
SA 10. SJEDNICE GRADSKOG VIJEĆA TUZLA ODRŽANE 29. AVGUSTA 

2025. GODINE U POSLOVNOM OBJEKTU „GRAFIČAR“ SA POČETKOM U 10,00 

SATI I NASTAVAK 10. SJEDNICE GRADSKOG VIJEĆA TUZLA ODRŽANE 15. 

SEPTEMBRA 2025. GODINE U POSLOVNOM OBJEKTU „GRAFIČAR“ SA 

POČETKOM U 14,00 SATI. 

 

 

- SJEDNICI OD 29.08.2025. GODINE, PRISUSTVUJE 27 VIJEĆNIKA. 

- NASTAVKU SJEDNICE OD 15.09.2025. GODINE, PRISUSTVUJE 29    

  VIJEĆNIKA.        
 

 

 

 

 

 

 

 

 

 

 

 

 

 

 

U Tuzli, septembar 2025. godine 

                 S T E N O G R A M 

PRVI DIO 10. SJEDNICE GRADSKOG VIJEĆA TUZLA  

ODRŽANE 29. AVGUSTA 2025. GODINE U POSLOVNOM OBJEKTU 

„GRAFIČAR“ SA POČETKOM U 10,00 SATI. 

 

- SJEDNICI PRISUSTVUJE 27 VIJEĆNIKA. 

 

ANA PEJIĆ – predsjedavajući  Gradskog vijeća Tuzla  

 

(Intoniranje himne Bosne i Hercegovine).  

Poštovani vijećnici Gradskog vijeća Tuzla, predstavnici gradskih službi, predstavnici 

medija i gosti, otvaram 10. redovnu sjednicu Gradskog vijeća Tuzla.  

Konstatujem da prema evidenciji Stručne službe Gradskog vijeća, sjednici prisustvuje 

27 od ukupnog broja vijećnika, što je dovoljno za punovažan rad i odlučivanje. Za današnju 

sjednicu svoj izostanak su najavili: Anel Ibeljić i Jasmin Gavranović, te im predlažem da im 

opravdamo izostanak. Za današnju sjednicu kašnjenje su najavili vijećnici: Senia Husić i Denis 

Bećirović. Obavještavamo vijećnike da gradonačelnik Grada Tuzle zbog ranije preuzetih 

obaveza nije u mogućnosti da prisustvuje današnjoj sjednici Gradskog vijeća Tuzla.  

U skladu sa članom 65. Poslovnika Gradskog vijeća Tuzla („Službeni glasnik Grada 

Tuzle“, broj 5/22 i 14/24), kojim je propisano da „Predsjedavajući obavještava Gradsko vijeće 

ko je osim vijećnika pozvan da prisustvuje sjednici“, obavještavam vas da je poziv za današnju 

sjednicu Gradskog vijeća Tuzla upućen gradonačelniku Grada Tuzle i drugim ovlaštenim 

predlagačima materijala, sekretaru organa državne službe, te svim obrađivačima, pomoćnicima 

gradonačelnika i rukovodiocima stručnih službi, Upravnoj organizaciji Zavod za urbanizam, 

Gradskom pravobranilaštvu Grada Tuzle, predstavniku Zbora građana Moluhe, Mjesna 

zajednica Solana, Javno komunalno preduzeće Komunalac Tuzla, Javno komunalno preduzeće 

Vodovod i kanalizacija Tuzla, kao i medijima. Evidencija prisutnih na današnjoj sjednici 

Gradskog vijeća je kod uposlenika Stručne službe Gradskog vijeća. 

Prije par dana završena je potraga za policijskim službenikom Samirom Mustafićem, 

koji je 27. marta ove godine, tokom intervencije u kojoj je pokušavajući spasiti osumnjičenog, 

kojeg je zajedno u petroli zatekao u prekršaju, ušao u nabujalu rijeku. Za izuzetnu hrabrost, 

policijski službenik Samir Mustafić, posthumano je odlikovan medaljom. U znak zahvalnosti 

i sjećanja kolege su mu odale počast najvišim priznanjem, želeći na taj način izraziti zahvalnost 

i poštovanje za izuzetnu požrtvovanost koju je Mustafić iskazao dok je bio na dužnosti. 

Povodom ovog tragičnog događaja, odlukom gradonačelnika Grada Tuzle, dan ukopa tragično 

preminulog Samira Mustafića, 29.08.25-e godine, proglašen je Danom žalosti na području 

grada Tuzle.  

Pozivam vas da minutom šutnje odamo počast preminulom Samiru Mustafiću, hrabrom 

i predanom policijskom službeniku, koji je svoj posao obavljao sa visokim stepenom 

odgovornosti i posvećenosti i sigurnosti građanima. 

(Minut šutnje). 

Neka mu je vječni rahmet i hvala.  

 

Neposredno pred početak sjednice Gradskog vijeća Tuzla, održana je Vanredna 

sjednica Kolegija Gradskog vijeća Tuzla, te imajući u vidu da je danas u gradu Tuzla proglašen 

Dan žalosti, te da je u 11,00 sati zakazana Komemoracija, a u 14,00 sati ispraćaj preminulom 

policajcu, a u 16,30 također dženaza, današnju 10. redovnu sjednicu Gradskog vijeća Tuzla 

prekidamo, te će se ista nastaviti 15. spetembra sa početkom u 14,00 sati, a o tome ćete biti 

blagovremeno obaviješteni. Hvala.  

 

Završeno u 10,30 sati. 

NASTAVAK 10. SJEDNICE GRADSKOG VIJEĆA TUZLA ODRŽANE 15. 

SEPTEMBRA 2025. GODINE U POSLOVNOM OBJEKTU „GRAFIČAR“ SA 

POČETKOM U 14,00 SATI. 

 

 

- SJEDNICI PRISUSTVUJE 29 VIJEĆNIKA. 

 

 

(Intoniranje himne Bosne i Hercegovine).  

Poštovani vijećnici Gradskog vijeća Tuzla, predstavnici gradskih službi, predstavnici 

medija, gosti, nastavljamo sa radom 10. redovne sjednice Gradskog vijeća Tuzla.  

Konstatujem da prema evidenciji Stručne službe Gradskog vijeća, sjednici prisustvuje 

25 od ukupnog broja vijećnika, što je dovoljno za punovažan rad. Za današnju sjednicu svoj 

izostanak je najavio vijećnik Šefik Husić. Za današnju sjednicu kašnjenje su najavili vijećnice: 

Irma Mehmedović i Berisa Ahmetović.  

Gradonačelnik Grada Tuzle je obavijestio predsjedavajuću i sekretara Gradskog vijeća 

da, zbog ranije preuzetih obaveza, nije u mogućnosti da prisustvuje današnjoj sjednici 

Gradskog vijeća Tuzla. 

U skladu sa članom 65. Poslovnika Gradskog vijeća Tuzla („Službeni glasnik Grada 

Tuzle“, broj 5/22 i 14/24), kojim je propisano da „Predsjedavajući obavještava Gradsko vijeće 

ko je osim vijećnika pozvan da prisustvuje sjednici“, obavještavam vas da je poziv za današnju 

sjednicu Gradskog vijeća Tuzla upućen gradonačelniku Grada Tuzle i drugim ovlaštenim 

predlagačima materijala, sekretaru organa državne službe, te svim obrađivačima, pomoćnicima 

gradonačelnika i rukovodiocima stručnih službi, Upravnoj organizaciji Zavod za urbanizam, 

Gradskom pravobranilaštvu Grada Tuzle, predstavniku Zbora građana Moluha, Mjesnoj 

zajednici Solana, Javnom komunalnom preduzeću Komunalac Tuzla, Javnom komunalnom 

preduzeću Vodovod i kanalizacija Tuzla, kao i medijima.  

Evidencija prisutnih na današnjoj sjednici Gradskog vijeća je kod uposlenika Stručne 

službe Gradskog vijeća. 

Podsjećam vijećnike da su, uz materijale za današnju sjednicu, dobili i zapisnik, a svaki 

klub vijećnika i stenogram sa 8. redovne sjednice Gradskog vijeća Tuzla, održane 20.06.2025. 

godine, sa 9. redovne sjednice Gradskog vijeća Tuzla, održane 03.07.25-e godine i sa 5. 

vanredne sjednice Gradskog vijeća Tuzla, održane 16.07.25-e godine. 

Da li ima primjedbi na zapisnik sa 8. redovne sjednice, održane 20.06.25-e godine? Ako 

nema, stavljam na izjašnjavanje zapisnik. 

Glasanje je okončano. 

Konstatujem da je zapisnik sa 8. redovne sjednice Gradskog vijeća Tuzla, održane 

20.06.25-e godine usvojen, sa  

22 glasa za, nije bilo protiv i nije bilo suzdržanih.  

 

Da li ima primjedbi na zapisnik sa 9. redovne sjednice, održane 03.07.25-e godine? 

Stavljam na izjašnjavanje. 

Glasanje je okončano. 

Konstatujem da je zapisnik sa 9. redovne sjednice Gradskog vijeća Tuzla, održane 

03.07.25-e godine usvojen sa, 

23 glasa za, nije bilo protiv i nije bilo suzdržanih.  

 

Da li ima primjedbi na zapisnik sa 5. vanredne sjednice Gradskog vijeća, održane 

16.07.25-e godine? 

Stavljam na izjašnjavanje. 

Glasanje je okončano. 

Konstatujem da je zapisnik sa 5. vanredne sjednice Gradskog vijeća Tuzla, održane 

16.07.25-e godine usvojen sa, 

23 glasa za, nije bilo protiv i nije bilo suzdržanih.  

 

Za današnju 10. redovnu sjednicu Gradskog vijeća Tuzla predlažem dnevni red koji ste 

dobili u materijalima za sjednicu. 

 

Gradonačelnik Grada Tuzle je u poslovničkom roku, 26.08.25-e godine, dostavio 

prijedlog da se u dnevni red današnje 10. redovne sjednice Gradskog vijeća Tuzla uvrsti tačka 

pod nazivom RAZMATRANJE PRIJEDLOGA ODLUKE O IZMJENI I DOPUNI ODLUKE 

O JAVNIM PARKIRALIŠTIMA NA PODRUČJU OPĆINE TUZLA.             

Prijedlog Gradonačelnika ste dobili putem e-maila, kao i u materijalima podijeljenom 

pred sam početak današnje  sjednice. 

Evo otvaram raspravu.  

Da li se neko javlja?  

(SLAĐANA KRAJINA – Nije današnje pred početak...) Sjednice koja je bila u avgustu, 

a danas je nastavak.  

Zatvaram raspravu. Stavljam na izjašnjavanje prijedlog gradonačelnika Grada Tuzle da 

se u dnevni red današnje 10. redovne sjednice Gradskog vijeća Tuzla uvrsti tačka pod nazivom 

RAZMATRANJE PRIJEDLOGA ODLUKE O IZMJENI I DOPUNI ODLUKE O JAVNIM 

PARKIRALIŠTIMA NA PODRUČJU OPĆINE TUZLA, te vas molim da se izjasnite. 

Glasanje je okončano. 

Konstatujem da je prijedlog gradonačelnika Grada Tuzle da se u dnevni red 10. redovne 

sjednice Gradskog vijeća Tuzla uvrsti tačka pod nazivom RAZMATRANJE PRIJEDLOGA 

ODLUKE O IZMJENI I DOPUNI ODLUKE O JAVNIM PARKIRALIŠTIMA NA 

PODRUČJU OPĆINE TUZLA usvojen sa, 

23 glasa za, nije bilo protiv i nije bilo suzdržanih.  

 

Predlažem da se ova tačka uvrsti u dnevni red kao tačka 15. dnevnog reda, dok se ostale 

tačke redoslijedom pomijeraju.  

 

Mirnes Ajanović, vijećnik Bosanske stranke, je u poslovničkom roku, 26.08.25-e 

godine, dostavio prijedlog da se u dnevni red današnje 10. redovne sjednice Gradskog vijeća 

Tuzla uvrsti tačka pod nazivom „Prijedlog za uvođenje produženja registracije vozila u 

stanicama za tehnički pregled vozila u cilju ubrzanja procesa i smanjenja administrativnih 

gužvi“.             

Prijedlog Mirnesa Ajanovića ste dobili putem e-maila, kao i u materijalima podijeljenim 

pred početak sjednice. 

Evo otvaram raspravu.  

Izvolite. Vijećnik Mirnes Ajanović.  

 

MIRNES AJANOVIĆ – vijećnik BOSS – Bosanske stranke 

 

 Hvala predsjedavajuća. Pozdrav svima. U najkraćem, ovo je problem koji je generalan 

u gradu Tuzla, pa i u ostalim dijelovima, opštinama, općinama, gradovima, kantona. Čekanje 

redovi, produženje registracije vozila. I evo ukratko dešavalo se da ljudi uplate, al nemaju 

stikeri pečat u saobraćajnu. Završili su sve i tehnički pregled i onda Sud u Gračanici ima preko 

sto prekršajnih prijava zbog toga što je voženo vozilo koje nije registrovano, a u stvari samo je 

nedostajao pečat.  

Pa evo razmišljao sam i u saradnji sa još drugim licima, pošto već postoji u Hrvatskoj, 

Sloveniji, svugdje, da se produženje, bilo bi dobro i ovjera, ali eto haj zasad i produženje vrši 

na stanicama tehničkog pregleda. Ne bi bilo gužve, dakle, kad se već pregleda vozilo, taj dobija 

ovlaštenje, od MUP-a je već dobio da može udariti pečat jer je sve ostalo samo pregledavanje 

produženja osiguranja, tehnička ispravnost je osnovna i svaka stanica bi faktički postala 

produžena ruka MUP-a i time bi izbjegli gužve u MUP-u, a onda ostale stvari mogle bi se 

takođe rješavati. Ovo je taj prijedlog.  

Od 2018. ovo funkcioniše u Hrvatskoj i u ostalim zemljama evropskim dijelom 

većinom i onda sam dobio i ja povratne informacije faktički to je svugdje, pa i evo u okruženju, 

samo kod nas nije. Kod nas su gužve. Ovo je prijedlog da iniciramo to Vladi kantona, pa da 

vidimo šta će uraditi. Toliko. Hvala. Šire, kasnije. 

 

ANA PEJIĆ 

 

 U redu. Da li se još neko javlja? 

 Zatvaram raspravu, te stavljam na izjašnjavanje prijedlog Mirnesa Ajanovića, da se u 

dnevni red današnje 10. redovne sjednice Gradskog vijeća Tuzla uvrsti tačka pod nazivom 

„Prijedlog za uvođenje produženja registracije vozila u stanicama za tehnički pregled vozila u 

cilju ubrzanja procesa i smanjenja administrativnih gužvi“, te vas molim da se izjasnite. 

Glasanje je okončano. 

Konstatujem da je prijedlog Mirnesa Ajanovića, vijećnika Bosanske stranke, da se u 

dnevni red današnje 10. redovne sjednice Gradskog vijeća Tuzla uvrsti tačka pod nazivom 

„Prijedlog za uvođenje produženja registracije vozila u stanicama za tehnički pregled vozila u 

cilju ubrzanja procesa i smanjenja administrativnih gužvi“ usvojen sa, 

24 glasa za, nije bilo protiv i nije bilo suzdržanih.  

 

Predložena tačka se uvrštava u dnevni red kao tačka 12. dnevnog reda, dok se ostale 

tačke redoslijedom pomijeraju.  

 

Sada stavljam na izjašavanje dnevni red u cjelini, te vas molim da se izjasnite. 

Glasanje je okončano.  

Konstatatujem da je dnevni red 10. redovne sjednice Gradskog vijeća Tuzla usvojen sa,  

24 glasa za, nije bilo protiv i nije bilo suzdržanih.  

 

 

USVOJENI DNEVNI RED 10. REDOVNE SJEDNICE GRADSKOG VIJEĆA TUZLA 

ODRŽANE 29.8.2025. GODINE I NASTAVKA SJEDNICE ODRŽANOG 15.9.2025. 

GODINE  (broj 01/04-A-12488-2025) 

 

  

- Usvajanje Zapisnika sa osme redovne sjednice Gradskog vijeća Tuzla, održane 

20.6.2025. godine, Zapisnika sa devete redovne sjednice Gradskog vijeća Tuzla, održane 

3.7.2025. godine i Zapisnika sa pete vanredne sjednice Gradskog vijeća Tuzla, održane 

16.7.2025. godine 

1.  Vijećnička pitanja i inicijative 

2.  Razmatranje i usvajanje: 

a) Izvještaja o izvršenju Budžeta Grada Tuzle za period 1.1. - 30.6.2025. godine 

b) Izvještaja o korištenju sredstava tekuće rezerve za period 1.1. - 30.6.2025. godine 

3. Analiza uticaja na životnu sredinu u naseljima Moluhe, Moluška rijeka, Drežnik, 

Solana, usljed eksploatacije kvarcnog pijeska na površinskom kopu “Moluška rijeka”, 

produženja rada deponije komunalnog otpada “Desetine” za narednih 20 godina, uticaj 

zagađenja korita Moluške rijeke usljed procjednih voda deponije, nepostojanja kanalizacionog 

sistema za stambene objekte čije fekalije završavaju u Moluškoj rijeci 

4. Razmatranje i davanje saglasnosti na Pravilnik o unutrašnjoj organizaciji gradskih 

organa uprave i stručnih službi Grada Tuzle 

5. Razmatranje i usvajanje Odluke o davanju saglasnosti za zaključenje ugovora o 

regulisanju međusobnih prava i obaveza u vezi sa povjeravanjem na upravljanje i korištenje 

javnih dobara, komunalne i druge infrastrukture i objekata 

6. Razmatranje i usvajanje Odluke o dopuni Odluke o utvrđivanju cjenovnika svih vrsta 

voznih karata za sve kategorije putnika javnog linijskog prevoza na području grada Tuzle 

7. Razmatranje i usvajanje Odluke o prestanku važenja Odluke o kriterijima i postupku 

za ostvarivanje prava na refundiranje dijela troškova gradskog i prigradskog prevoza iz 

Budžeta Grada Tuzle 

8. Razmatranje i usvajanje Odluke o bratimljenju Grada Tuzle i Opštine Ortaca iz 

Republike Turske 

9. Razmatranje i usvajanje:  

a) Odluke o raspisivanju javnog oglasa za izbor i imenovanje članova  upravnih odbora 

iz reda stručnih radnika zaposlenih u javnim ustanovama čiji je osnivač Grad Tuzla (sa tekstom 

Javnog oglasa) 

b) Odluke o utvrđivanju posebnih uslova i kriterija za izbor i imenovanje članova 

upravnih odbora iz reda stručnih radnika zaposlenih u javnim ustanovama čiji je osnivač Grad 

Tuzla 

c) Rješenja o imenovanju Komisije za izbor članova upravnih odbora iz reda stručnih 

radnika zaposlenih u javnim ustanovama čiji je osnivač Grad Tuzla 

10. Razmatranje i usvajanje Odluke o izmjeni Odluke o uslovima, kriterijima i postupku 

dodjele sredstava za sufinansiranje mjera poboljšanja energijske efikasnosti i smanjenja 

aerozagađenja na području grada Tuzle 

11. Razmatranje i usvajanje Odluke o davanju prethodne saglasnosti Nadzornom 

odboru JP „Gradska veterinarska stanica“ d.o.o Tuzla za imenovanja vršioca dužnosti direktora 

društva 

12. Razmatranje prijedloga za uvođenje produženja registracije vozila u stanicama za 

tehnički pregled vozila u cilju ubrzanja procesa i smanjenja administrativnih gužvi 

13. Razmatranje i usvajanje:  

a) Odluke o davanju saglasnosti na zaključenje ugovora o zakupu poslovne prostorije 

sa Specijalizirana prodavnica“KORZO” vl. Šimić Dario, Tuzla 

b) Odluke o davanju saglasnosti na zaključenje ugovora o zakupu poslovne prostorije 

sa Fondacija tuzlanske zajednice 

c) Odluke o davanju saglasnosti na zaključenje ugovora o zakupu poslovne prostorije 

sa SDA Stranka demokratske akcije - Gradski odbor Tuzla 

d) Odluke o davanju saglasnosti na zaključenje ugovora o zakupu poslovne prostorije 

sa “ENA 91” d.o.o. Tuzla 

e) Odluke o davanju saglasnosti na zaključenje ugovora o zakupu poslovne prostorije 

sa “VODENI SVIJET” d.o.o. Tuzla 

f) Odluke o davanju u zakup poslovnih prostorija neposrednom pogodbom Crvenom 

križu Tuzlanskog kantona 

14. Razmatranje i usvajanje Odluke o izboru najpovoljnijih ponuda za zakup 

poljoprivrednog zemljišta u vlasništvu   države na području grada Tuzle 

15. Razmatranje prijedloga Odluke o izmjeni i dopuni Odluke o javnim parkiralištima 

na području općine Tuzla 

16. Razmatranje i usvajanje imovinsko pravnih akata: 

a)  Odluka o prodaji nekretnine u suvlasništvu Grada Tuzle neposrednom pogodbom 

radi oblikovanja građevinske parcele za izgradnju stambeno poslovnog objekta sa pripadajućim 

vanjskim uređenjem u ulici Hendek broj 20A u Tuzli 

b) Rješenje o imenovanju Komisije za provođenje postupka pregovaranja za prodaju 

nekretnine u suvlasništvu Grada Tuzle neposrednom pogodbom radi oblikovanja građevinske 

parcele za izgradnju stambeno poslovnog objekta sa pripadajućim vanjskim uređenjem u ulici 

Hendek broj 20A u Tuzli 

c) Odluke o prodaji nekretnine u vlasništvu Grada Tuzle neposrednom pogodbom i 

davanju saglasnosti na zaključenje ugovora o prodaji  

d) Odluke o prodaji nekretnine u vlasništvu Grada Tuzle neposrednom pogodbom i 

davanju saglasnosti na zaključenje ugovora o prodaji  

e) Odluke o utvrđivanju javnog interesa za izgradnju dionice Šićki Brod - Đurđevik na 

trasi ceste Tuzla-Sarajevo, poddionica 1 (Lot 1), od km 0+300 do km 5+400 L=5,10 km 

f) Odluke o stavljanju van snage Odluke o povjeravanju nekretnina u vlasništvu Grada 

Tuzla na upravljanje i korištenje JKP „Saobraćaj i komunikacije-Tuzla“ d.o.o. Tuzla  

17. Razmatranje i usvajanje Odluke o dodjeli javnih priznanja u 2025. godini 

18. Inicijativa za donošenje odluke o komunalnim taksama  

19. Razmatranje izvještaja Komisije za izbor i imenovanja  

20. Tekuća pitanja: 

a) Obavještenje JU Narodno pozorište Tuzla o razlozima prolongiranja izrade Izvještaja 

o poslovanju za 2023. godinu. 

 

Prelazimo na realizaciju dnevnog reda:  

 

VIJEĆNIČKA PITANJA I INICIJATIVE 

 

Podsjećam vijećnike da je članom 163. Poslovnika Gradskog vijeća Tuzla – drugi 

prečišćeni tekst („Službeni glasnik Grada Tuzla 5/22 i 14/24) propisano da se vijećnička pitanja 

postavljaju pismeno, a čitaju se u pravilu na početku sjednice.  

Iz navedene odredbe proizilazi da se vijećnika pitanja ne mogu postavljati usmeno. 

Podsjećam da jedan vijećnik na jednoj sjednici može postaviti najviše 3 vijećnička 

pitanja i podnijeti najviše 3 inicijative. 

Također vas podsjećam da tačka dnevnog reda VIJEĆNIČKA PITANJA I 

VIJEĆNIČKE INICIJATIVE može trajati najduže 30 minuta. 

 

Prelazimo na: 

 

VIJEĆNIČKA PITANJA  

 

Vijećničko pitanje. Vijećnik Mensur Mujezinović. Izvolite (MENSUR 

MUJEZINOVIĆ – Prilažem). U redu. Vijećnička pitanja. Vijećnica Dragana Berberović 

Gagro. Oba? U redu. Vijećnička pitanja. Vijećnica Azra Feukić. Izvolite. 

 

AZRA FEUKIĆ – vijećnik SDA – Stranke demokratske akcije 

 

 Evo ja ću dva priložit, a jedno ću pročitati vijećničko pitanje. 

 Poštovani, u skladu sa članom 162. Poslovnika Gradskog vijeća Tuzla upućujem 

vijećničko pitanje: 

 Zašto u Budžetu Grada Tuzla do sada nisu planirana sredstva za kapitalna ulaganja u 

osnovne i srednje škole na području grada Tuzle i da li će biti planirano u narednom periodu? 

 U obrazloženju kapitalni projekti u školama imaju veliki značaj jer direktno utiču na 

kvalitet obrazovanja, sigurnost učenika i dugoročan razvoj zajednice. Svjesni smo da kapitalni 

projekti u školama nisu samo ulaganje u zgradu infrastrukturu, nego strateško ulaganje u 

obrazovanje, razvoj mladih i napredak cijele zajednice.  

 Škole su mjesta u kojima se oblikuju buduće generacije, razvijaju talenti i grade temelji 

društva. Projekti poput izgradnje savremenih učionica, renoviranje starih objekata, opremanje 

kabineta, izgradnje sportskih dvorana, direktno utiče na kvalitet obrazovanja.  

 Kada je učenicima dostupna moderna oprema, biblioteke, razne inovacije, njihova 

motivacija raste i učenje postaje sadržajnije i zanimljivije. Škola služi učenicima, roditeljima, 

nastavnicima i lokalnom stanovništvu, jer okuplja ljude kroz kulturne, sportske i društvene 

aktivnosti. Svaka uložena marka je uložena u društvenu povezanost.  

 Naši susjedni gradovi u kantonu ulažu godinama u kapitalne projekte u školama. Na 

primjer, Živinice odvajaju preko 200.000 Konvertibilnih maraka iz Budžeta Grada. Kalesija 

također. Nažalost naš grad ne ide tim putem. Dok drugi ulažu u obrazovanje mi ostajemo po 

strani. Kada grad ne ulaže u škole, šalje jasnu poruku da obrazovanje nije prioritet. Mladi se 

osjećaju zapostavljeno od strane grada. Samo resorno Ministarstvo obrzovanja i nauke 

Tuzlanskog kantona je najviše uložilo upravo u grad Tuzlu. Tako na primjer, ministarstvo i 

škole na području grada Tuzle. Ja sam ovdje nabrojala od 2022. do 2025. godine, u osnovne 

škole uložilo preko dva miliona, a u srednje škole oko milion i dvjesto hiljada. Grad Tuzla nula. 

Izostaje podrška Grada. 

 Predlažem da se prioritetno odvoje sredstva iz Budžeta Grada Tuzle za ovo važno 

pitanje. Hvala. 

 

ANA PEJIĆ 

 

 Zahvaljujem se. Sljedeće vijećničko pitanje. Vijećnica Svjetlana Kakeš. Izvolite. 

(SVJETLANA KAKEŠ – Prilažem dva pitanja). U redu. Vijećničko pitanje. Vijećnik Emir 

Šahović. On danas nije tu. Vijećničko pitanje. Vijećnica Senia Husić. Izvolite. (SENIA HUSIĆ 

– Prilažem oba pitanja). U redu. Vijećnik Elvir Fejzić. Izvolite. (ELVIR FEJZIĆ – Prilažem). 

U redu. Vijećnik Senad Mehmedinović. Nije tu. Vijećnik Muhamed Čikarić. Izvolite.  

 

MUHAMED ČIKARIĆ – vijećnik SDA – Stranke demokratske akcije 

 

 Poštovanje za sve prisutne. Ja imam jedno pitanje koje glasi: 

 Kada je planirano čišćenje korita rijeke Jale? 

 Obrazloženje: Korito rijeke Jale nakon izgradnje nije čišćeno u dijelu korita Slavinovići 

i dalje uzvodno. Obzirom da je došlo do izrastanja sitnog rastinja, ali i drveća za čije uklanjanje 

treba angažovanje radnih mašina, često se dešava usljed padavina zaustavljanje raznog smeća 

duž cijele navedene površine riječnog toka. Zbog navedenog, potrebno je što prije planirati i 

provesti čišćenje kako bi se izbjeglo eventualno nakupljanje i začepljanje riječnog korita, usljed 

čega bi moglo doći do izljevanja rijeke.  

 U prilogu sam i dostavio fotografije riječnog korita. Dvije inicijative prilažem.  

 

ANA PEJIĆ 

 

 U redu. Vijećničko pitanje. Vijećnik Nedžad Jusić. Izvolite. 

NEDŽAD JUSIĆ – nezavisni kandidat – nacionalna manjina 

 

 Poštovana predsjedavajuća, poštovane kolege, kolegice, vijećnici i vijećnice, poštovani 

prisutni, želim da vas pozdravim i evo nakon odmora ja sam siguran u tome da smo napunili 

energije i da možemo dalje raditi i funkcionisati za dobrobit građana grada Tuzle. 

 Bez obzira, moram ovo istaknuti na pritiske koje imam od političkih moćnika iz grada 

Tuzle, koji utiču i na Poresku upravu i na bilo koga drugog, nevezano sad neću u tome ulaziti, 

ja ću i dalje postavljati pitanja i tražiti, odnosno, pokušati da dođemo do određenog po mom 

mišljenju nezakonitih radnji u Domu zdravlja, koji se dešavaju u gradu Tuzla i u skladu sa tim 

postavljam vijećničko pitanje: 

 Na čiji je prijedlog donešena odluka o utvrđivanju cijena printanja nalaza pacijentima 

osiguranim licima Zavoda zdravstvenog osiguranja Tuzlanskog kantona? Pitanje je: Gdje ste 

namjeravali utrošiti ostvarenu dobit od donešene odluke? Da li je tačno, dobio sam informacije 

neke, ne znam dal su tačne, da ste planirana sredstva planirali utrošiti na povećanju plate 

menadžera kvaliteta gospodinu Nedimu Osmanoviću? 

 Građani su zabrinuti sa ovakvim odnosom između ostalog sa menadžmentom Javne 

ustanove Dom zdravlja Tuzla „Dr. Mustafa Šehović“ i mislim na kraj krajeva da javnost treba 

znati gdje se, ja kad donosim odluku o povećanju određenih cijena, ja znam gdje ću ta sredstva 

utrošiti i siguran sam u tome da je Dom zdravlja Tuzla i direktor, između ostalog, znao gdje će 

ta sredstva utrošiti, a evo nagađa se da su ta sredstva trebala da idu na povećanju plate 

gospodina Nedima Osmanovića i ne znam, ali dobit ćemo odgovor i siguran sam u tome da 

ćemo znat.  

 Drugo vijećničko pitanje ponovo je upućeno Javno Zdravstveno Nastavnoj Ustanovi 

Dom zdravlja Tuzla „Dr. Mustafa Šehović“ Tuzla. Molim da mi se dostaviti odgovor na 

pitanje: Koje projekte je, ponovo se vraćam, u skladu sa opisom posla, pripremio i realizovao 

menadžer kvaliteta Nedim Osmanović, kao i opis troškova realizovanih projekata i vrlo je 

važno da li imate informaciju da menadžer kvaliteta Nedim Osmanović ima svoju nevladinu 

organizaciju u kojoj radi da li volonterski, da li po ugovoru o radu i da li ste sa istom imali 

suradnju i realizovali određene projekte? Jel jednostavno ovo je vrlo važno da građani grada 

Tuzle znaju na koji način se komunicira, sarađuje unutar Doma zdravlja Tuzla.  

 Ja sam siguran u tome da ću dobiti adekvatan odgovor od menadžmenta Javne 

Zdravstvene Nastavne Ustanove Dom zdravlja „Dr. Mustafa Šehović“ Tuzla. Hvala.  

 

ANA PEJIĆ 

 

 Zahvaljujem se. Evo obzirom da je tu vijećnik Senad Mehmedinović, hoćete li vi pitanja 

pročitat, obzirom da smo vas prošli? (SENAD MEHMEDINOVIĆ – Prilažem). U redu. 

Vijećnica Ajla Kuluglić. Izvolite.  

 

AJLA KULUGLIĆ – vijećnik SDA – Stranke demokratske akcije  

 

 Dobar dan svima. Da pozdravim kolege vijećnike, sve prisutne. Ja imam za ovu 

sjednicu dva vijećnička pitanja. Oba ću kratko, evo pročitati i obrazložiti.  

 Prvo pitanje. Da li postoji mogućnost izmiještanja šahta na dječijem igralištu u naselju 

Solina iza prostorija Mjesne zajednice ili na drugi način rješavanja problema njegovoj 

izlijevanja? 

 Naime, u naselju Solina iza prostorija Mjesne zajednice, kako sam navela na dječijem 

igralištu, koji se nalazi ispred dvorišta stambenih objekata, nalazi se jedan izdignuti šaht iz 

kojeg se, prilikom jačih kiša, izlijeva voda i plavi površinu igrališta. Tom prilikom dolazi do 

zadržavanja vode na prostoru namijenjenom djeci, ali i dalje prelijevanja u privatna dvorišta. 



10 
 

Naravno, to predstavlja ozbiljan higijensko – sanitarni problem, naročito s obzirom jel na 

moguće prisustvo fekalnih ili otpadnih voda. Eto, s obzirom na hitnost rješavanja ovog 

problema zbog nadolazećih kiša, potencijalnog ugrožavanja zdravlja djece, molim da se izvrši 

hitna procjena stanja, evo i predloži odgovarajuće rješenje.  

 Naredno pitanje. Da li je most Pasarela odnosno Plavi most nakon izvedene adaptacije 

pristupačan za osobe sa invaliditetom, naročito za korisnike invalidskih kolica i osobe sa 

motoričkim poremećajima? 

 Ukoliko je odgovor pozitivan, molim da se dostave tehnički podaci o pristupnim 

rampama, nagibu, širini staza i drugim elementima jel koji omogućavaju nesmetano i sigurno 

korištenje mosta za navedene kategorije građana, a ukoliko nije, molim da se obrazloži zbog 

čega prilikom adaptacije nisu bile uključene mjere za osiguranje pune pristupačnosti, te da li 

postoji plan da se to naknadno riješi. Hvala. 

 

ANA PEJIĆ 

 

 Zahvaljujem se. Vijećnička pitanja. Vijećnik Dejan Kovačević. Izvolite.  

 

DEJAN KOVAČEVIĆ – vijećnik HDZ – BiH Hrvatske demokratske zajednice 

                                            Bosne i Hercegovine 

 

 Hvala predsjedavajuća. Dobar dan i sve vas lijepo pozdravljam, prije svega kolegice 

vijećnice, kolege vijećnike, predstavnike medija, stručnih službi i sve pristune. Ja za današnju 

sjednicu imam tri vijećnička pitanja. 

 Da li će i kada biti saniran pješački most preko rijeke Soline u naselju Bulevar? 

 Predmetni pješački most koji se nalazi u naselju Bulevar i koji povezuje ulicu Aleja 

Alije Izetbegovića i naselja gdje se nalaze „Kula F i G“, tj. Mjesnu zajednicu Novi Grad 2 i 

Mjesnu zajednicu Brčanska Malta. Preko rijeke Soline svakodnevno koristi veliki broj pješaka, 

biciklista, a naročito djece školskog uzrasta, koji evo idu u obližnju školu, Osnovnu školu Novi 

Grad. Znači, djeca prolaze mostom na putu do škole. Pješaci koriste radi svakodnevnih 

obaveza. Nemam statistiku kolki je dnevni promet, a vjerujem da je par hiljada ljudi, dnevni 

promet onaj ljudi koji pređe preko tog mosta. Ono što sam ja mogao vidjet svojim okom je, 

nisam stručan, al ono što se vidi da je most trenutno u lošem stanju ispuco je i uvelko dotrajo, 

te predstavlja ozbiljnu prijetnju za sigurnost svih građana prilikom prelaska istog. S obzirom 

na njegov značaj za sigurnost djece, pogotovo djece i ostalih građana, sanacija mosta je hitno 

potrebno, pa evo i pitanje i inicijativa su upućeni prema gradskim službama.  

 Drugo pitanje je: Da li će i kada biti saniran most preko Grabov potoka u naselju Bekići 

u MZ Grabovica? 

 Neću duljiti. U tom naselju živi onaj preko 20 ljudi, 7 domaćinstava, od tog je preko 

50% ratnih vojnih invalida. 

 Treće pitanje glasi: Da li će i kada biti postavljena nadstrešnica na autobusnom 

sdtajalištu u naselju Ravna trešnja u MZ Par Selo? 

 Čini mi se kad prolazim kroz ove naše rubne mjesne zajednice, da su one ovako 

zaboravljene, pogotov taj dio gore prema Gornjoj Obodnici, pa evo gore stvarno ima dosta 

mještana i prolazi autobus. Alternativni je put koji povezuje, onaj i grad Tuzlu i grad Živinice, 

ovaj, dosta se prolazi odatle, al evo zapostavljeni su. Zasad toliko. Hvala.  

 

ANA PEJIĆ 

 

 Zahvaljujem se. Vijećnička pitanja. Vijećnik Mirnes Ajanović. Izvolite. 

MIRNES AJANOVIĆ 

 

 Hvala. Tri. Vladi TK-a i Službi za inspekcijske poslove Grada Tuzla. Ko moj drug 

Nedžad navalio, pa ne odustaje. Neću ni ja. A istjerat ćemo ih iz prostora, a i iz službi, sve ove 

koje ne rade što trebaju.  

 Da li je Vlada Tuzlanskog kantona pribavila upotrebnu dozvolu za prostore koje koristi, 

a zbog promjene namjene prostora za prostore Vlade i prostore ministarstava? 

 Ja znam da nije, al tražim odgovor. Ako takva dozvola nije pribavljena, da li će Služba 

za inspekcijske poslove Grada Tuzla po istim kriterijima koje je primijenilo u slučaju zabrane 

rada Evropskog unverziteta Kallos koji sada radi, al tada su zabranili naprasno, ovaj inspektor 

Skenderović, poduzeti odgovorajuće mjere uključujući naprasnu zabranu korištenja prostora 

Vlade TK-a i ministarstava dok se upotrebna dozvola ne pribavi. To već pola godine 

izbjegavaju da rade. Više od pola godine.  

Obrazloženje, dakle, Evropskom univerzitetu Kallos bio je zabranjen naprasno rad jer 

su bili u prostoru koji je imao upotrebnu dozvolu. Generalno, cijela zgrada. Ali zbog promjene 

namjene prostora, koji je u toku bio postupak pribavljanja upotrebne dozvole, ministar 

Skenderović Edin je došao i onako cerekajući se zabranio rad Univerziteta. A na više mojih 

zahtjeva kao vijećnika da poduzmu mjere iste takve prema Vladi, gdje Vlada koristi prostor i 

ministarstva, izgleda da se opet cerekaju, ne radi ništa. E pa neće biti tako. Već su postupci 

brojni, brojne aktivnosti i POSKOK, Poseban Odjel za organizovani kriminal, korupciju, među 

kantonalni kriminal je preuzeo ovaj slučaj, pa ćemo vidit ovog Skenderovića i njegovog šefa 

ili šeficu i ostale šta radi, jer će bit posljedice posebne za sve njih i ja ću insistirat dok svi ne 

budu od njih pritvoreni na tome, kao i Nedžad što ovako radi, pa i ja ću. Ali moj zahtjev je 

zatvor, za inspektora, šefa i sve ostale. Kratko. Pošto je ovo u pisanoj formi.  

Evo sad ću još. Sanacija trotoara u Mjesnoj zajednici Moluhe. Ja sam o tome već pravio 

i video prezentacije. Snimao sam trotoari u toj mjesnoj zajednici u obrasli u šikare. Nema 

trotoara. Idete trotoarom jednim dijelom, a onda odjedanput ga nema. I evo ima i video. 

Šikaniranje građana šikarom na neprohodnim trotoarima tamo gdje ih ima, a pješaci moraju ići 

cestom. Djeca, majke sa djecom u kolicima moraju proći saobraćajnicom koja je vrlo 

frekventna. Prolaze kamioni. Imat ćemo danas i tu temu. Dakle, trotoari moraju biti izgrađeni. 

Ili imate trotoar i odjedanput imate ogromnu rupu od nekoliko metara i bukvalno brdo. Trotoar 

mora postojati, bar sa jedne strane gdje ljudi moraju sigurno se kretati, tako da pitam nadležnu 

Službu za komunalne poslove. Kada će prvo očistiti trotoare koji postoje od te šikare i trave 

kako bi se pješacima omogućio nesmetan prolaz i kada će završit trotoare i spojiti dakle cijelom 

dužinom trotoara kako bi bila sigurna sobraćajnica i za vozače i za pješake kako ne bi došlo do 

posljedica koje se ne bi mogle niti popraviti? 

I još jedno. Zahtjev za hitne mjere MUP-u TK-a radi spečavanja ilegalnih uličnih trka 

u Tuzli. Pitanje, dakle, kada će to spriječiti? 

Ovdje je napisano, pa ću samo prepričati. Imamo evidentno situaciju. Ljudi, djeca, ginu, 

radi toga što se ovi trkaju. Tako je slično i po Sarajevu. Evo već počeli su oduzimati i vozila 

takvim, a i u Tuzli se to radi. Ovi koji to rade moraju znati da policija će u takvim situacijama 

oduzeti vozila i izreći maksimalne kazne koje mogu izreći ukoliko eventualno, eventualno ne 

dođe do teških posljedica. Većinom jeste tako, dakle, nema toga u Tuzli. Ne smije biti. I ovo 

treba bit jedna od tema vanredne sjednice. Sigurnost građana u Tuzli jer se već dosta dogodilo 

okolnosti koje ugrožavaju grad, sigurnost, građane, a evo i ovo, gube se mladi životi. Velikim 

brzinama se kreću po saobraćajnicama. Uspjeli smo, jednom sam čak inicirao, južnom 

saobraćajnicom su se kretali u suprotnom smjeru od tada Prinčeve džamije, pa do semafora 

kod Elektrodistribucije, pa smo to zaustavili, al sad koriste druge načine da bi se trkali.  

Pitanje. Da nam se dostavi izvještaj šta je do sada poduzeto za sprečavanje ilegalnih 

trka? Koji je broj evidentiranih slučajeva u proteklom periodu? Nek kažu koji god hoće plan 

daljih mjera i rokova za realizaciju sprečavanja ilegalnih trka, uličnih trka automobilima po 

ulicama grada Tuzla. Toliko. Hvala.  

 

ANA PEJIĆ 

 

 Zahvaljujem se. Vijećničko pitanje. Vijećnica Berisa Ahmetović. Izvolite. (BERISA 

AHMETOVIĆ – Prilažem). U redu. Vijećnička pitanja moja. Imaju tri. 

 Da li je u narednom periodu planirana sanacija pješačkog mosta kod „Kule F i G“ na 

Brčanskoj Malti, kao i kolega Dejan Kovačević? 

 Te pitanja, da li je i kada u planu proširenje vodovodne mreže na području Mjesne 

zajednice Srednja Lipnica, gdje trenutno iste nema? 

 I kada je u planu sanacija puta prema Kapeli Gospe Lipničke, u Srednjoj Lipnici, 

otprilike 200 metara gdje je došlo do velikog oštećenja, pa je teško skoro i nemoguće proći 

autom? 

 Vijećnička pitanja. Evo vijećnik Omer Berbić. Samo vas molim da dostavite u pismenoj 

formi. (OMER BERBIĆ – Ma ja dostavit ću. Priložit ću). Prilažete? OMER BERBIĆ - 

Prilažem). Da li još neko ima da...vijećnička pitanja? Nema. 

 

 Prelazimo na: 

 

 VIJEĆNIČKE INICIJATIVE 

 

 Vijećnička inicijativa. Vijećnik Mirza Malkočević. Izvolite. 

 

MIRZA MALKOČEVIĆ – vijećnik Naroda i pravde (NIP) 

 

 Eh, hvala. Pozdrav svima prisutnim. Evo pokušat ću da budem kratak koliko je to 

moguće da ne bi puno oduzimali vremena.  

 Evo jedna prva inicijativa vezana je dodjela sportskih terena Fakultetu za tjelesni odgoj 

i sport u Tuzli. 

 Obraćam se inicijativom da se dva sportska terena koja se nalaze u nesporednoj blizini 

Fakulteta za tjelesni odgoj i sport, a trenutno su u vlasništvu Javnog preduzeća Pannonica, iako 

oni imaju okvirno potpisan ugovor sa Javnim preduzećem, mislim Gradskim stadion, al evo 

radi se o terenima koji su već duži niz godina stoje neiskorišteni bez redovnog održavanja i 

sadržaja, te na taj način predstavljaju propušten potencijal za razvoj sporta, rekreacije i 

akademskog rada u našem gradu. Fakultet za tjelesni odgoj i sport raspolaže sa kapacitetima, 

stručnim kadrom i planovima koji omogućavaju da se pomenuti prostori valorizuju na 

višestruke načine: Nastava i praksa studenata - tereni bi se koristili za realizaciju praktične 

nastave, metodike, sporta i organizaciju studentskih aktivnosti, istraživački i razvojni projekti, 

sportske manifestacije i takmičenja, rekreacija građana.  

Uz navedeno, menadžment fakulteta je iskazao volju da preuzme odgovornost za 

održavanje i unapređenje ovih sportskih terena, čime bi se dugoročno rasteretili gradski resursi 

i osigurala njihova trajna funkcionalnost.  

Odluka da se ova inicijativa podrži predstavlja win-win rješenje za grad, fakultet i 

građane Tuzle, jer se postojeća infrastruktura stavlja u funkciju bez dodatnih ulaganja iz 

budžeta, a istovremeno se podiže nivo sportskog i akademskog života u Tuzli. 

Druga inicijativa. nju ću pročitat. Treću ću, ovaj, priložiti.  

U skladu sa Poslovnikom Gradskog vijeća Tuzla podnosim vijećničku inicijativu – 

Izgradnja sportskog bazena u Tuzli.  

Vjerovatno je prije bilo sličnih inicijativa, al ovo je evo...Tuzla je...pa ću, neću pročitat 

pošto ima jako puno. To ću vam priložit, pa ćemo dalje o tome raspravljat. Hvala vam. 

 

ANA PEJIĆ 

 

 Zahvaljujem se. Vijećničke inicijative. Vijećnik Mensur Mujezinović. Izvolite. 

(MENSUR MUJEZINOVIĆ – Prilažem). U redu. Vijećničke inicijative. Vijećnica Dragana 

Berberović. Izvolite. (vijećnica Dragana Berberović Gagro govori bez uključenog mikrofona 

op.a.). U redu. Vijećnička inicijativa. Vijećnica Senia Husić. Izvolite. (SENIA HUSIĆ – 

Prilažem). U redu. Vijećničke inicijative. Vijećnik Elvir Fejzić. (ELVIR FEJZIĆ – Prilažem). 

U redu. Vijećnik Senad Mehmedinović. (SENAD MEHMEDINOVIĆ – Prilažem). U redu. 

Vijećnik Muhamed Čikarić. Izvolite. (MUHAMED ČIKARIĆ – Prilažem). U redu. Vijećnici 

Svjetlana Kakeš i Mensur Alić. Izvolite.  

 

SVJETLANA KAKEŠ – vijećnik SDP – Socijaldemokratske partije Bosne i Hercegovine  

 

 Ja ću ovaj kratko. Imam još jednu inicijativu koju prilažem svoju, a ovo sa kolegom 

vijećnikom Mensurom Alićem, podnosimo inicijativu za urgentno rješavanje dugogodišnjeg 

problema postojeće kanalizacione mreže u Mjesnoj zajednici Slavinovići, te za sistemsko 

rješavanje kanalizacione mreže istočnog dijela Tuzle u Mjesnoj zajednici Slavinovići, Simin 

Han, Gornja Tuzla i Požarnica. 

 U Mesnoj zajednici Slavinovići u dijelu naselja Česma i Mandžukovac je prije više od 

20 godina izgrađena kanalizaciona mreža, mislim da je bio neki međunarodni projekat, i na 

ovu mrežu su priključeni skoro svi objektu na ovom dijelu Mjesne zajednice. Međutim, građani 

koji žive u dijelu naselja preko puta i oko Osnovne škole Slavinovići, već dugi ni godina se 

suočavaju sa problemom izlijevanja kanalizacije u otvoreni kanal koji se nalazi uz magistralnu 

cestu, a nerijetko i uz kanal koji ide kroz školsko dvorište. Sve ovo se već godinama dešava 

zbog imovinskog kolko smo obaviješteni, zbog imovinsko pravnih problema, tako da i dešava 

se čak da se kod većih oborina, kanalizacija vraća pojedinim idividualnim objektima u njihove 

prostore, u njihove kuće. I zbog toga podnosimo ponovo inicijativu da se pristupi ponovo 

rješavanju ovog problema koji traje godinama i o kojem su uposlenici nadležnih službi 

upoznati.  

 E s obzirom da bi se pri pristupanju i rješavanju ovog problema, bilo bi neophodno 

pristupiti sagledavanju i analizi kompletnog stanja organizacije odvodnje otpadnih voda u 

istočnom dijelu grada, a imajući u vidu da je u poslednje vrijeme na području Slavinovića, 

Simin Hana, Požarnice i Gornje Tuzle došlo do značajnijeg povećanja broja kako 

individualnih, tako i kolektivnih i poslovnih objekata, a imajući u vidu informaciju do koje smo 

došli da u Službi za komunalne poslove, izgradnju i poslove mjesnih zajednica, već postoji 

glavni projekat kolektora koji bi prikupljao otpadne vode u ovom dijelu grada, pokrećemo 

inicijativu da se u narednom periodu pristupiti pripremi i realizaciji ovog projekta. 

Napominjemo da trenutno gotovo sve otpadne vode iz svih ovih naselja završavaju u Jali, koja 

svojim tokom kroz sva ova naselja, ali i čitavom dužinom i kroz Sjenjak, Stupine i dalje, sve 

više liči na kanalizaciju i predstavlja značajan ekološki problem. Izgradnjom kolektora i 

priključivanjem objekata na kanalizacionu mrežu postigli bi se efekti koji bi doprinijeli boljem 

kvalitetu života građana, ne samo ovih mjesnih zajednica, nego i svih naselja duž korita rijeke 

Jale. Projektu se može, naravno da taj projekat zahtjeva značajna finansijska sredstva, al se 

njemu naravno može pristupiti fazno, a vjerujemo i da bi se značajnim dijelom mogao 

finansirati, odnosno, sufinansirati iz sredstava državnih, federalnih ili međunarodnih izvora. 

(MENSUR ALIĆ – Da dopunim samo).  

 



14 
 

ANA PEJIĆ 

 

 Može. Izvolite.  

 

MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

 

 Evo ja ću dopunit ovu inicijativu, pošto je zajednička. Usaglasit ću se da ovaj idemo na 

kompletno i Simin Han, Slavinovići i Gornja Tuzla. 

 Kada je u pitanju Gornja Tuzla projekat je završen od dijela dokle je u Gornjoj Tuzli 

izgrađena kanalizacija. Ona je, projekat je završen do Simin Hana i on postoji. Ovdje je samo 

pitanje vremena i da li započet. Deset godina taj projekat stoji. Mislim da je vrijeme da se krene 

u tu realizaciju. Najveći problem te kanalizacije je što je ona samo izašla do, ispod stadiona, a 

ostala je kompletna industrijska zona dole poslovna zona gdje je, evo imate prehrambeni dio 

gdje ne bi smjelo se dozvoliti da Jalom fekalije prolaze. Kad bi izveli nekakvu, ovaj, inspekciju 

sanitarnu il veću, mislim da bi ugrozila rad, da bi moglo doć do zabrane rada tim 

prehrambenim, ovaj, industrijama zbog te kanalizacije koja nije završena. Mislim da pod hitno, 

ja sam to godinama pokušavao da pokrenem sa mrtve tačke, al evo pošto smo ja i Svjetlana se 

čuli telefonom i obavili razgovor, onda smo krenuli u tu inicijativu da se pokrene što brže i mi 

ćemo naravno predložiti i kad bude budžet, predložit ćemo dio sredstava da se u budžet stavi 

za...da bar dio po dio se radi te svake godine po malo. Stiće se uradit za pet godina, al da jednom 

krenemo sa mrtve tačke. Evo toliko i hvala. 

 

ANA PEJIĆ 

 

 Zahvaljujem se. Vijećničke inicijative. Vijećnik Emir Šahović. Nije tu. Vijećničke 

inicijative. Vijećnica Nataša Perić. Izvolite. (NATAŠA PERIĆ – Prilažem). U redu. Vijećnička 

inicijativa. Vijećnik Nedžad Jusić. Izvolite.  

 

NEDŽAD JUSIĆ 

 

 E hvala kolegice. S obzirom, malo prije kolega je rekao Mirnes da se ne odustaje i treba 

ići dalje. Između ostalog, u skladu sa Poslovnikom Gradskog vijeća Tuzla pokrećem vijećničku 

inicijativu, koja je upućena direktoru Javne Zdravstveno Nastavne Ustanove Dom zdravlja 

Tuzla „Dr. Mustafa Šehović“ Tuzla, Upravnom odboru Javne Zdravstveno Nastavne Ustanove 

Dom zdravlja „Dr. Mustafa Šehović“ Tuzla, Služba za ekonomski razvoj, poduzetništvo i 

poljoprivredu Grada Tuzla, a inicijativa se odnosi za ukidanje radnog mjesta menadžer 

kvaliteta u Javnoj Zdravstveno Nastavnoj Ustanovi Dom zdravlja „Dr. Mustafa Šehović“ 

Tuzla.  

 Obrazloženje: U skladu sa opisom posla koje obavlja na radno mjesto menadžer 

kvaliteta, vidljivo je da poslovi se dupliraju kako drugih tijela, tako i od drugih javnih ustanova, 

što znači da ovo radno mjesto je prema mom ličnom mišljenju izmišljeno, jel sve to što on radi, 

radi već neko drugi. Znači, već postoji Komisija za kvalitet usluga i postoji Javna ustanova 

Trag koja je na raspolaganju za pisanje i realizaciju projekata. Smatram da nema svrhe trošiti 

sredstva od poreskih obaveznika bespotrebno ponašati se domaćinski sa društvenom svojinom. 

Ja sam siguran da menadžment Doma zdravlja Tuzle će ovo imati na umu, da ipak svi se mi 

moramo ponašati društveno odgovorni i domaćinski se ponašati sa društvenim novcem.  

 Svjesni smo da Javna ustanova Dom zdravlja Tuzla „Dr. Mustafa Šehović“ prema 

nekim mojim informacijama posluje negativno, a ponovo ja smatram i mislim da jedan od 

razloga pozicija menadžera kvaliteta i njegova primanja, prema mojim nekim informacijama, 

bruto plata je od pet do sedam hiljada maraka mjesečno, i što normalno uzrokuje vezano za 

gubitak finansijskih sredstava, al vidjet ćemo na kraju ovog mjeseca, siguran sam u tome, 

možda i pozitivno posluju, ovaj, i zbog toga ovu inicijativu upućujem. Hvala.  

 

ANA PEJIĆ 

 

 Zahvaljujem se. Vijećničke inicijative. Vijećnica Berisa Ahmetović. Izvolite.  

 

BERISA AHMETOVIĆ – vijećnik SDA –Stranke demokratske akcije 

 

 Evo dobar dan, da vas sve pozdravim. Obzirom da smo ovo predali je li prošli put, evo 

sad u ovom nastavku, ja ću ukrako, ovaj, sve tri inicijative.  

 Prva je bila posebna inicijativa za posthumno dodjeljivanje javnog priznanja 

policijskom službeniku Samiru Mustafiću. Evo svi smo upoznati da je Samir tragično izgubio 

život vršeći svoju dužnost i spašavajući građane i štiteći zajednicu. Njegova hrabrost, 

profesionalizam i nesebična žrtva predstavljaju izvanredan doprinos našoj zajednici i nalaze se 

u duhu najviše vrijednosti našeg grada. Iako je standardna procedura dodjele javnih priznanja 

regulisana konkursom, smatram opravdanim da se u ovom izuzetnom slučaju pokrene hitna 

procedura dodjele posthumnog priznanja izvanredovnog konkursa, kako bi se na dostojanstven 

način odala počast i izrazila zahvalnost preminulom službeniku. Ukratko, znači, o ovoj 

inicijativi.  

 Druga je ponovna inicijativa, odnosno, urgencija, a to je postavljanje autobuskog 

stajališta sa nadstrešnicom na stanici Cerik preko puta mezarja. Naime, 27.05. podnijela sam 

inicijativu Službi za komunalne poslove u vezi sa postavljanjem autobuskog stajališta sa 

nadstrešnicom na stanici Cerik preko puta mezarja. U odgovoru sam dobila informaciju da će 

Služba razmotirit mogućnost realizacije, međutim do danas nikakav konkretan korak, niti 

povratna informacija. S obzirom da se bliži školska godina, a vremenski uslovi uključuju kišu 

i hladnoću, te da je stajalište neophodno i za druge građane, podsjećam za potrebu hitnog 

razmatranja i realizaciju ovog stajališta. Naravno, ovo se odnosi i na sve druge ruralne sredine 

da se razmotri na sličan način. Evo ukratko. 

 I sljedeća inicijativa je upućena na dalje postupanje Komisiji za ljudska prava. Ponovo 

se vraćamo na inicijativu za razmatranje prava žena na kupanje u burkiniju na Panonskim 

jezerima. Ja od ovog evo odustat neću. Ove godine se okupala nisam, al nadam se da ću 

sljedeće. Uzimajući u obzir nadležnost Komisije za ljudska prava, predlažem da Komisija 

razmotri ovo pitanje kroz prizmu ljudskih prava zagarantovanih međunarodnim propisima, 

Ustavom, zakonima i drugim aktima, da zauzme stav o opravdanosti odnosno neopravdanosti 

zabrane burkinija i da eventualno preporuči Gradskom vijeću i nadležnim organima, odnosno, 

u ovom slučaju Pannonici, izmjenu propisa, na način da se ženama omogući kupanje u 

burkiniju uz poštivanje svih higijensko tehničkih standarda. Neću dužiti. Ono...iskoristit ću 

priliku kroz ovu inicijativu da se zahvalim, jer nisam imala dosad mogućnost svim kolegicama, 

neću kolege, ovaj, spomenut, svim kolegicama u Vijeću, koje su, ovaj, iskoristili svoje pravo 

da budu suzdržane, hvala na ženskoj solidarnosti kad je pitanje ovaj zaključak. Prijatno.  

 

ANA PEJIĆ 

 

 Zahvaljujem se. Vijećnica Ajla Kuluglić. Izvolite.  

AJLA KULUGLIĆ 

 

 Što se tiče vijećničkih inicijativa, kao evo i dva pitanja, imam i dvije vijećničke 

inicijative. 

 Prva glasi, dakle, postavljanje inicijativa je li za postavljanje takozvanih „kuka dobrote“ 

na nekoliko lokacija u Tuzli, s posebnim fokusom na naselja sa većim brojem stanovnika, te 

prostor u blizini Merhameta.  

 U posljednjih nekoliko godina svjedočimo tome da građani sve češće ostavljaju hranu, 

odjeću, obuću, jel i druge potrebštine na ili pored kontejnera u namjeri da pomognu osobama 

u potrebi. Iako je ta namjera nesumnjivo plemenita je li smatram da je nehumano i nehigijenski 

osobama koje se nalaze u stanju socijalne potrebe omogućavati pristup osnovnim 

potrebštinama na takav način. U Tuzli su ranije određene organizacije i pojedinci 

samoinicijativno postavljali ovake kuke, obzirom je li da se uglavnom radilo o neadekvatnim i 

lako lomljivim materijalima. Takva rješenja nisu bila dugoročna ni održiva. 

 S tim u vezi ja predlažem da Grad postavi trajne, stabilne i otporne „kuke dobrote“ koje 

će biti pravilno obilježene i smještene na pristupačnim, ali i sigurnim lokacijama. Naročito 

ističem potrebu za njihovim postavljanjem u blizini prostorija Merhameta i drugih javnih 

kuhinja, te u većim stambenim naseljima, kao što su Slatina, Sjenjak, Solina, Stupine i tako 

dalje.  

Ja vjerujem duboko da bi ovaj projekat ukoliko se provede sistemski je li i uz podršku 

lokalne zajednice mogao unaprijediti socijalnu sliku našeg grada, potaknuti kulturu solidarnosti 

i omogućiti dostojanstvenu pomoć onima kojima je najpotrebnija.  

Praksa takozvane „kuke dobrote“, odnosno, postavljanje vješalica je li ili kuka na 

javnim površinama, za ostavljanje odjeće i hrane je li, kako sam rekla, pokazala se kao 

dostojanstven, jednostavan i human način pomoći najugroženijim, te se evo unaprijed nadam 

da ćete isto prepoznati i uložiti trud da inicijativu podržite i realizujete na način koji će biti 

prije svega održiv i dugoročan.  

Naredna inicijativa odnosi se na postavljanje usporivača brzine i saobraćajnih znakova 

na pravcu Novo Naselje – Solina, prema benzinskoj pumpi Nestro.  

Navedeni putni pravac je u posljednje vrijeme postao veoma opasan za sve učesnike u 

saobraćaju, a naročito za pješake. Zbog čestih slučajeva prekoračenja brzine, nesavjesnog 

ponašanja vozača i ignorisanja postojećih saobraćajnih propisa, dolazi do učestalih 

saobraćajnih nezgoda.  

U julu mjesecu je jedno vozilo, jel zbog velike brzine, izgubilo kontrolu i ušlo u 

privatno dvorište i tom prilikom potpuno, u potpunosti uništilo je li ogradu. Budući da se radi 

o frekventnoj sabraćajnici, koju pješaci prelaze tokom cijelog dana, nepostojanje odgovarajuće 

regulacije saobraćaja stvara stalnu opasnost i osjećaj nesigurnosti među građanima.  

S toga evo predlažem postavljanje usporivača brzine na nekoliko ključnih tačaka duž 

ove saobraćajnice, koju evo samo da napomenem zaista nije duga. Postavljanje vidljivih 

saobraćajnih znakova koji upozoravaju na prisustvo pješaka i ograničenje brzine. Eto. Obzirom 

na rizik kojem su svakodnevno izloženi građani, nadam se da ćete uvažiti ovu inicijativu i 

poduzeti odgovarajuće mjere. Hvala. 

 

ANA PEJIĆ 

 

 Zahvaljujem se. Vijećnik Dejan Kovačević. Izvolite.  

DEJAN KOVAČEVIĆ 

 

 Hvala predsjedavajuća. Za 10. redovitu sjednicu imam tri inicijative. Evo jednu ću 

pročitat zbog ograničenosti u vremenu, da ne duljimo. Dvije ću priložit.  

 Prva, ovu koju čitam je upućena prema gradonačelniku, Službi za komunalne poslove, 

izgradnju i poslove mjesnih zajednica, te Javnom komunalnom poduzeću Saobraćaj i 

komunikacije Tuzla. Postavljam vijećničku inicijativu za postavljanje vertikalne i horizontalne 

prometne signalizacije, tj. znakova upozorenja u blizini obdaništa na području, u ulicama na 

području grada Tuzla.  

 U obrazloženju, polazeći od obaveze lokalne zajednice da vodi brigu o sigurnosti 

najmlađih učesnika u prometu, a posebno djece predškolskog uzrasta koji su korisnici 

predškolskih javnih ustanova na području grada Tuzle, podnosim vijećničku inicijativu da se 

postavi vertikalna prometna signalizacija, znakovi upozorenja, u ulicama gdje se nalaze vrtići, 

tj. predškolske odgojne ustanove, te izvrši obilježavanje, tj. iscrtavanje horizontalne 

signalizacije, oznake na kolovozu, u neposrednoj blizini ulaza u vrtiće, kao i u ulicama koje 

djeca i roditelji najčešće koriste prilikom dolaska i odlaska iz vrtića, kao na primjer u ulici 

Aleje Alije Izetbegovića. Imate znači u naselju Bulevar, u ulici Mehmedalije Maka Dizdara, 

Stupine B-7, Miroslava Krleže. U Mjesnoj zajednici Brčanska Malta nisu nikako, ljudi ne znaju 

da uopšte u tom dijelu postoje, ovaj, predškolske ustanove, tj. vrtići i voze ko manijaci. Evo ja 

živim u jednom od tih, boravim u jednom od tih naselja, tako da je to strašno, ovaj, tako da, 

evo ova inicijtiva je moja za cilj povećanja bezbijednosti djece, smanjenje rizika od prometnih 

nezgoda i podizanje svijesti vozača o potrebi dodatnog opreza u blizini predškolskih ustanova.  

 I ponovit ću. Ova inicijativa ima za cilj prije svega smanjenje rizika prometnih nezgoda 

i podizanje svijesti vozača  o potrebi dodatnog opreza u blizini predškolskih ustanova. Danas 

ljudi voze ko manijaci blizu škola il vrtića. Svejedno. Tako molim nadležnu službu Grada Tuzle 

i nadležne institucije da u skladu sa svojim ovlaštenjima izvrši procjenu stanja na terenu i 

poduzme potrebne aktivnosti za realizaciju ove inicijative. S poštovanjem. Hvala. Ona dva 

prilažem. 

 

ANA PEJIĆ 

 

 Zahvaljujem se. Vijećnik Emir Ćehajić. Izvolite. (EMIR ĆEHAJIĆ – Prilažem). U redu. 

Vijećnik Mirnes Ajanović. Izvolite. 

 

MIRNES AJANOVIĆ 

 

 Hvala. Ova tačka bi mogla se zvati urgencija urgencije na urgenciju urgencija, koliko 

sam puta to tako postavio, sanacije udarnih rupa u saobraćajnicama i oštećenja trotoara. Nije 

stanje ovako. Bolje je, al nije dobro. Još uvijek postoji oštećenja saobraćajnica. Ja vjerujem da 

i najprimjereniji vozač muško ili žensko opsuje kad udari u tešku rupu ili oštećenje 

saobraćajnice, al to je ono najblaže. Teže je posljedica. Gubljenje kontrole. Izbjegavanje takve 

rupe može također rezultirati gubljenje kontrole, a onda je to posljedica koja može biti 

materijalna, tjelesno oštećenje, pa i smrtna posljedica. I bilo je toga nažalost u Tuzli i takvih 

smrtnih posljedica, jer su ljudi izbjegavali udarne rupe i stradali. Dakle, a i da ne govorimo o 

trotoarima gdje možete slomiti nogu, izvrnuti i tako dalje. Udarne rupe direktno oštećuju 

vozila, izaziva štetu građanima, privrednim subjektima. Rizične su za sigurnost u saobraćaju, 

posebno u uslovima kada su padavine. Kiše. Ne vidi se. Misli se da je lokva mala, a onda bude 

ono duuu i svašta nakon toga može biti. Snimao sam ja. Bilo je tih nekih više desetina mojih 

video priloga, pa i dešavalo se, hodaju za mnom, pa popravljaju. I dobro je. 

Al sad imam drugu inicijativu da ne moram ja hodat stalno. Otrcao sam tad cipele i 

svašta nešto. Sad možemo direktno i reagovat.  

 Dakle, inicijativa. Da Služba za komunalne poslove, izgradnju i poslove mjesnih 

zajednica uputi svim savjetima mjesnih zajednica na području grada Tuzle, sad ih već imamo 

formirane, uhodani su, da u roku od 15 dana dostave izvještaje o svim udarnim rupama na 

saobraćajnicama i oštećenjima trotoara gdje god postoje u tim mjesnim zajednicama. Da služba 

na osnovu tih izvještaja pripremi cjeloviti izvještaj, da dostavi Gradskom vijeću na narednoj 

sjednici ili kada se to napravi, eto možei  naredna iza naredne, sa informacijom da su sve udarne 

rupe sanirane i da su poduzete mjere hitne sanacije oštećenja trotoara. Dakle, bez manipulacija. 

Neka ti povjerenici prošetaju, evidentiraju i onda je lakše. Nema možda informaciju 

gradonačelnik ili služba, a ovako će imati. I da riješimo taj problem. Neravnine ok. Naravno, 

ne možemo napraviti i sanirati sve. Imamo i federalne i kantonalne ceste, ali možemo udarne 

rupe zakrpiti. Bolje zakrpa nego rupa. Nekad je bilo kad sam bio ja davno u školi i predmet bio 

gdje bi krpate one rupe i suština je da odjeća bude kaže zakrpana. Danas je moderno da sve 

bude poderano, pa ne treba bit bar moderno po ovim saobraćajnicama.  

 Sljedeća. Izgradnja pješačkog mosta kod zgrade HEEZ na Sjenjaku. Eto ta mi je 

nekakva odrednica. To su mi sugerisali građani. Imamo situaciju gdje imate na Brčanskoj Malti 

most i gore skoro kod Slavinovića. Raskrsnicu. Predaleko je, a tamo je s druge strane Jale 

previše. Ovo samo evo prepričavam. Napisano je sve što treba. Previše je sada i mnogo je tih 

objekata stambenih gdje ljudi moraju obilaziti. Daleko je, a ovdje je postojala projektna 

dokumentacija da se u ovom nivou kod HEEZ-a tamo gdje je igralište, napravi pješački most. 

Dakle, ne mora biti za saobraćaj vozila, ali da pješaci to mogu koristiti. To bi pomoglo prilično 

djeci u školi i ostalima koji idu prema centru, pješače. Penzinerima veća sigurnost pješaka. Ne 

moraju ići, ne moraju obilaziti. Poveća se, sigurno se povećava kvalitet života građana u tom 

dijelu, tako da predlažem da služba hitno pokrene postupak izrade projekta, ako nije izgrađena 

ili već ako postoji, da je implementira, predvidi sredstva u budžetu i o svemu obavijesti 

Gradsko vijeće Tuzla u što kraćem roku.  

 I još jedna. Vjerujem da će bit zanimljiva. Nešto nisam, nešto ću dodati ovdje dijelom. 

Obavještavanje javnosti o novoj praksi MUP-a TK-a u vezi višestrukih prekršajnih naloga. U 

najkraćem, ovo što sam već rekao prije, prošla je inicijativa, gdje vi platite tehnički, osiguranje, 

sve predate i čekate po sedam, deset, petnest dana ovjeru pečata i davanje, izdavanje stikera. I 

neki krenu da voze, ono kao kopiraj kaže staru da imaš priloženo sve to kopirano i da si platio 

i dobiju sto prekršaja. U Gračanici sudija je morala preko sto prekršaja rješavati. I dobio sam 

odgovor.  

Citiram odgovor MUP-a: Obavještavam vas da je Policijska uprava Tuzla počela 

primjenjivati praksu da okrivljenom umjesto slanja pojedinačnih prekršajnih naloga za svaki 

pojedinačni prekršaj, pokrene prekršajni postupak putem Zahtjeva za pokretanje prekršajnog 

postupka, kojim se objedinjuju svi pojedinačni prekršaji koji se okrivljenom stavljaju na teret, 

a sve u cilju rasterećenja Opštinskog suda u Tuzli i smanjenja nepotrebnih troškova.  

Dakle, dalo je rezultate. Znam prije da nije ove inicijative bilo, šalju jednu po jednu i 

kako vam šta dolazi, vi morate platiti ako niste reagovali. A šta to znači? Svaki put ne samo da 

je problem novac, koji nije relativno niti velik, nebitno koliko je 50 do 100 maraka, ide kazneni 

bod. Ljudi gube vozačke dozvole radi ovog prekršaja. Ostaju jer ima preveliko kazni, broj 

bodova u jednoj godini i gubi.  

Na ovaj način tražim da MUP inicira, obavijesti javnost o ovome. Oni su dužni da 

obavještavaju javnost. Imaju portparola. Da portparol obavijesti javnost o tome i evo i ja 

obavještavam građane ovim putem kada dobiju prvu ili jednu ili sve ove, moraju uložiti Zahtjev 

za sudsko odlučivanje. Tad plaćaju pošto se radi o sticaju. Mi to pravnici zovemo produženi 

prekršaj. Ne postoji sad takav termin. To je bilo prije. Sad je to sticaj prekršaja, da podnesu 

sudski zahtjev za sudsko odlučivanje i u praksi će platiti za jedan dan, samo jednu kaznu. Dakle, 

ne radi se ovo o nečemu kao što su neki rekli kaže eto sad važi ja vozim brzo, pa prođem kroz 

jedan radar, drugi, treći. Nije to isto. Onaj koji je platio registraciju sve i nema stiker, izašao, 

pogriješio je. Napravio je prekršaj definitivno. A onda ne može do sljedećeg radara ili sljedeće 

kamere registrovat vozilo. Onaj koji vozi brzo može usporiti. Dakle, to se radi o pitanju odluke. 

A ovdje se ne radi o pitanju odluke da neko vozi neregistrovano vozilo, nego jednostavno desi 

se, zaboravi, ili zbog iznerviranosti, jer smatra da je platio sve. Smatra da nema prekršaja ali 

ima. Dakle, platit će jednu kaznu, ali mora podnijeti zahtjev sudu. Tad sud to rješava obično u 

praksi kao jedan prekršaj. Jednom dnevno. Eto kao informacija. 

 

ANA PEJIĆ 

 

 Vijećnik Mensur Alić. Izvolite.  

 

MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

 

 Mirnese, ako dozvoliš ovu drugu inicijativu da ti dopunim da bude...Jako dobro, jako 

dobra inicijativa kada je u pitanju taj most kod HEEZ-a. Evo ja imam obezbijeđenu i to sam 

prije mjesec dana najavio. Most besplatno, donatora imam. Pješački most besplatan. Evo samo 

neka službe urade svoj poso, neka kažu kad hoće, da mi jave prije na 15 dana. Za 15 dana će 

doći montirat most. Et. Dobra informacija.  

 

ANA PEJIĆ 

 

 Hvala vam. Vijećničke inicijative. Vijećnik Omer Berbić. Izvolite. (OMER BERBIĆ – 

Priložit ću). U redu. Vijećnička inicijativa moja. Prilažem. Da li još neko ima vijećničke 

inicijative? Nema.  

 

 Prelazimo na sljedeću tačku dnevnog reda:  

 

RAZMATRANJE I USVAJANJE: 

a) IZVJEŠTAJA O IZVRŠENJU BUDŽETA GRADA TUZLE ZA PERIOD 1.1. 

- 30.6.2025. GODINE 

b) IZVJEŠTAJA O KORIŠTENJU SREDSTAVA TEKUĆE REZERVE ZA 

PERIOD 1.1. - 30.6.2025. GODINE 

 

Predlagač: gradonačelnik Grada Tuzla. 

Obrađivač: Služba za budžet i finansije. 

Materijal su razmatrali: Komisija za ekonomske odnose, Komisija za poduzetništvo, 

Komisija za prostorno uređenje i zaštitu okoline, Komisija za komunalne poslove i pitanja 

mjesnih zajednica, Komisija za mlade, obrazovanje i sport i klubovi vijećnika. 

Da li ima potrebe za uvodnim izlaganjem? Nema. 

Da li ima potrebe da se pročitaju izvještaji komisija? 

Otvaram raspravu klubova vijećnika. 

Vijećnik Zlatan Mehmedović. Izvolite.  

ZLATAN MEHMEDOVIĆ – vijećnik SDP – Socijaldemokratske partije  

                                       Bosne i Hercegovine 

 

 Poštovana predsjedavajuća, kolegice, kolege vijećnici, uvaženi prisutni, evo danas 

razmatramo Izvještaj o izvršenju Budžeta Grada Tuzle za prvih šest mjeseci 2025. godine i 

nakon jel pažljivog uvida u dokument želim istaći nekoliko važnih aspekata koji zaslužuju i 

pohvalu i podršku.  

 Prije svega, jel dosljedno poštivanje zakonskih procedura, izvještaj jasno pokazuje jel 

da je izvršenje Budžeta provedeno u skladu sa Zakonom o budžetima Federacije BiH, kao i 

Odlukom o izvršavanju Budžeta Grada Tuzle za 2025. godinu.  

 Posebno je važno što je gradonačelnik u skladu sa svojim ovlaštenjima donosio odluke 

o preraspodjeli usmjeravanju sredstava, vodeći računa o transparentnosti i zakonitosti procesa. 

 Pohvaljujem svakako Službu za budžet i finansije koje je pripremila ovaj detaljan 

izvještaj, a struktura izvještaja od prikaza i prihoda, primitaka do rashoda i namjenskih fondova 

omogućava nama vijećnicima, ali i javnosti, da na jasan način pratimo gdje su sredstva 

usmjerena, koliko je planirano u odnosu na ostvareno. Time jel gradimo povjerenje kod 

građana i u rad lokalne samouprave. 

 Kad su u pitanju jel sredstva Budžeta, moram se ovdje osvrnuti da evo u, znamo da je 

Budžet planiran za 2025. godinu u iznosu od 92.481.115 Konvertibilnih maraka. Prihodi i 

primici koje planiramo ostvariti u 2025. godini su 78.457.287 KM, a procijenjeni suficit znamo 

iz prethodne godine bio je negdje u vrijednosti od 11 miliona Konvertibilnih maraka i primici 

od kredita u iznosu od 2.476.000. Dakle, u ovom periodu za šest mjeseci  ostvarena su ukupna 

sredstva u iznosu od 50.039.625 Konvertibilnih maraka ili 54,11% planiranih sredstava i u 

odnosu na isti period prethodne godine, ona su veća za 2,94%. 

 Zaista, ukupno ovaj ostvareni prihod i i primici u ovom izvještajnom periodu, kada je 

u pitanju, ovaj, kada su u pitanju planirani su 47,58% i ona su istina nešto manja u odnosu na 

prethodnu godinu za 0,81%, a razlog jel vidimo u izvještaju je da su prihodi od kada su u 

pitanju primici od prodaje zemljišta u okviru Fonda za komunalnu infrastrukturu nešto zapravo 

manji. Iako su prihodi od prodaje zemljišta za 2025. godinu manji, potrebno je jel unaprijediti 

planiranje transparentno postupaka prodaje i razvijati ove alternativne modele, koje imamo. To 

su zakupi, javna privatna partnerstva, kako bi se dugoročno osigurali stabilniji i veći prihodi za 

Budžet Grada Tuzle. 

 Vidljivo je da Grad Tuzla takođe uspješno održava i stabilnu bazu prihoda kroz porezne 

i neporezne izvore, vlastite prihode javnih ustanova, transfere i donacije i posebno želim 

naglasit značaj donacija i grantova koji su zahvaljujući efikasnom radu administraciji usmjereni 

u prioritetne oblasti razvoja i pomoći građanima. 

 Takođe je pozitivno što izvještaj pokazuje nastavak ulaganja u projekte komunalne 

infrastrukture, ali i u oblasti poput poduzetništva, poljoprivrede, socijalne zaštite i podrške 

nevladinom sektoru. Time Grad Tuzla potvrđuje da vodi uravnoteženu politiku, istovremeno 

razvijajući infrastrukturu, a i brinući o najugroženijim kategorijama stanovništva.  

 Uočljivo je da su rashodi planirani i realizirani na način koji ne ugrožava takođe 

finansijsku stabilnost grada. Posebno je važno da su sredstva usmjerena u oblasti od najveće 

važnosti, komunalne projekte, socijalnu zaštitu, civilnu sigurnost, stambeno zbrinjavanje, a sve 

to naravno uz urednu otplatu kreditnih obaveza. U izvještaju takođe je vidljivo da je Grad Tuzla 

po osnovu dva zaduženja, a to je za realizaciju komunalne infrastrukture, zadužen jel za dva 

kredita kod Razvojne banke Federacije Bosne i Hercegovine.  

 Dakle, na osnovu svega izloženog, smatram da ovaj izvještaj potvrđuje odgovorno, 

transparentno i plansko vođenje javnih finansija.  

I evo Klub SDP-a još jednom pohvaljuje i gradonačelnika i službe, da su u stvari jel 

trošili onako kako, ovaj, između ostalog je naložilo jel i Gradsko vijeće i evo napominjem jel 

da ćemo mi svakako glasati za usvajanje ovog izvještaja ispred Kluba SDP-a. Hvala. 

 

ANA PEJIĆ 

 

 Zahvaljujem se. Vijećnik Admir Hasanbašić. Izvolite.  

 

ADMIR HASANBAŠIĆ – vijećnik Tuzlanske alternative 

 

 Poštovana predsjedavajuća, uvaženi gosti, cijenjeni predstavnici medija, drage 

koleginice i kolege, ja vas sve srdačno pozdravljam i naravno želim da nam današnja sjednica 

bude ugodna i da bude konstruktivna.  

 Naime, Izvještaj o izvršenju Budžeta Grada Tuzla za prvih šest mjeseci 2025. godine, 

pokazuje da se naš Budžet realizuje stabilno, odgovorno i u skladu sa planom koje je podržalo 

i ovo Gradsko vijeće. To je jako bitno. Najveći oslonac Budžeta u ovom segmentu možemo 

vidjeti da su porezni prihodi koji su ostvareni u iznosu većem od 25 miliona Konvertibilnih 

maraka, što je rast skoro od 20% u odnosu na prošlu godinu. 

 Međutim, ono što je posebno važno, a ono što se tiče naših građana jeste namjensko 

ulaganje ovih sredstava, jer su rashodi najvećim dijelom usmjereni u komunalnu infrastrukturu 

i zaštitu okoliša. Mnogo toga je rekao kolega Zlatan. Zaista je to odlično elaborirao i ne bih da 

se ponavljam, nego sam istakao samo ove neke stvari koje su takođe bitne. I možemo znači 

reći da ovaj izvještaj odražava dvije ključne vrijednosti. To su finansijska stabilnost i održivost, 

ali i razvoj kroz ulaganja u komunalnu infrastrukturu i zaštitu okoliša. 

 Imamo ovdje još jedan izvještaj koji je jako bitan i koji pokazuje kako se radi u 

Gradskoj upravi, odnosno, kako radi gradonačelnik i Služba za finansije, a to je Izvještaj o 

korištenju sredstava tekuće rezerve za prvih šest mjeseci 2025. godine, koji pokazuje da ova 

budžetska stavka korištena odgovorno, racionalno i u skladu sa njenom osnovnom namjenom, 

a to je za hitne i neke nepredviđene potrebe. I od planiranih 100.000 Konvertibilnih maraka, 

iskorišteno je svega 6,6%, što znači da se sredstva koriste kada je to zaista i neophodno. I ovdje 

ću navesti tri stvari gdje su utrošena sredstva. A to je: podržan je program obilježavanja 

tridesete godišnjice genocida u Srebrenici, pružena je podrška djeci sa invaliditetom i djeci 

oboljeloj od malignih bolesti kroz priključenje izletišta Udruženje „Zmajevo srce“ na 

vodovodnu i kanalizacionu mrežu, te simbolična donacija nevladinoj organizaciji „Oaza“. 

 Svakako Klub vijećnika Tuzlanske alternative podržat će oba ova izvještaja. Hvala.  

 

ANA PEJIĆ 

 

 Zahvaljujem se. Vijećnik Nedžad Jusić. Izvolite.  

 

NEDŽAD JUSIĆ 

 

 Hvala. Ma, ne znam šta bih rekao poslije kolega Zlatana i Admira koji su rekli, ali ipak 

želim jednu ključnu stvar da kažem po ovoj tačci dnevnog reda vezano o tačci Izvještaja o 

izvršenju Budžeta Grada Tuzle za period 01.01. do 30.06.25-e, kao i Izvještaja o korištenju 

sredstava tekućih rezervi za isti period. 

 Jedna ključna rečenica u ovom svemu jeste da se Budžet trošio domaćinski, da su osobe 

koje su raspolagale s ovim Budžetom, raspolagali domaćinski, da su trošili u skladu sa 

pomenutim Budžetom i Odluke koje smo mi donijeli ovdje na Gradskom vijeću i sve pohvale 

između ostalog. Nisu se sredstva trošila na neke stvari koje nisu potrebne za građane Tuzle i to 

je velika stvar na kraj krajeva svake Gradske uprave da troše finansijka sredstva za potrebe 

građana one lokalne zajednice gdje djeluju. U ovom slučaju grada Tuzle.  

Takođe, kolega je govorio vezano o Izvještaju korištenja sredstava tekuće rezerve za 

period 01.01. do 31.06.25-e godine, gdje su bili iznos od nekih 100.000 maraka. Potrošeno je 

svega 6.599,45. I to stvarno vidim ove izdatke koji je gradonačelnik dao, da je to neophodno 

bilo između ostalog, svi bi mi da smo na tom mjestu takođe dodijelili ova finansijska sredstva 

i da je na ovoj budžetskoj liniji korištena ta praksa domaćinskog poslovaja. I ovo je poruka 

između ostalog i svim drugim javnim preduzećima, institucijama ustanova, da domaćinski 

troše finansijska sredstva, a ta sredstva su od poreskih obaveznika kako Grada Tuzle tako i šire. 

Normalno da ću podržati ovu tačku dnevnog reda. Hvala.  

 

ANA PEJIĆ 

 

 Zahvaljujem se. Da li se još neko ispred klubova vijećnika? 

 Vijećnik Senad Mehmedinović. Izvolite. 

 

SENAD MEHMEDINOVIĆ – vijećnik Nezavisne liste „Sloboda“  

 

 Poštovana predsjedavajuća, zamjeniče predsjedavajuće, kolege vijećnici, predstavnici 

službi, sve vas srdačno pozdravljam. 

 Izvještaj o izvršenju Budžeta Grada Tuzle za period od šest mjeseci, mi kao klub 

vijećnika smo podržali Budžet za ovu godinu i sad govorim o izvršenju tog Budžeta i bilo bi 

smješno da ne podržimo izvršenje o Budžetu, izvršenje Budžeta koji je skoro pa 50%. Dakle, 

onako kako se planiralo, tako su se i sredstva trošila. Dakle, možemo slobodno reći da se 

Budžet izvršava stabilno.  

 Kada su u pitanju ovde posebne stavke, dakle, može se tu raspravljat do u detalja, onaj, 

ali to neću da uradim, samo ću na neke stvari skrenuti pažnju, a to je da je u Fondu za 

komunalnu infrastrukturu plan bio 19,5 miliona i da je visoko ostvarenje od čak 63%, a vidimo 

da imamo problem od pada rente za minus 40% otprilike u odnosu na 2024. godinu, što ne 

znači da se do kraja ove da ne kažem akademske godine, ove budžetske godine, onaj, neće to 

izrealizovati u puno većem, puno većem procentu. Fond Termoelektrane dakle isto 64% 

izvršenje plana iznos preko 3 miliona Konvertibilnih maraka i bolja je dinamika u odnosu na 

ostale stavke.  

 Ono što se može vidjeti u izvršenju Budžeta, a i generalno u Budžetu, da dobar dio 

sredstava dolazi od poreskih prihoda i vidimo da su ovdje sredstva mislim povećana, odnosno 

veća za nekih 20% i ja mislim da je to zbog ove inflacije. Veći su troškovi života, a samim tim 

veća su sredstva od poreza. Rashodi su proporcijalno manji, al je rezultat kašnjenja u realizaciji 

investicija. Ja mislim da naša javna preduzeća i javne ustanove i evo predstavnici službi koji 

ovdje sjede, mi morat ćemo u budućnosti pristupiti nekako rješavanju problema ovih sa javnim 

nabavkama. Evo možda to najbolje razumiju osobe koji su u tim procesima i upravo zbog 

problema javnih nabavki, možda nekad i neka služba izgleda letargična, a ta letargičnost nije 

rezultat rada službe, nego jednostavno tih zakonskih procedura koje blokiraju da se na vrijeme 

urade neki poslovi koi bi se inače mogli uraditi.  

 Ja sam od onih vijećnika koji naravno evo dobar dio Budžeta se odnosi na Službu za 

komunalne poslove i onaj da ne bude sad iz opozicije da hvalimo onaj Službu za komunalne 

poslove, al stvarno se može vidjeti da u proteklom periodu su značajni radovi na nivou grada 

Tuzle po pitanju ove Službe i drago mi je što ćemo imat tačku dnevnog reda Pravilnik o 

unutrašnjoj sistematizaciji radnih mjesta i to sam prije govorio da većini, mislim da čak i svim 

službama da bi trebalo doći do povećanja broja radnih mjesta, kako bi se na vrijeme odgovaralo 

na zadatke koje imaju te službe. 

 Samo mi ovde na investiciono održavanje trotoara je za pola godine potrošeno 250.000 

Konvertibilnih maraka. Apelujem, pošto ima ovdje predstavnika iz službi, ponovo o onoj 

uredbi o kojoj stalno govorim o arhitektonskim barijerama. Ja sam, nedavno su mi kolege 

svjedočile pješačkog prelaza na Slatini. Ja sam poslao taj dopis i urgenciju i nema šta nisam 

proslijedio. Dakle, nisu pješački prelazi samo koji su neuređeni, problem osoba sa 

invaliditetom. To je problem i kod osoba treće životne dobi, gdje usljed pada može doći do 

loma kuka, a onda dalje nastaju neki drugi problemi. Ovdje imamo ljekara koji to dobro 

poznaju. Dakle, proslijedio sam neke urgencije i bilo bi dobro kada je u pitanju ovo održavanje 

trotoara, da se pristupi tome ne...Pazite, rješenje koje je urađeno jest da trotoar sastavlja dva 

kraja ceste, s tim da promjera između jednog kraja ceste i tog trotoara ima nekih 10 do 15 

centimetara koje je sasvim dovoljno da točak od invalidskih kolica zapadne od hodalice i da 

napravi problem osobi sa kojom se kreće. Pa evo zamolio bih samo Službu ako može da obrati 

pažnju na te urgencije koje prosljeđujem, one ne trebaju meni, one trebaju građanima Tuzle, 

da se malo tu ozbiljnije posvete. I očekujem odgovor za kružni tok na Slatini, odnosno da mi 

se dostave imena ko je bio Komisija za tehnički prijem dole tog projekta, a sve se tiče 

uklanjanja arhitektonskih barijera, odnosno, da li je to sve urađeno onako kako treba. 

Savjet jedan Službi. Nema potrebe Služba nekad da se stavlja u odbranu nekih stvari 

gdje nisu u pravu. Nema potrebe da Služba nekad brani neke stvari a koje se tiču izvođača 

radova. Znači, nemoje da se dovodite u te nezgodne situacije. Ako je do izvođača radova 

problem, vi recite nama, a mi kao vijećnici ćemo nastupit tamo gdje trebamo da nastupimo.  

Hvala ljepo i naravno da će Klub vijećnika podržati ovaj izvješaj...izvršenje, kao što 

smo, onaj, podržali Budžet za ovu godinu. Hvala ljepo. 

 

ANA PEJIĆ 

 

 Zahvaljujem se. Da li se još neko javlja ispred klubova vijećnika? 

 Zaključujem raspravu klubova vijećnika. 

 Otvaram raspravu vijećnika. 

 Da li se neko javlja? 

 Zatvaram raspravu vijećnika, te stavljam na izjašnjavanje IZVJEŠTAJ O IZVRŠENJU 

BUDŽETA GRADA TUZLE ZA PERIOD 01.01. DO 30.06., te vas molim da se izjasnite. 

 Glasanje je okončano. 

 Konstatujem da je IZVJEŠTAJ O IZVRŠENJU BUDŽETA GRADA TUZLE ZA 

PERIOD 01.01. DO 30.06.25-e GODINE usvojen sa, 

 23 glasa za, nije bilo protiv i nije bilo suzdržanih. 

 

 Sada stavljam na izjašnjavaje IZVJEŠTAJ O KORIŠTENJU SREDSTAVA TEKUĆE 

REZERVE ZA PERIOD 01.01. DO 30.06.25-e GODINE, te vas molim da se izjasnite.  

 Glasanje je okončano. 

 Konstatujem da je IZVJEŠTAJ O KORIŠTENJU SREDSTAVA TEKUĆE REZERVE 

ZA PERIOD 01.01. DO 30.06.25-e GODINE usvojen sa, 

 23 glasa za, nije bilo protiv i nije bilo suzdržanih. 

 

Prelazimo na sljedeću tačku dnevnog reda:  

 

ANALIZA UTICAJA NA ŽIVOTNU SREDINU U NASELJIMA MOLUHE, 

MOLUŠKA RIJEKA, DREŽNIK, SOLANA, USLJED EKSPLOATACIJE 

KVARCNOG PIJESKA NA POVRŠINSKOM KOPU „MOLUŠKA RIJEKA”, 

PRODUŽENJA RADA DEPONIJE KOMUNALNOG OTPADA DESETINE” ZA 

NAREDNIH 20 GODINA, UTICAJ ZAGAĐENJA KORITA MOLUŠKE RIJEKE 



24 
 

USLJED PROCJEDNIH VODA DEPONIJE, NEPOSTOJANJA KANALIZACIONOG 

SISTEMA ZA STAMBENE OBJEKTE ČIJE FEKALIJE ZAVRŠAVAJU U 

MOLUŠKOJ RIJECI 

 

Predlagač su: građani Mjesne zajednice Solana. 

Materijal su razmatrali: klubovi vijećnika. 

 

Građani Mjesne zajednice Solana su, u skladu sa članovima 74. i 75. Statuta Grada 

Tuzle, uputili građansku inicijativu za sazivanje tematske sjednice Gradskog vijeća, ili 

uvrštavanje tačke dnevnog reda na redovnu sjednicu Gradskog vijeća Tuzla u vezi sa analizom 

uticaja na životu sredinu u naseljima Moluhe, Moluška rijeka, Drežnik, Solana, usljed 

eksploatacije kvarcnog pijeska na površinskom kopu „Moluška rijeka”, produženja rada 

deponije komunalnog otpada „Desetine” za narednih 20 godina, uticaj zagađenja korita 

Moluške rijeke usljed procjednih voda deponije, nepostojanja kanalizacionog sistema za 

stambene objekte čije fekalije završavaju u Moluškoj rijeci.  

Kada su u pitanju građanske inicijative kao oblik neposrednog odlučivanja građana, 

podsjećam da je članom 74. Statuta Grada Tuzle propisano sljedeće: 

„O svakom pitanju iz djelokruga Gradskog vijeća može se pokrenuti rasprava putem 

građanske inicijative.“ 

 

Članom 75. stav 1. Statuta Grada Tuzle propisano je da: 

Gradsko vijeće je dužno, da raspravlja o građanskoj inicijativi iz prethodnog člana, 

ako je inicijativa podržana potpisom najmanje deset posto birača upisanih u birački spisak 

sa područja mjesne zajednice iz koje je potekla inicijativa.  

 

Imajući u vidu da su ispunjeni uslovi propisani članom 75. Statuta Grada Tuzle odnosno 

da je građanska inicijativa podržana potpisima više od deset posto birača upisanih u birački 

spisak sa područja Mjesne zajednice Solana, Građanska inicijativa građana Mjesne zajednice 

Solana je uvrštena u dnevni red današnje 10. redovne sjednice Gradskog vijeća Tuzla. 

Građansku inicijativu kao i sve akte vezane za postupanje po Građanskoj inicijativi ste 

dobili elektronski kao i printane, na ulazu u salu. 

 

Sada dajem riječ predstavniku građana Mjesne zajednice Solana da nam da uvodno 

izlaganje, da ukratko obrazloži ovu građansku incijativu. Evo molim vas ovamo za govornicu, 

možete.  

 

SULJO OSMANOVIĆ – predstavnik Mjesne zajednice Solana 

 

 Poštovana predsjednice, poštovani vijećnici, želim da vas pozdravim. Dobar dan. 

Takođe, želim da se zahvalim svim akterima koji su doprinijeli da ova naša inicijativa danas 

bude uvrštena u dnevni red, obzirom da imamo konkretne, ovaj, probleme da i počnem s tim. 

 Ovako. Građani u Mjesnoj zajednici Solana-Moluhe, okupljeni su u zbor građana 

utvrdili nekoliko ozbiljnih problema i propusta koje su napravile gradska, kantonalna ili 

federalna vlast u provođenju svojih ovlaštenja. 

 Problemi o kojima danas govorimo su zbir neriješenih problema i posledica u 

posljednih nekoliko desetina, desetljeća na našem području. Međutim, ja danas ovdje imam 

obavezu u ime građana da upoznam sa konkretnim problemima koje smo čvrsto odlučili riješiti, 

bilo uz pomoć vas kao gradskih vijećnika, odnosno Gradskog vijeća, ili mi onako kako smo 

sebi zacrtali. Spremni smo ići i na neka sudska rješenja. Kad kažem sudske postupke i sudska 

rješenja, mislim na protivzakonit rad, jer smo utvrdili u mnogo čemu nezakonit rad kada je u 

pitanju komunalna infrastruktura na našem području.  

 Da bi počeli rješavati nagomilane probleme, mi građani, odnosno zbor građana je 

odredio polazne tačke za rješavanje tih problema, a te polazne tačke su zakonom dosad riješena 

pitanja, odnosno zakonski osnovi. Mi ne mislimo tražiti nikakve privilegije. Mi ne tražimo 

ništa ono što nije propisano zakonskim rješenjima. U tom smislu, svako ko bude pokušao 

rješavat stvar na nezakonit način ne pripada našem zboru građana i mi koji vodimo te aktivnosti 

ne stojimo iza njih.  

 U junu 2024. godine smo se okupili u zbor građana da bi pokušali riješit probleme kada 

je u pitanju eksploatacija kvarcnog pijeska na našem području, odnosno na Kopu Moluška 

Rijeka. O čemu se radi? Dugogodišnje preduzeće koje radi od 64-e godine, eksploatiše već 

dugi niz godina pijesak na Površinskom kopu Moluhe. 2014., 13-e il 14-e, taj problem je bio 

riješen kada su u pitanju građani Moluha na način da je Gradska služba, Služba za komunalne 

poslove postavila saobraćajni znak u ulicu Admira Dedića, kojom je zabranjen promet vozila 

težim od 10 tona ukupne nosivosti i na taj način je taj problem odvoza kvarcnog pijeska kroz 

naše naselje bio riješen. 

 2016. godine, u namjeri da ishoduju neke dozvole, održan je zbor građana gdje su 

doneseni zaključci da građani Moluha nemaju problem sa eksploatacijom kvarcnog pijeska na 

našem području ukolko se on odvija na nekakav drugi način, odnosno zaobilazi ulice Admira 

Dedića i Fikreta Salihovića Fikre.  

Mi to smatramo problematičnim zato što ti kamioni nekad pretovareni i do 50 tona 

ukupne nosivosti devastiraju naše naselje, devastiraju ulice. Već je Mirnes Ajanović spomenuo 

da tamo nema trotoara. Mi imamo tamo pojačan saobraćaj kada je u pitanju promet vozila i 

komunalnog preduzeća Komunalac, odnosno svih građana Moluha koji obavljaju svoje 

svakodnevne poslove.  

Kada smo se organizovali u zbor građana prošle godine, došli smo do jednog frapantnog 

podatka koji se očitava u tome da smo došli do podatka da je kvarcni pijesak opasan po ljudsko 

zdravlje.  

Obratili smo se Zavodu za javno zdravstvo Tuzlanskog kantona od kojih smo dobili 

podatak da je na području Tuzlanskog kantona u 2023. godini oboljelo 22 građana od bolesti 

Silikoza, koji se između ostalih uzroka može uzrokovati stalnim odnosno čestim udisanjem 

kvarcne prašine odnosno Silicijev oksida. Silikoza u svojoj najjačoj fazi je jako opasna bolest. 

Za nju nema propisana terapija i nema uspješnog liječenja. Bar tako kaže struka. Ona je u svojoj 

najpoodmaklijoj fazi može dovesti do respiratornog zastoja, tj. do fatalnih posljedica za onog 

ko oboli. Mi smo svakodnevno izloženi gore, ovaj, prašini kvarcnog pijeska koja prolazi kroz 

naše ulice. Mi za to imamo, ovaj, određene snimke, fotografije i ono što sve možemo dokazati. 

Zbog tih problema mi smo tražili od Tuzla Kvarca da se izjasni po tom pitanju. Oni su 

se izjasnili tako što su podnijeli krivičnu prijavu protiv mene da sam iznio klevetu i sad smo na 

sudu.  

Međutim, Zavod za javno zdravstvo je u svom odgovoru nama naložilo, odnosno dalo 

preporuke da pored ostalih mjera vođenja računa o higijeni da nosimo zaštine maske, da 

zatvaramo prozore, da koristimo filtere za čišćenje zraka. Mi smo čak i tražili od Zavoda za 

javno zdravstvo da skine tu, hajd da kažem našu sumnju i da pokuša da izmjeri, ovaj, da li 

stvarno postoji određena količina, hajd da kažem pijeska ili te Silicijev oksida u metru, odnosno 

u centimetru kvadratnom da donese nalaz i mišljenje, da li je stvarno zdravlje građana, ovaj, 

ugroženo. Međutim, oni dotad to nisu ništa uradili.  

Mi smo se obraćali opštinskim inspekcijama, kantonalnim inspekcijama, federalnim 

inspekcijama. Od svih njih smo dobili akt od kantonalnog inspektora, odnosno od glavnog 

inspektora. Dobili smo tri nalaza, tri različita inspektora komunalni, ekološki i mislim da je 

rudarski. Imam, to ću priložit ovdje u dokument predsjednice Vijeća, ovaj, gdje su se oni 

izjasnili da su nenadležni za rješavanje problema pitanja ugroženosti zdravlja. Mi smo taj 

problem pokušali riješiti ko ministrice zdravlja. Zatražili smo da ona odgovori ko je nadležan 

za rješavanje tog pitanja, dal su građani našeg naselja ugroženi od bolesti Silikoza usled 

manifestacije pijeska. Za divno čudo i ona se oglasila nenadležnom. Pitali smo i premijera 

kantona. Međutim, nismo dobili nikakav odgovor i evo zašto je ova inicijativa došla dovdje da 

pođemo od naše lokalne zajednice da pitamo Gradsko vijeće, odnosno Gradsku vlast, odnosno 

vas vijećnike, dal nam možete pomoć i da nam neko odgovori ko je nadležan, da donese neko 

meritoran nalaz, da kaže da li stvarno postoji dole ugroženost zdravlja građana od opasne 

bolesti, za mene opasna bolest, jer je ona neizlječiva i smrtonosna, ovaj, obzirom da nemamo 

uslove kao svi građani u ovom gradu, kada je u pitanju promet pješaka, ovaj, mislim prije svega 

da su ugrožena djeca koja svakodnevno idu, ovaj, tim putem u školu ili obavljaju svoje druge 

obaveze. Po tom pitanju mi smo, ja ću na kraju pročitati zaključke kada je u pitanju ova...odvoz 

kvarcnog pijeska. Da. Izvinjavam se.  

Mi smo od Službe za komunalne poslove dobili obavještenje da Grad Tuzla nije 

nadležan za rješavanje eksploatacaione dozvole, odnosno primjene Zakona o rudarstvu. 

Međutim, nije to baš tako. Da bi koncesionar potpiso ugovor sa Vladom o pravu na koncesiju, 

odnosno za obavljanje koncesionog ugovora, ovo Gradsko vijeće je 2016. godine donijelo 

Odluku o usvajanju...Odluka o proglašenju javnog interesa koji je omogućio, omogućio 

kantonalnoj vladi da potpiše koncesioni ugovor sa investitorom Tuzla Kvarc. 

U tom slučaju, mi građani Mjesne zajednice tražimo od ovog Vijeća da preispita tu 

svoju odluku. Istina je da ta odluka ističe 2026. godine. Mi vjerujemo da će Tuzla Kvarc 

podnijeti novi zahtjev za novi ugovor, koncesioni ugovor i u tom smislu, a pošto će u to vrijeme 

ovo Vijeće biti ponovo na fonu donošenja takve odluke, očekujemo od vijećnika ovog 

Gradskog vijeća u najmanju ruku da primijeni član 25. Zakona o principima lokalne 

samouprave i da se za donošenje takve odluke konsultuju građani mjesne samouprave po čemu 

imamo pravo da odlučujemo kada je u pitanju pokretanje privrednih preduzeća, odnosno 

privrede na području koje se tiče mjesne, odnosno lokalne samouprave. U tom smislu ću ja 

predložiti zaključke. Sada bih nastavio dalje, kada je u pitanju sljedeći komunani problem koji 

mi imamo. Mi imamo mnogo više komunalnih problema. Ove koje smo naveli u ovoj 

inicijativi, mi ćemo navest ovdje samo tri, odnosno četri.  

Sljedeći komunalni problem je problem odlaganja, odnosno upravljanja komunalnim 

otpadom kada je u pitanju deponija Desetine koja se nalazi na našoj, odnosno ona se nalazi na 

području Rasovca, ali svo to smeće i komunalni otpad prolazi kroz našu mjesnu zajednicu. I 

mi evo već 40 godina trpimo ono što se zove deponija komunalnog otpada Desetine. A to je 

trpimo smrad, trpimo stalna zapaljenja gore gdje dolazi do zagađenja kako zraka tako i šire 

okoline u našem području. Da ne spominjem prije šta je se dešavalo. Provozi se ne znam ni ja, 

ovaj, otpad životinjskog porijekla koji curi po cesti, pa smo nekad to prekopavali sa jedne...sa 

one deponije gonili na drugo mjesto, tako dalje i tako dalje. Mi smo ove godine dobili podatak 

da je Javno komunalno preduzeće Komunalac podnijelo zahtjev za obnovu Okolinske dozvole 

za obavljanje poslova upravljanja otpadom. Mi smo iščitali tu Okolinsku dozvolu i kao građani 

i neko kome je to od interesa, Federalnom ministarstvu za pitanje okoliša smo dostavili čak 35 

primjedbi na tu Okolinsku dozvolu. Zašto su važne te primjedbe? Zato što smo mi na zakonit 

način učestvovali u ishodovanju Okolinske dozvole, odnosno u njezinom definisanju. Ona 

sama po sebi je bila u mnogome manjkava. Čak i drugi dokumenti koji podržavaju, odnosno 

zbog kojih je pokrenuta procedura izdavanja Okolinske dozvole su manjkavi i ništavni po meni, 

kao što je recimo plan prilagođavanja. Javno komunalno preduzeće Komunalac je podnijelo 

Federalnom ministarstvu, odnosno napravilo nekakav plan prilagođavanja i podnijelo taj plan 

prilagođavanja Federalnom ministarstvu kako bi ishodovalo Okolinsku dozvolu i tamo u tom 

planu prilagođavanja se navodi da će rad deponije Desetine biti zatvoren do decembra 2024. 

godine. Oni nisu uspjeli od perioda podnošenja tog plana prilagođavanja koji je bio čini mi se, 

izvinjavam se, čini mi se sredinom 2023. godine, oni od tad nisu do danas uspjeli da ishoduju 

niti jednu dozvolu, ovaj, tako da, evo ističe im period do 2026. da prikupe dozvole za ono što 

im je isteklo, ovaj, 2024. Sam taj plan prilagođavanja je sam za sebe problematičan, zato što je 

to u članu, čini mi se 56., ima tamo piše u planu prilagođavanja, gdje se investitor, odnosno, 

Javno komunalno preduzeće Komunalac poziva na odredbu Zakona o upravljanju komunalnim 

otpadom, gdje kaže tamo, kada se i u kojim slučajevima podnosi plan prilagođavanja. Član 56., 

izvinjavam se ili uzeću sebi za pravo da ga pročitam, koji reguliše materiju, on je u stvari i član 

zakona koji se nalazi u poglavlju prelazne i završne odredbe zakona, koji je izašo 2023. I taj 

član koji govori o planu prilagođavanja, on se odnosi na pravljenje plana prilagođavanja i 

usklađenja prethodnih zakona i propisa koji su važni do 2023. Radilo se po Zakonu o zaštiti 

okoliša, odnosno Zakon o prostornom uređenju i zaštiti okoliša Socijalističke Republike Bosne 

i Hercegovine. Donošenjem ovog Zakona o upravljanju komunalnim otpadom u prelaznim i 

završnim odredbama je određeno da se napravi plan prilagođavanja i on se mogo ili bi trebalo 

da se mogu koristiti samo u tom slučaju.  

Zašto govorim sve ovo? Zato što je Javno komunalno preduzeće Komunalac u namjeri 

da napravi deponiju u Desetinama podnijelo 84-e godine podnijelo zahtjev za izdavanje 

urbanističke saglasnosti, a kasnije i građevinske dozvole. Javno komunalno preduzeće 

Komunalac nije dobilo nikad građevinsku dozvolu, a upotrebnu dozvolu je dobilo 91-e, koja 

je imala rok trajanja godinu dana. Ja sam se obratio kako Službi za komunalne poslove, tako i 

Službi za opću upravu, a i samom preduzeću Komunalac da nam dostave ako imaju upotrebnu 

dozvolu, da nam pokažu kakva je to upotrebna dozvola, šta ona nalaže i koje su mjere kada je 

u pitanju upravljanje otpadom? Oni to do dan danas nisu nama dostavili. Mi smo, opravdano 

smatramo da oni nemaju upotrebnu dozvolu za rad i obavljanje poslova upravljanja  

komunalnim otpadom.  

Zašto to govorim? Čak i dozvole koje su kasnije ishodovali jedna od njih je dozvola 

Okolinska dozvola iz 2019. godine, koja je donesena na osnovu opet jednog plana 

prilagođavanja, a ne nikako osnovnog plana o upravljanju otpadom koji je predviđen zakonom, 

odnosno, nema ni građevinskog plana za građenje deponije, odnosno za projekta kako se taj 

otpad, kako se upravlja. U toj okolinskoj dozvoli je naloženo kako se deponija, odnosno kako 

se upravlja deponijom. Evo recimo jedan primjer da dnevni iznos komunalnog otpada...Javno 

komunalno preduzeće je preduzeće odnosno grad Tuzla ima preko 100 tona dnevnog otpada 

kada je u pitanju taj dio. U Okolinskoj dozvoli tamo navodi da je svakodnevna količina tog 

otpada operater dužan da to smeće pokriva tamponom, bilo od pijeska, bilo od zemlje, 

određenom debljinom kako to nalaže okolinska dozvola. 

Ja ovdje pred svima vama i pred punom odgovornošću krivičnom i ljudskom i 

moralnom tvrdim da Javno komunalno preduzeće Komunalac nikad nije vršilo pokrivanje 

otpada, kako na ovoj deponiji koji još uvijek koristi, tako i na deponiji koja je bila na Paša 

Bunaru, tako i na deponiji koja je bila, ovaj, pored rijeke Jale, dole kod Bolnice Kreka.  

Mi građani Moluha smo odlučili da to ne može više tako. Želim da vam kažem da Javno 

komunalno preduzeće trenutno radi već sad deset mjeseci bez Okolinske dozvole. Nema 

upotrebnu dozvolu. Čak i one procese koji bi trebali da rade kako to predviđa struka, ne rade.  

Pozivam vas da ovaj problem uzmete u ozbiljno razmatranje, da sagledamo o čemu se 

radi. Ja ovdje kad bi pričo i tri sata, ne mogu vam ispričat sve. Nisam ni spomenuo procjedne 

vode i ono šta čini, procjedne vode šta čine Moluškom potoku, odnosno Moluškoj rijeci. Nisam 

ni naveo šta čine desetine kamiona koji prolaze svakodnevno, ovaj, gore, kako se urušava ta 

životna sredina i šta to sve znači za građane Moluha.  

Mi smo gradonačelniku, odnosno Službi za komunalne poslove i svima onima koji se 

bave komunalnim pitanjima dali u mogućnost, u posljednju godinu dana da se sastanemo i da 

pričamo. Otvorili smo pitanje regulacije Moluškog potoka kao nešto čime se gospodin 

pomoćnik gradonačelnika, gospodin Mulać hvali kako on ima projekat za uređenje Moluške 

rijeke, da je taj projekat već četri, pet godina, ovaj, završen, da on postoji. Međutim, dole od 

tog Moluškog potoka i od tog projekta, ne znam ko je ga radio i gdje on stoji, nije započet ni 

jedan metar. Mi smo tražili od prošle godine, eto ako ga imaš kreni i svaki put se kreće sa prvim 

korakom. Kreni ti sa prvim metrom, da mi znamo da ti želiš da ulažeš u komunalnu 

infrastrukturu kada je u pitanju naše naselje. Međutim, nema od tog ništa. To su problemi koje 

smo, oni su svi zajedno povezani, kako putna infrastruktura, tako i procjedne vode deponije 

Desetine koje ugrožavaju, ovaj, zdravlje i okoliš Moluške rijeke u kojem su trenutno stanovnici 

samo pacovi, a ja vam tvrdim da sam prije 45 godine, prije dije...kao dijete, ovaj, kušo, odnosno 

probo rakove u Moluškoj rijeci, kao jednoj od čistih rijeka, ovaj, u Moluhama. Ona je sad kanal 

procjednih voda deponije Desetine. I nije ni problem što je to tako. Problem je što ta Moluška 

rijeka prolazi kroz dvorišta ljudi na uređena i samo smo u opasnosti da dođe do širenja bolesti, 

ovaj, ne daj Bože ko u Sarajevu proglašenja, proglašenja, ovaj, epidemije Mišije groznice i 

tako dalje.  

U tom smislu, predlažem vam da ovo Gradsko vijeće imenuje komisiju i nađe načina 

da dođe do nas građana u mjesnoj zajednici. Koja će to komisija bit, možda neka postojeća, jer 

ovo pitanje se ne može riješiti ni na ovoj sjednici ni na naredne tri. Ovo treba studiozono uzeti 

i sagledati o čemu se radi i u kojem pravcu ići. Zašto to mi mislimo da to treba od danas počet? 

Pa zato što tom zahtjevu za regulisanje odnosno u planu prilagođavanja upravljanja otpadom, 

Javno komunalno preduzeće Komunalac, traži da produži rad deponije za narednih 20 godina. 

Pazite, tu ima jedan kako da vam kažem, ne mogu, ne mogu ni da, ne mogu da vam opišem 

koja je to smutnja u tom zahtjevu. U jednom momentu kaže zatvaramo deponiju do 2024. 

Zatvaramo deponiju. Al kaže ishodujemo dokumente da nastavimo novu plohu u istom krugu 

deponije. Šta sad zatvaraš, a šta otvaraš? Mi ćemo zaustaviti odvoz smeća gore kada dođe kraj. 

Nismo se još odlučili na taj momenat. Imamo čvrstu odluku. Imamo podršku građana. Nemamo 

problem sa zakonitim rješenjima ni da nastavi rad. Nemamo problem. Samo je pitanje hoćel se 

Javno komunalno preduzeće držati zakonom propisanih mjera kada je u pitanju ishodovanje 

dozvola, kada je u pitanju priprema terena za odlaganje otpadom, odnosno tehnologija obrade, 

deponovanja i brige o komunalnom otpadu kako to rade sve evropske zemlje. Zašto vam to 

govorim? Pa nismo mi dol u Moluhama kolko god bili daleko od centra grada, nismo mi tolko, 

ovaj, nepismeni, da ne znamo da je u centru Beča deponija komunalnog otpada. Može se kad 

se hoće. Ima načina. Ima metodologije. Ja se neću u tome, ovaj, miješati u struku, al hoću 

pročitat šta je predviđeno, šta je zakonom regulisano i prema tome se očitovat. Kažem vam, mi 

ne tražimo nikakve privilegije. Mi tražimo pridržavanje propisa, normi.  

Takođe ću vam napomenuti ovdje kada je u pitanju kvarcni prijesak. Odvoz kvarcnog 

pijeska, evo recimo u Hrvatskoj, pošto sam to čito je po evropskim uputama odnosno njihovim 

zakonima, kaže: „Kvarcni pijesak je opasna tvar koja se mora u javnom saobraćaju obilježavati 

kao posebno opasna tvar i njezin prevoz se vrši u strogo kontrolisanim uslovima u strogo 

pripremljenim vozilima za to sa posebnim oznakama“. Toliko o njegovoj opasnosti, pa stoga 

eto tražim od vas da uzmete u obzir i to.  

Ja ću samo, ovaj, da pročitam ove zaključke koje su mi građani zatražili da ih pročitam 

ovde. Ja se izvinjavam, valjda mi neka trema usta osušila, pa nisam mogo da...(SLAĐANA 

KRAINA – Dajte jednu flašicu vode) nađem vode, nije bilo. (SLAĐANA KRAJINA – Evo 

vode). Daj mi, molim te. E, hvala. Evo ovako.  

Kada je u pitanju regulisanje kvarcnog, odnosno odvoza i opasnost od kvarcnog pijeska 

urušavanja putne infrastrukture, odnosno životne sredine u našem naselju, tražimo od Gradskog 

vijeća da uputi zahtjev nadležnim organima odgovornim za zaštitu zdravlja građana da se izvrši 

ispitivanje građana, odnosno zagađenja zraka kvarcnom prašinom, te takav nalaz iznijeti u 

javnost.  

Drugo. Traži se od Gradskog vijeća Tuzla da povuče odluku o proglašenju javnog 

interesa za eksploataciju kvarcnog pijeska na lokalitetu Moluška rijeka.  

Da se zaključkom obaveže da ovo Gradsko vijeće neće usvojiti novu odluku, koja bi 

omogućila potpisivanje novog koncesionog ugovora za eksploataciju kvarcnog pijeska bez 

učešća predstavnika mjesne zajednice.  

Traži se odgovor od nadležne službe za postavljanje saobraćajnih znakova. Koji su to 

razlozi postojali za postavljanje saobraćajnog znaka zabrana kretanja motornih vozila čija 

ukupna masa prelazi 10 tona u ulici Admira Dedića prije više od deset godina? A koji su razlog 

da se nakon deset godina tom istom znaku pridoda pomoćna tabla na kojoj je napisano „Osim 

za vozila komunalnih službi i vozila koncesionara?“ Mi smo bili zaštićeni dol, reko sam vam 

malo prije saobraćajnim znakom, a onda se neko sjetio da taj znak, ovaj, devastira na način što 

mu je postavio dodatnu tablu. Nas zanima samo ko je odlučivo o tome i na koji način šta je 

elaborat saobraćajnog znaka, šta je u njeg uneseno, koji su razlozi i tako dalje.  

Traži se da Gradsko vijeće usvoji odluku da se 80% naplaćene koncesije za 

eksploataciju kvarcnog pijeska usmjeri sa rješavanje komunalnih pitanja na području naše 

mjesne zajednice, odnosno Mjesne zajednice Solana – Moluhe.  

Da vas informišem i ovo. Po ugovoru, po koncesionom ugovoru, Grad Tuzla dobija 

80% konesije, dok 20% ide na kantonalnu administraciju, odnosno Tuzlanskom kantonu, ne 

znam u koje svrhe i tako dalje, al znači, omjer je 80 naspram 20% u korist Grada Tuzle. Mi 

građani Moluha tražimo da od tih 80%, 80% ide na komunalnih pitanja u našoj mjesnoj 

zajednici.  

Za pitanje rješavanja odlaganja komunalnog otpada na deponiji Desetine predlažemo 

sljedeće zaključke: 

Da se nakon 60 godina deponija komunalnog otpada na području Mjesne zajednice 

Solana – Moluhe, da se nakon 60 godina otpada na našem području pronađe druga lokacija za 

odlaganje komunalnog otpada.  

Da se proces zatvaranja postojeće deponije obavi u što kraćem roku prema propisima 

koje nalaže Federalno ministarstvo za okoliš i turizam, a najdalje do kraja 2026. godine.  

Da se usvoji odluka koja će omogućit predstavnicima Mjesne zajednice Solana – 

Moluhe da imaju uvid u proces monitoringa nakon zatvaranja deponije za vrijeme trajanja 

monitoringa.  

Za pitanja rješavanja regulacije Moluškog...Moluške rijeke, izgradnja kanalizacionog 

sistema. Da, nisam vam ovdje napomenuo, znači jedan od komunalnih problema. Mi u 

Moluhama dol pored ovih fekalija koje prolaze i procjednih voda iz deponija Desetine, sve 

fekalije od građana koje se proizvode, ovaj, prolaze kroz taj Moluški potok, čime nam je 

ugroženo zdravlje.  

Ja znam lično da svaki mjesec se odvaja za, ovaj, oborinske vode određeni procenat. 

Mi znamo da imamo pravo za regulaciju te rijeke. Mi znamo da Grad Tuzla treba da brine o, 

ovaj, pošto je Moluhe proglasio građevinskom zonom, da, ovaj, naplaćuje taksu kao Zona 3 

kada je u pitanju ishodovanje dozvola za građenje, ovaj, uredi to građevinsko područje onako 

kako spada i da započne projekat izgradnje kanalizacionog sistema, gdje bi se mi građani 

pripojili. 

To je jedna od naših, hajd da kažem preporuka kako će Grad Tuzla smiriti mještane 

mjesne zajednice da uloži nešto ono što je i obaveza i mi na kraju krajeva plaćamo te otpadne 

vode kroz sistem, ovaj, plaćanja vode i tako dalje, a nemamo dol regulisanu, regulisanu, ovaj, 

kanalizaciju, tako da evo tražimo jedan od zaključaka da bude znači, da se pristupi izradi, 

odnosno da se pristupi tom već kako reče pomoćnik Službe za komunalne poslove postojećem 

planu za regulaciju Moluške rijeke i da se počne, ovaj, izrađivati projekat izgradnje 

kanalizacionog sistema za naselja u slivu Moluške rijeke, a to su naselja: Moluhe, Stare 

Moluhe, Drežnik, Moluška rijeka. Et oprilike to su te, ovaj, kada je u pitanju taj dio.  

Imo bi mnogo toga reći vezano za, za probleme. Nisam ovde stavio problem Strelišta. 

Postoje prijave u Policijskoj upravi Tuzla, kako municija koja prilikom gađanja na Strelištu 

pada na kuće. Imam čak i fotografije. Činjenica, to je bilo malo u ranijem periodu, ali svaki 

dan građani gornjeg dijela, hajd da kažem ulice Fikreta Salihovića, takozvani Đurići, ovaj, 

mjesto koje mi zovemo Đurići, ovaj, trpe hajd da kažem opasnost od ispaljenih metaka koji 

dolaze sa Strelišta. Ja kao službenik policije dok sam radio 2017., tvrdim da je nekolko metaka 

završilo u šoferšajbi jednog auta gore u tom dijelu, a imam fotografiju gdje je šest metaka 

završilo na kući i prozorima jednog gospodina kojeg sam ja molio da proba da mi donese izvod 

iz zapisnika, al eto nije. Nisam mislio o ovom pričati.  

Kažem imam još, ima još puno tih problema. Sad to ne mogu, ovaj, dokazima, al dokazi 

stoje u Policijskoj upravi, pa razmislite malo o tome, jesmol mi građani, ovaj, trećeg reda? U 

nacrtu Grada stojimo kao gradska mjesna zajednica. Želimo da svoj doprinos damo za razvoj 

ovog grada, a i ja kao evo ličnost, individualac radim i zaradio sam penziju radeći u ovom 

gradu i ostvarivajući dohodak i trošeći taj dohodak. Imam dijete koje ne misli da ide iz ovog 

grada, jer mu ja neću dozvoliti, jer mislim da ima još mjesta u ovom gradu, samo trebamo ga 

bolje urediti. Od vas to tražim i molim vas, ovaj, jer mi smo stvarno na fonu da ovo riješimo 

bilo kažem...idemo da riješimo zakonito. Dosad smo radili. Zadnju godinu dana radimo 

intezivno na prikupljanju dokaza. Sve ovo što smo dosad uradili za sve, ovaj, ima zakonski akti 

i dokazi. Evo ja ću ovo što sam pričo i ovo što sam se obraćo, kako Federalnoj inspekciji, 

ministrici zdravlja ili Zavodu za javno zdravstvo, ima tu u prilogu stoje dokumenti da nije laž 

i da nije, ovaj, nikaka tu smutnja. Mi ćemo istrajat u ovome, a želim vas takođe napomenuti na 

član čini mi se 26., nemojte me ako sam pogriješio Statuta ovog Vijeća, da vijećnici koji su 

odgovorni za donošenje zako...odnosno za zakonitost i ustavnost odluka koje donose. Molimo 

vas da donoseći odluke držite se i poštujete i naša prava i ono što je propisano Ustavom, jer 

ono što se donese nezakonito, nama je lahko nezakonito i zabraniti, jer stat ćemo na put, zatvorit 

ćemo, ovaj dovoz deponije, zatvorit ćemo eksploataciju kvarcnog pijeska, pa će onda Grad 

imati veliki problem. 

Hvala vam za ovo vrijeme. Mislio sam da će bit puno manje, al, eto niste me prekidali. 

Hvala vam puno. (ANA PEJIĆ – Zahvaljujem se. Zahvaljujem se predstavniku...). Izvinjavam 

se. Spreman sam odgovorit na bilo koje pitanje koje vijećnici žele da mi postave.  

 

ANA PEJIĆ 

 

 U redu. Zahvaljujem se predstavniku građana Mjesne zajednice Solana, a sad ću 

zamolit gospođu Amelu  Jusufović, ispred Javnog komunalnog preduzeća Komunalac Tuzla 

da nam da informaciju ukratko.  

 

AMELA JUSUFOVIĆ – upravnica deponije Desetine 

 

 Uvaženi vijećnici, ja želim da vas pozdravim u ime Javnog komunalnog preduzeća 

Komunalac. Ja sam Amela Jusufović, upravnica deponije Desetine zadnjih četri godine.  

 Ovako, gospodin Osmanović je iznio dosta ovaj informacija koji se tiču nekog perioda 

ranijeg, možemo reć da smo imali neku ovaj evo i prepisku da li je deponija otvorena 85-e ili 

90-e godine, zaista ja ne raspolažem tim informacijama, to bi jel trebalo možda pogledat 

arhivsku građu, da vidimo da tačno utvrdimo kad je otvorena, ovaj, ono što je važno jeste da 

želim da obrazložim vrlo važne dokumente. Ja želim istaći da mi evo zadnjih tih četri, pet 

godina intenzivno radimo na okolišno zasnovanom upravljanju otpadom. To podrazumijeva jel 

prvo činjenicu da na deponiji Desetine rade ljudi uključujući i mene, tako da jel to da ona stalno 

gori, ovaj, definitivno nije tačno. Ono što smo imali u prethodnom periodu bilo je dostupno 

javnosti, al evo mi vam stojimo na raspolaganju za sve.  

 Sporni dokument evo koji, koji evo se spominje, ovaj, cijelo vrijeme u izlaganju i u 

aktivnom radu zbora građana Mjesne zajednice Solana jeste naša Okolinska dozvola. Vjerujem 

da pojedini vijećnici koji duži vremenski period prate naše izvještaje, prate naš rad i jel 

kompletnu zakonsku regulativu koja je zaista jako kompleksna po pitanju upravljanja otpadom, 

odnosno zaštitom okoliša. Vi znate da entitetski zakoni propisuju ova pravila, a onda se spušta 

do kantonalnog nivoa. Mi smo sad u jednoj velikoj dilemi da li pripadamo federalnoj ili 

kantonalnoj nadležnosti, obzirom da se količina otpada koja svakodnevno dolazi na deponiju 

Desetine smanjila. To više nije 100 tona, iako stoji ovaj u zvaničnom zahtjevu. Međutim, to je 

sad manja količina i vjerovatno da ćemo mi preć u ovu, ovaj, kantonalnu ingerenciju. No 

međutim, otom potom. 

 Što se Okolinske dozvole tiče ona jeste istekla 2024. godine. Mi smo u prelazom 

periodu ishodovali rješenje o odobravanju plana prilagođavanja. Ono je takođe evo bilo 

spomenuto kao sporno. To je jedan zakonski predviđen mehanizam, gdje bi takozvane stare 

deponije se prilagodile na taj okolišno zasnovani način odlaganja. Mi taj akt posjedujemo. 

Ishodovali smo ga evo 23-e godine u septembru i on važi do kraja ove godine. To je, samo 

sekundu molim vas, 31.12.26-e godine. Naravno, mi ćemo svu ovu dokumentaciju priložit 

vama, 26-e jeste, ovaj, priložiti vama vijećnicima na uvid. 

 Ono što mi je isto tako važno, ovaj, da kažem ovdje jeste da mi smo u stalnoj 

komunikaciji, jer smo u zakonskoj obavezi sa Federalnim ministarstvom okoliša i turizma. 

Imali smo u zadnjih dvije godine ako se ne varam, četri inspekcijska nadzora. Dva su bila zbog 

toga što smo se mi prijavili, ovaj, sami inspekciji, jer je desio se požar, a po Zakonu o 

upravljanju otpadom ako se desi nekontrolisani požar na deponijama, kao što je naša, vi ste u 

obavezi kao operater da se sami prijavite inspekcijama koji dolaze i provjeravaju uslove, ovaj, 

zapaljenja i načinu na koji se to sanira. Mi smo to uradili. Drugi je bio zadnji inspekcijski nalaz 

ovaj je bio po prijavi građana i evo imamo oba ta zapisnika ovdje. Ono isto što želim da kažem, 

bojim se da nešto ne preskočim, da ne bude, ovaj, da, da jednostavno mi nismo uradili ništa. 

Mi zaista smo uradili mnogo toga, posebno zadnjih godina. 

Ono što je jako važno, a tiče se i procjednih voda, ja se izvinjavam malo zdravstvene 

poteškoće, ono što se tiče procjednih voda sa deponije koje su realno najveća opasnost kad se 

radi o ovakvim deponijama, mi smo ishodovali i rješenje o vodnoj dozvoli koja je zašta je 

važna, nije to samo akt koji ćemo evo mi donijet da mašemo, jel da imamo dozvolu i to je sve, 

kada odgovorno upravljate nekim postrojenjem, važno nam je da se mi obavežemo kao 

preduzeće šta ćemo uradit. U ovoj vodnoj dozvoli sadržan je jedan plan. Zove se Dinamički 

plan ulaganja u cilju smanjenja štetnih emisija. On podrazumijeva naše ulaganje kao preduzeća 

uz sve mjere koje ćemo mi poduzet. Podrazumijeva i građevinske i sve ostale da spriječimo 

štetne emisije. Naši rokovi za te mjere jesu takođe kraj 2026. godine. To je dokument koji jel 

nadzire Federalno ministarstvo i Federalne inspekcije za okoliš. Odgovorno lice je naš direktor 

koji je potpisao taj Dinamički plan. Dakle, to nije akt koji smo mi uradili, dobili i evo tu se 

priča završava. Mi smo ovaj Dinamički plan krenuli sa realizacijom jel i sa nekim rokovima, 

neke smo pomjerili, neke smo implementirali. To naravno zavisi od finansijske situacije unutar 

preduzeća, jer su zaista ulaganja koja nas čekaju samo po tom Dinamičkom planu negdje oko 

3,5 miliona Konvertibilnih maraka. 

Što se odlaganja tiče na deponiju, mi smo na 98%, 99% kapaciteta, što znači da mi do 

proljeća naredne godine zaustavljamo eksploataciju trenutne odlagališne plohe iz razloga što 

na njoj više nema mjesta, jel, mi smo dostigli propisane ovaj projektovane visine. Uradili smo 

sve ono što jel što bi izvuklo maksimum na tom odlagalištu i evo krenuli smo u jednu ovaj fazu 

jel hajd da kažem planiranja odlaganja po regionalnom konceptu odlaganja. To je jel nešto što 

propisuje federalni zakon. Ponovo se pozivam na zakon, ovaj, sa Regionalnom deponijom Eko-

Sep u Živinicama. Ja se nadam da će, ovaj, danas proizaći i ovaj zaključak, jel da se mi kao 

preduzeće možda obratimo nekim formalnim planom odnosno nekom finansijskom procjenom, 

jer ovo na kraju će opet bit ovaj jako važno zbog finansija, jer je odlaganje jedne tone otpada 

na Regionalnoj deponiji 58 maraka po toni. Dakle, ako isključimo rad radnika, prijevoz jel 

kompleksnu situaciju sa našim voznim parkom, jer mi imamo manja okretnija vozila koja 

svakodnevno tome svjedočimo prikupljaju otpad. Dakle, sva ta vozila se ne mogu na „ho ruk“ 

slat, ovaj, u Višću. Dakle, mi moramo biti tehnički, ovaj, kapacitirani za te stvari.  

Tako da, ono što se tiče evo Okolinske dozvole ona je istekla. U postupku je zahtjev za 

obnovu ovaj Okolinske dozvole. Građani su naravno uputili primjedbe. Mi smo na njih 

odgovorili. Još želim da kažem da mi, kao mi, ne šaljemo i ne izrađujemo sami zahtjeve za 

izdavanje okolinskih dozvola za planove prilagođavanja otpadom. Za nas to rade konsultantske 

kuće koje su jel na A listi kuća, ovaj, koje jel Federalno ministarstvo ovlastilo da radi te stvari. 

Dakle, to ne radimo mi ovo samonicijativno i ne rade naši uposlenici. Tako da je to jel nešto 

što je ponovo pod stalnim nadzorom Federalnog ministarstva okoliša.  

Ja razumijem zaista, ovaj, i evo gospodin Osmanović mi smo razgovarali nekoliko puta 

na sve ove teme. Meni je žao samo što ovaj neke stvari od prije se fakturišu evo sad na ovu 

temu. Zaista stojimo na raspolaganju za sve što treba. Ponovo kažem, inspekcijski nadzor, 

komunikacija sa Federalnim ministarstvom, akti na koji smo se mi obavezali i koji nas 

obavezuju da ulažemo aktivno svakodnevno na sanaciji deponije. Mi smo evo krenuli, ovaj, sa 

radom, jel, preslaganjem otpada sa prikupljanjem, odnosno sanacijom tog sistema prikupljanja 

procjednih voda. Naredne godine nas čekaju veliki projekti u tretmanu tih procjednih voda, jel 

da se njihov krug zatvori. To je ono što se planira sa trenutnim odlagalištem. Kompleks 

sanitarene deponije podrazumijeva i veliki centar za selekciju otpada, jel plohu za 

kompostiranje i sve ostalo. Ja vas kao vijećnike pozivam da dođete da vidite ono što mi radimo, 

a sve ove stvari naravno su javno dostupne. Mi deponiju ne možemo sakrit u džep da se ona ne 

vidi, da jel mi evo sad vas ubjeđujemo u nešto što nije, ovaj, to je vidljivo, svakodnevno i naši 

građani dolaze gore, dovoze svoj otpad. Samo želim da kažem da mi probleme sa Federalnim 

ministarstvom u tom kontekstu nemamo, mi smo preklopili, probili smo jedan određeni dio rok 

za zahtjev za obnovu okolinske dozvole uz dozvolu ministarstva. Dakle, ministarstvo nadzire 

cijeli ovaj proces, iako imamo odobreni plan prilagođavanja koji važi do kraja 26-e godine, mi 

očekujemo Okolinsku dozvolu za mjesec dana, tako da mi tog bezakonja nemamo. Tako da 

evo ovaj, voljela bih da stvarno to podijelimo, evo gospodin Osmanović će vjerovatno imat 

komentar na ovo, al evo i ja vam stojim na raspolaganju za sve informacije koje su vam 

potrebne. Hvala vam. 

 

ANA PEJIĆ 

 

 Zahvaljujem se. Ja ću svakako vama dat riječ, naravno, ovaj, kad bude evo...nakon, 

ovaj, informacije i nakon diskusije vijećnika. Zamolit ću samo predstavnika Službe za 

komunalne poslove, izgradnju i poslove mjesnih zajednica da nam da kratku informaciju 

također. Gospodin Milan Čolić. Izvolite. 

 

MILAN ČOLIĆ – predstavnik Službe za komunalne poslove,  

                                izgradnju i poslove mjesnih zajednica 

 

 Pozdravljam sve prisutne. Vezano za sve probleme koje je naveo gospodin Suljo, prvo 

želim istaći da je održan zbor građana 09.07.2025. godine i na sve ove probleme kroz diskusiju 

i raspravu dati su određeni odgovori vezano za problematiku sa kojom se susreće mještani 

Mjesne zajednice Solana.  

 Kad je u pitanju rad deponija koleginica iz Javnog preduzeća Komunalac je dala 

informaciju, pa nema potrebe da bilo šta ja o tome govorim.  

Kada je u pitanju regulacija Moluškog potoka upoznati smo s tim problemom. Riječ je 

o veoma zahtjevnom projektu u tehničkom smislu, jer čitavim dijelom korita izgrađena je masa 

nelegalnih objekata, tako da je nemoguće pristupiti bilo kojoj regulaciji. Tačno je da mi tu 

imamo idejni projekat. Imamo glavni projekat. Potrebno je ishodovati odobrenja za gradnju, a 

prije toga riješiti imovinsko pravne odnose, gdje nam tu isto mogu pomoći i sami građani da bi 

uklonili te objekte, onaj, koji su nelegalno izgradili uz samo korito.  

Kad je u pitanju kanalizaciona mreža, želim istaći u jednom većem dijelu naselja postoji 

kanalizaciona mreža, onaj, izgradnjom primarnog kolektora prema naselju Bukinje, stvorili bi 

se uslovi za širenje kanalizacione mreže. 

Ja moram samo još istaći da nigdje u Odluci o komunalnom redu ili u zakonu nije 

rečeno da mora postojati kanalizaciona mreža. Tamo gdje nema kanalizacione mreže, onaj, 

gdje se građani ne mogu priključiti na gradsku kanalizacionu mrežu, građani moraju imati 

izgrađenu shodno Zakonu o građenju ispravnu septičku jamu bez preljeva. Ovdje su problem 

stvorili sami građani, nije to Gradska uprava stvorila. Sve ostale informacije nakon zaključaka 

Gradskog vijeća mi ćemo dostaviti u pismenoj formi. Toliko za sad.  

 

ANA PEJIĆ 

 

 Zahvaljujem se. 

 Otvaram raspravu klubova vijećnika.  

 Vijećnik Zlatan Mehmedović. Izvolite. 

 

ZLATAN MEHMEDOVIĆ  

 

 Evo poštovana predsjedavajuća, kolegice, kolege vijećnici, evo raspravljamo o pitanju 

koje je izazvalo zapravo zabrinutost građana u Solani i Moluhama i radi se o eksploataciji 

kvarcnog pijeska, zagađenju rijeke, evo i problemima sa deponijom otpada. Građani su svakako 

zabirnuti za svoje zdravlje i kvalitet života, a to je nešto što mi kao Vijeće svakako ne smijemo 

ni ignorisati. 

 Ja sam planirao nekakvu dužu diskusiju, ali sam jel obzirom na, ovaj, kompleksnost 

problema i izlaganje jel i predstavnika građana i predstavnika službi i upravnice deponije 

Desetine, evo, ovaj i obzirom na pitanje gospodina Osmanovića ko je nadležan i da evo traži u 

stvari od Gradskog vijeća da građanima jel daju odgovore kad je u pitanju nadležnost za 

rješavanje ovog problema, pa tim u vezi ja ću prije svega predložiti i zaključak u ime Kluba 

Socijaldemokratske partije, a to je: Da se Gradsko vijeće Tuzla zadužuje...da Gradsko vijeće 

Tuzla zadužuje resorne gradske službe za upravu i javna preduzeća i druge organe da za jednu 

od narednih sjednica Gradskog vijeća Tuzla pripreme detaljnu i sveobuhvatnu informaciju o 

analizi stanja, prijedlogu tehničkih i drugih mjera u vezi faktičkih i pravnih mogućnosti 

postupanja po dostavljenoj Građanskoj inicijativi. 

 I mislim da, predložio bih i zaključak da se naloži Zavodu za javno zdravstvo TK da 

hitno uradi analizu uticaja na zdravlje stanovnika Solane i Moluha po pitanju jel ovog 

problema. Hvala.  

 

ANA PEJIĆ 

 

 Zahvaljujem se. Sljedeći za riječ javio se vijećnik Omer Berbić. Izvolite.  

 

OMER BERBIĆ – vijećnik Naše stranke 

 

 Eh, hvala ljepo. Ja sam bio na zboru građana u Moluhama i zaista se vidjelo da evo 

predstavnici građana, odnosno ovog zbora imaju legitimitet okupit u jednoj gradskoj mjesnoj 

zajednici više od 80, 100 ljudi po kiši i po vremenu koje nije nimalo dobro i ja moram reći da 

rijetko ko može. Ovo su ljudi koji su uspjeli okupiti. I na kraju krajeva uspjeli su donijeti 10% 

potpisa svih građana upisanih u birački spisak te mjesne zajednice, a nije mala mjesna zajednica 

i mislim sa samo radi te činjenice da se sve ostalo ostavi po strani, mi moramo ove zahtjeve 

shvatiti najozbiljnije i u najpozitivnoj mogućoj mjeri, zato što su se ljudi potrudili i što aktivno 

rade na onom što su rekli tad na zboru građana. I ja im za to skidam kapu, jer ko će se borit za 

svoju mjesnu zajednicu ako neće njeni građani.  

 Ja sam ovdje čuo par stvari koje su mene zaista zaintri...nekako na neki način 

zaintergri...kako se kaže, ostavili dojam na mene. Prije svega ono što je meni zaista ostavilo 

dojam jeste činjenica da niko ljudima nije dostavio građevinsku odnosno upotrebnu dozvolu 

za deponiju. Vjerovatno da im kao što je kolegica iz Komunalca objasnila kako je okolinski 

istekla 24-e, a onda ima program prilagođavanja do 26-e, vjerovatno da ima određena 

upotrebna dozvola, ona bi se i dostavila. I to mi je zaista onako ostavilo dojam kao jako 

interesantna stvar. I zaista stvar o kojoj se i mi ovdje trebamo raspitati dal je moguće da evo 

možda i stvar koja najviše zagađuje, ne samo Moluhe, nego dobar dio grada Tuzle nema 

građevinske odnosno upotrebne dozvole. I ja mislim da je to nešto na čemu mi moramo 

najozbiljnije poraditi, odnosno doći do informacije da li je to činjenica. Evo ako ima u Arhivu, 

molimo da nam se to dostavi. Ukoliko nema, onda zaista to su neke stvari koje ovo Gradsko 

vijeće ne bi smjelo olako prelazit. Jako bitna stvar. Neću ulaziti u meritum rasprave oko 

Okolinske dozvole. Nisam stručnjak za to, ali me zanima i evo ovo što je Suljo rekao da kaže 

pod punom materijalnom, krivičnom, ljudskom, moralnom odgovornošću da se iako u 

Okolinskoj piše da se treba zagrtati 100 tona dnevno, odnosno pijeskom i zemljom, dal se to 

radi, on kaže da se ne radi, pa me evo zanima da nam odgovori neko odozgo dal se to radi i da 

li je to u skladu sa Okolinskom dozvolom, odnosno ukoliko se ne radi, kako se može uraditi 

bez onoga što piše u Okolinskoj dozvoli? 

 Dalje. Dobili smo evo informaciju da se ide prema Regionalnoj deponiji i puna podrška 

za taj projekat. Mislim da je to budućnost jednostavno bez veće količine otpada, mi kao regija 

ne možemo razmišljati o bilo kojim spalionicama il nekim drugim održivim sistemima, ali da 

li se radila analiza koliko bi to koštalo? Čuli smo da otpad tona košta 58 maraka. Čuli smo da 

puno uzima našim kamionima, odnosno da oni nisu tehnički opremljeni. I zaista se onda 

postavlja pitanje šta će se desiti sa zaposlenima gore na našoj postojećoj deponiji? Iako evo 

imaju neke indicije da oni žele tu je li, Komunalac da proširi postojanje deponije. Ukoliko se 

ona zatvori u iduće dvije, tri, četri godine, ukoliko valjda to u namjeri, koliko bi koštalo više 

građane Tuzle odvoz na tu deponiju i šta bi se desilo sa tim gore zaposlenim radnicima? 

 I sad ja ću javno reći evo da ove zaključke podržavam od strane građana i bio sam 

kažem na tom zboru i taj zbor je ostavio dojam na mene i mislim da ljudi koji su ovoliko zadali 

da riješe svoje probleme ne smiju ostati uskraćeni za pitanja na koje i mi kao predstavnici 

građana dugujemo odgovore. I sve ove zaključke što je gospodin Suljo ovdje pročitao ja bih 

volio da mi kao Gradsko vijeće da nam se evo odgovori i na ova pitanja i da naravno stanemo 

iza tih zaključaka i da evo napokon Moluhe počnu da dobiju, počnu da dobijaju obrise onog 

mjesta koje je zaista evo otkad sam ja u Gradskom vijeću, ali i prije toga naravno, ja sam mlad 

čovjek, najzagađenija mjesna zajednica u gradu Tuzla. I mislim da je to bez premca. I mislim 

da je to nešto što treba reći javno, glasno, jasno i nek se zna i smatram da su ljudi zaslužili puno 

više ulaganja, puno više regulacija. Ima tu i do ljudi. Evo i gospodin Milan je izašao i rekao da 

se ne mogu određene stvari riješiti bez rješavanja imovinsko pravnih odnosa, al de da vidimo 

dokle smo došli sa tim rješavanjem da se krene u sanaciju Moluškog potoka. Ja o tom 

Moluškom potoku slušam evo peta godina. Ne znam dal smo išta uradili po tom pitanju. Ako 

nismo, trebali bi. Mislim, znam da nismo. Nije sve ni do službe. Treba i saradnja građana i 

predlažem da se u tom pravcu krene dalje, ako ništa što se tiče Moluškog potoka i gore 

deponije, a ova pitanja ja bi volio da nam se odgovori ili pismeno il da nam direktor il neko iz 

Komunalca odgovori, ako ništa ovo za građevinsku i ovo zatrpavanje zemljom i pijeskom. 

Mislim da su građani Moluha zaslužili odgovor na to pitanje. Hvala ljepo.  

ANA PEJIĆ 

 

 Zahvaljujem se. Sljedeći za riječ javio se vijećnik Mirnes Ajanović. Izvolite. 

 

MIRNES AJANOVIĆ  

 

 Puno je truda uloženo u ovu inicijativu. Neki ne pročitaju koliko neki napišu. Nije 

jednostavno ni pročitati, a posebno napisati. I predstavnik građana Moluha znam ga vrlo dobro, 

Suljo, ako što bi rekli, znao je i bit zafrkan policajac. Nije danas bio takav. Bio je prilično 

tolerantan. Iskreno nisam ni očekivo toliku količinu tolerancije u smislu da u ime tih građana 

želi da riješi problem, ne da ga produbljuje, ne da nešto sad opravdano krivi nas, one bivše 

svejedno, ko god, Komunalac, Službu komunalnu, nego da riješi problem, pa i sam njegov stav, 

znam da to ne može bit sad. Znam ne može odmah. Znam da to će trajati. Pa eto imenujte 

komisiju da to radi. Bitno je da krene. I, evo, s moje strane hvala na tom njegovom načinu 

obraćanja prema nama, nebitno jesmo li ili nismo zaslužili, al je vrlo korektno.  

A onda nakon njega, meni je smetalo. Mene je naljutilo. Evo sad nekako sam sebe 

naštimao da ne budem grub, jer može nekad čovjek se naštimat, nekad ne može. Vidim da je 

Suljo tražio da reaguje, pa je predsjedavajuća rekla: „To ćemo kasnije“. A što ta gospođa 

upravnik je bila ovoliko drska? Dakle, ljudi koji imaju problem, ogroman problem, višegodišnji 

problem, decenije, su tolerantni. Neće da nas srklete, nerviraju. Lagano to prezentiraju, pa kaže: 

„Razumijemo, trajat će. Ne može odmah“. A onda dođe ova  kaže: „Šta kaže oni to nešto govore 

stalno gori, nije tačno“. A kolko je tačno? Njima je stalno kad jednom gori mjesečno. Vrlo 

drsko. Smetalo mi je. „Pet godina mi kaže intenzivno radimo“. E jesu se sturili. I to mi je 

smetalo. „Nije zbog kaže 100 tona. To je manja količina“. A kolko je to manja količina po glavi 

stanovnika? Dugo me neko nije naljutio ko taj upravnik deponije. Upravnica, kako god hoćete. 

Iritantan ton. Ko ona da se nešto nagovori. Ko oni su sve u okviru zakona. I onda još, baš me 

briga hoćel se ljutit, ispriča nam da su oni 97 uspjeli to zatrpat deponiju. Ostalo je još 3. I da 

će oni prestat eksploataciju, jer ne mogu više. To je bezobrazno. Nehumano. Nema empatije. 

Ljudskosti. Ničega prema ovim ljudima iz Moluha. Čisti bezobrazluk. „Stat ćemo jer ne 

možemo više. Mogli bi mi da možemo još deset godina, dvajst. Nas ne interesuje Regionalna 

deponija, nego ne možemo više“. Sramota. U najblažu nekakvu ruku kako bi rekli. Jer čovjek 

kaže: „Mi možemo blokirat danas prolaz“. Šta ćeš onda? Hoćel neko pregazit nekog od ljudi 

proć na silu? Neće. Neće proć niko. A opet kaže Suljo: „Nećemo“. Evo da vidimo. Da riješimo“. 

I izađe ona iritantno, bezobrazno i drsko. Nedopustivo. Ovo treba bit izvinjenje tim ljudima. Ja 

se izvinjavam u ime Vijeća na njenom drskom tonu ovim ljudima iz Moluha, Sulji i ostalim. 

Moglo je se to lijepo malo bolje upakovat. Ljudski. Evo radimo. Pokušavamo. Ima toga. 

Spriječit ćemo. Napravit ćemo. Oni hoće u stvari da im se prvo da nekakva lijepa riječ da ćemo 

to zaista radit. Pa da ćemo pratiti. Nisu nas napali. Nisu kritikovali. Nisu udarili na Vijeće. Nisu 

prijetili. Ništa nisu uradili, nego eto kažu: „Razumijemo sve“.  

Imaju problem. Evo ovaj trotoar. Bio sam dole. Šikara po trotoaru. Trotoar ima, al šikara 

nema staneš, pa idi na cestu, pa voziš, pa rupa dva metra, pa opet izađi na cestu. Ideš onim u 

stvari voziš biciklo, djecu vozaju one majke u kolicima. Brdo na trotoaru. Ti sad trebaš pet 

metara opet na cestu, siđeš, ide kamion, veliki kamioni, voze brzo, idu kola, voze se, cesta 

ravna, može se vozit. Ljudi raspale. Svaka kola sad idu brzo. Problem s tim.  

Problem s lijeve strane kad idemo ulaza u naselje je viši nivo u odnosu na kuće s desne 

strane. I to je izrazito niži nivo. Tri, četri, pet metara. Oborinske vode, kiše kad padnu, sve su 

poplave dole sa cijele desne strane kompletno naselje. Treba ucijevit to odozgo da bi se zaštitile 

te kuće da ne plave ljudima. Ne traže puno. Oni traže redovno čišćenje. Kolko puta evo taj iz 

Komunalca je sad upravnik rekla nama il nije rekla, prođe čišćenje te ulice. Mjesečno, 

sedmično il dnevno? Dnevno bi moralo ić. Dnevno treba ić pranje te ulice u ovakvim 

situacijama gdje imaju te probleme. Prođe onaj kamion smeća, curi. Bio prisutan. Gledam. 

Mokro. Smeće. Djeca idu u školu. Prolaze. Ona ulica, fekalije skoro. Svega i svačega. Dakle, 

ovdje mora ić odmah realizacija čišćenja svakodnevnog. Oni...čuo sam Suljo reče, čak i to: 

„Dajte malo nas odobrovoljite, eto kao trpit ćemo mi to“. A šta nam nudite što trpimo? Ništa. 

Nudimo vrlo grubu naraciju u smislu „Šta vi hoćete, mi smo sve u skladu sa zakonom uradili“. 

A dole su ljudi. Dole nisu propisi samo. Dakle, treba evo odmah donijet danas. Nema šta 

čekanje da mi neke zaključke dobijemo kasnije. Danas odmah može zaključak, svaki dan nek 

peru cestu, jer jest to zaključak. Kolko košta nebitno. Komunalac svaki dan mora proći i očistiti 

cestu. Pa, kad trpe ljudi, nek trpi i Komunalac. Ako treba povećat ćemo iz budžeta ako ne mogu 

stić, ali ta cesta mora biti oprana. Sređena. Ne smije bit bilo čega na cesti. Ne smije bit 

prosutoga. Ako već kamion ne može biti do te mjere zatvoren, siguran, onda se mora prat. 

Drugo. Odmah sutra Službu za komunalne poslove čišćenje i obezbjeđenje trotoara. To 

su odmah sad zaključci. Nema prekosutra čekat nekad. Šta, nek uzmu lopate, nek skinu, 

poprave i nek asvalitraju trotoare. Ima na par mjesta vidi se odmah ondje kad idete, kad uđete 

u naselje, pa vodi lijevo gore dalje, tu ima bukvalno brdo umjesto trotoara. Isjeć to brdo. Nije 

to puno. To za dan može se uradit lopatama. I ljudi će svi izać zajedno lopatama i napravit će. 

Napravite trotoar da funkcioniše. Viditi gdje su problemi sa ljudima i gdje je to odozgo 

oborinska voda gdje plavi dole kuće. Da se riješi i to. To su dakle odmah zaključci koje danas 

predlažem da se može uraditi za dva dana, da već imaju bolje uslove života. Tad i taj pijesak 

ako ga ima on će bit sapran i slično. Neće se zadržat i dizat ili dalje.  

Sljedeće. Ima inspekcija. Odmah. Prevoznik mora adekvatno obezbijediti kamion da 

nema rasipanja materijala, dok se ne riješi problem, šta će bit, kako će bit. Mi ne možemo 

zaustavit koncesiju. Ali se može ovo obezbijedit. Nema rasipanja. Dakle, da ono što se nalazi 

na jednom mjestu ukoliko je moguće sanirati i pokriti da vjetrovi ne nose, ali ovaj dio se može 

napravit. Ograničenje brzine kretanja tih kamiona. Odmah se može napravit. Staviti na 

minimalnu brzinu, pa nek polako ide. Čim ide sporije manje se rasipa. Manje ugrožava 

bezbijednost pješaka, putnika, prolaznika, vozila i ostalih. Nema zapucat s kamionom pa jurit, 

nit Komunalac, nit ovaj koji prevozi za taj kvarcni pijesak. (ANA PEJIĆ – Molim vas samo da 

vodite računa o vremenu). Pa et još malo ako mogu da završim (ANA PEJIĆ – Može. Završite. 

Može. Može). Ovo što sam pravio sad gledam kroz ovu informaciju koju smo dobili 18. Dakle, 

ove prolaz odmah ograničenom brzinom za ove kamione. Neka voze sporo, evo dok se 

dogovaraju s njima. Kasnije ćemo rješavati ostale stvari.  

Prijedlog zaključaka svaka da nam dođe do Gradskog vijeća onoga što Vijeće može 

uraditi. Eto da i ja malo skratim. Ovo dobio sam i ja informaciju i pitao sam gradonačelnika. 

Rekao mi je da će vrlo brzo ići kao Regionalna deponija, ali morat ćemo znati. To će koštati. 

Ili iz budžeta ili iz Grada ili građana. Ja predlažem da bude iz budžeta da ne ide na građane. 

Ali da znamo koštat će odvoženje dalje. Ali tako je. Bolje je i to nego ugrožavanje zdravlja. 

I ovaj dio oko Moluškog potoka. To je zapelo tamo kod ovog mosta prije Elira. Sad se 

tu pravi novi stambeni objekat. Njima su bili rekli kad budu radili taj stambeni objekat, taj će 

most ili već ulaz biti riješen. Tu se dešava više puta i poplave same. Ljudi dižu bukvalno jedan 

mi je pričao i to sam i evidentirao. Dizao je dijete da bi ga sačuvao iz vode. Iz te poplave. U 

kuće im uđe poplava naglo. Ali zato što zapne dole. Ovaj problem gdje su ljudi gradili 

nelegalno to je gotova stvar. Oni su to napravili. To više niko neće uklonit. Ko će sad nekom 

srušit kuću? Gotovo. Mi moramo u okviru toga naći rješenje, a rješenje je dobro ucjevljenje 

voda ili već kako ćemo već staviti vodotoka, ali je problem taj most i ispod mosta dođe do 

začepljenja. Ili redovno čišćenje. I može se obezbijedit redovno čišćenje uklanjanje i 

obezbjeđivanje protočnosti dok se ne riješi i kroz ovu eto gradnju zgrada kao stambenog 

kompleksa, da ne dolazi do začepljenja, jer tad neće biti ovih vrsta problema, bar da neće doći 

do poplave. 

Evo u najkraćem toliko ovo što su rekli. Ja mislim da sam ja u ime Sulje odgovorio 

ovoj upravnici ono što je trebalo da se odgovori, a evo mi možemo dobijati sve te informacije 

na narednim sjednicama, ali ovo su prijedlozi koji mislim da možemo zaključiti već danas. 

Hvala predsjedavajuća.  

 

ANA PEJIĆ 

 

 Zahvaljujem se. Sljedeći za riječ javio se vijećnik Senad Mehmedinović. Izvolite.  

 

SENAD MEHMEDINOVIĆ  

 

 Hvala najljepša. Prije svega moram da kažem da u potpunosti razumijem predstavnika 

građana. Naročito mi je drago kad vidim da kod nas taj termin aktivni participatizam postoji u 

praktičnom smislu riječi, a ne samo u teoretskom smislu riječi. Hvala i predstavnicima evo i 

službi što su iznijeli i svoje mišljenje, odnosno, situaciju vezanu za ovaj problem. Naravno kao 

i sve isto iznio predstavnik građana.  

Prvo ovaj dokument koji je dostavljen ovdje nama koji imamo, stvarno može poslužiti 

u budućnosti kao urnek nekima kako bi to trebalo da se obrazlože određeni problemi koji se 

tiču određene tematike i dovoljno je samo bilo da se iščita ovo što su građani napisali da bi mi 

mogli koji ne živimo, koji se ne krećemo oko tog dijela grada, da vidimo šta njih tišti. Veliki 

su ovo problemi, koji smatram evo ja bar lično da se ne tiču samo Grada i Gradske uprave, 

nego imamo i nešto što se naziva preklapanje nadležnosti, al hajde da vidimo mi kolko mi kao 

vijećnici možemo da učinimo za boljitak građana dole Solane. Tri su problema koja se mogu 

vidjeti iz dnevnog reda koje je bila onaj pitanje i inicijative.  

Znači, prvo imamo nešto što se naziva eksploatacija kvarcnog pijeska i vidimo da je taj 

omjer 80 na prema 20 u korist Grada Tuzle i zaista ja podržavam ovo izlaganje gospodina Sulje, 

jel ako se ne varam, koji kaže da bi ako se to već crpi iz Solane i 80% Grad Tuzla ima koristi 

od toga, pa bilo bi ljepo da građani evo predlažu 80%, al visok procenat bi trebalo da imaju 

koristi građani Solane. Tako imamo isto primjer Mjesne zajednice Kiseljak, gdje se crpi dole 

onaj voda sa Kiseljaka. Od toga građani Kiseljaka vide samo rupe koje ostanu na putevima. Al 

evo vidim da i Solana vidi rupe koje ostanu bezbeli na putu koji je tome. Vađenje pijeska 

generalno eksploatacijom može mijenjati korito rijeke, a samim tim u tom dijelu dolazi i do 

smanjenja kako to ekolozi vole da nazovu biodiverziteta, dakle, neuravnoteženosti različitih 

biljaka i tako dalje. I sad informaciju koju je nama dao predstavnik građana, kaže veoma bitna 

informacija. Da se mi svi zapitamo. Znači, obratili smo se Zavodu za javno zdravstvo 

Tuzlanskog kantona. I gledajte. Znači, Zavod za javno zdravstvo TK rekao: „Prašina Silicija 

oksida, kvarcna prašina, opasna po zdravlje ljudi, te da se kaže usljed ponovnog udisanja može 

razviti bolest Silikoza“. Znači, imamo ljude dole koji žive i Zavod za javno zdravstvo reklo da 

to je problem sa kvarcnim pijeskom. Zaista svaka čast i na tolerantnosti i na strpljenju građana 

kojih se tiču ovog problema. Zbog čega govorim ovo? Ja mislim da će fenomen postati na 

nivou grada Tuzle nešto što se naziva upotrebna dozvola. Fenomenologija upotrebnih dozvola 

na nivou grada...ovo ja stvarno, meni ovo nije više jasno. Znači, mi smo vodili bitku s 

upotrebnom dozvolom. Par sjednica vijeća smo iskoristili za upotrebnu dozvolu. Nakon toga 

sam proslijedio pitanje vijećničko nisam dobio odgovor, al dobit ću ga akobogda. Koji svi 

mostovi imaju upotrebne dozvole? Pa se kaže nije naša nadležnost. Nadležnost je druge službe. 

Pa druga služba kaže, nije to naša. Nema veze. Nečija jest. Znači, imamo problem sa tim 

upotrebnim dozvolama i neko taj posao treba raditi, odnosno neko taj posao nije radio, a ne 

želim da budem ni inspektor ni istražitelj, al zaista evo možda, možda neka vanredna sjednica 

vezano za ovaj pitanje ovih upotrebnih dozvola. Meni one nisu jasne nikako. Evo vidimo i 

ovdje je problem bio neke upotrebne dozvole. Rizik eksploatacije kvarcnog pijeska je rizik 

smanjenje kvalitete vode.  

Drugi problem koji kažu nama građani, a evo čuli smo sad govor i predstavnika 

Komunalca i hvala na tome. Produženje deponije komunalnog otpada kroz u smislu povećanje 

kapaciteta. Sad možda nisam evo izvinite, možda nisam sve čuo. Jel se planira povećanje 

kapaciteta ovog il je to bila kao tačka koji su razgovarali građani? Ili postoji neka informacija 

da bi moglo doći do povećanja kapaciteta, jer puno drugačije bi odmah komentarisao da znam 

da će doći do povećanja kapaciteta i produženje deponije. Koji je rizik ovdje? A to je evo što 

se već par puta ovdje provlačilo stvaranje tih takozvanih procjednih voda. Al evo sad imamo 

odgovor koji ja nisam znao, ali iz ovog ovdje dokumenta koji su dostavili, ovaj, građani, iz ove 

diskusije koja je bila i koji su bili zborovi građana na čemu zaista čestitam, organizovat nešto 

da dođe pet do deset ljudi je problem, da ne govorim ovoliki broj ljudi, imamo informaciju gdje 

je direktor rekao da procjedne vode ne idu u Molušku rijeku, već da se procjedne vode 

prikupljaju sistemom kanala u septičku jamu, a onda kroz crijevo kolektor koji je napravljen 

za potrebe deponije, te vode odlaže u rijeku, u rijeku Jalu. Dakle, eventualno curenje ovih voda 

može izazvati, znači curenje u korito može izazvati onaj različite mirise, naravno koji mogu da 

utiču na kvalitetu života građana, al evo sad imamo informaciju na drugu stranu, zato, dobro 

bi bilo ovo zaista, dobro je kolega Zlatan rekao na početku prvu ključnu riječ, ovo je 

kompleksan problem i zato ja bi zamolio predstavnika građana da razumije i nas, a evo da i mi 

razumijemo njega, da zaista se pristupimo rješavanju ovog problema koji je kompleksan i 

mislim da je multisektorski. Znači, ovdje različite službe trebaju da imaju svoju ulogu u 

rješavanju ovog problema.  

Uticaj na Molušku rijeku, treći problem koji nam navode građani. Procjedne vode, te 

procjedne, mogu da sadrže te takozvane teške metale i kao rezultat toga može da dolazi do 

narušenja zdravlja kod naših građana. Ovdje ovi zaključci koji su predloženi, ja ne znam sad 

vjerovatno će bit, onaj, pauza nakon ovoga da bi se donijeli neki zaključci i ovi koji su predložio 

predstavnik građana, zaista ovdje evo ja ovo što sam pročitao, vidim odličnih prijedloga 

zaključaka koji bi onaj trebali podržati, zato što su to stavovi građana. Al naravno su nam bitna 

i mišljenja službe, gdje vidimo šta se nešto, evo na primjer, nisam znao informaciju da je duž 

tog Moluškog potoka izrađeni neki, nelegalno izrađeni objekta. I to naravno sada pravi druge 

probleme po pitanju bilo čega da se radi na toj dionici evo na tom dijelu Moluške rijeke. To je 

nešto što nismo znali i to su stvari koje trebamo da imamo informaciju da bismo mi...ne isplati 

se da donesemo mi zaključak koji on neće se moći provesti. To želim da kažem.  

Tako da ja bi pored ovih zaključaka koji su sve ovdje već bili predložio još neke, a to 

je: Predlažem formiranje zajedničke radne grupe u smislu Grada i Kantona koji će kooridinirati 

sve aktivnosti i usaglasiti rješenja koja su u interesu lokalne zajednice (Slađana Krajina govori 

bez uključenog mikrofona op.a.). Ok, ok (ANA PEJIĆ – Ako možete poslat na mail il...). Pa 

nemam. Imam napisano onaj, ja još uvijek olovkom i to. Ja. (ANA PEJIĆ - Hajde onda 

pročitajte pa ćemo...). Samo da čujete prijedlog zaključaka, a ja mogu do Slađane (ANA PEJIĆ 

– Može, može). Slađana! Slađana, znači, ja mogu do vas, pa onaj, evo (ANA PEJIĆ – Može, 

hajde pročitajte) prijedlozi, dakle, predlaže se formiranje zajedničke radne grupe Grad, Kanton 

koji će kooridinirati sve aktivnosti i usaglasiti rješenja koja su u interesu lokalne zajednice i 

zaštite okoline. Prvi zaključak.  

Drugi je i zaključak, a evo i pitanje. Pošto se govori o eksploataciji kvarcnog pijeska. 

Prvo tražim od nadležnih koji su dali te dozvole da li je ikada rađena studija uticaja na okoliš, 

koja bi trebala da postoji naročito ako govorimo o problemu koje može da naruši zdravlje 

građana? 

Dakle, zahtjevam od nadležnih da prije eventualnog ako bi došlo ponovo do 

eksploatacije eventualno, a i da nam se dostavi pitanje šta je dosad rađeno, osiguraju i javno 

objave studiju uticaja na okolinu.  

Dalje. Nalaže se Komunalnom preduzeću da izradi plan sanacije i tehnološkog 

unapređenja sistema za prikupljanje i tretman procjednih voda, al evo ovdje sam, sad ne znam 

to treba viditi da li ovaj odgovor koji imamo ovdje da procjedne vode idu tamo u septičku jamu, 

onda kroz kolektor dalje i tako dalje. Dakle, ako je to već riješeno, onda ovaj prijedlog 

zaključka bi ja pouvkao, a ako nije riješeno, onda tražim od Komunalca da pristupi ovom 

zaključku.  

Hvala ljepo. A ja ću do Slađane doći, pa... 

 

ANA PEJIĆ 

 

 Zahvaljujem se. Sljedeći za riječ javio se vijećnik Mirel Mišković. Izvolite.  

 

MIREL MIŠKOVIĆ – vijećnik Demokratske fronte – DF   

 

 Eh zahvaljujem. Evo ovako da i ja da puno ne dužim, prije svega podržao bi zaključak 

kolege Zlatana Mehmedovića da mi kao vijećnici dobijemo jednu sveobuhvatnu analizu od 

Zavoda za javno zdravstvo i Univerziteta u Tuzli o uticaju deponije na zdravlje lokalnog 

stanovništva.  

 Pitao bi ovdje izvjestioce Službu za komunalne poslove i Javno komunalno preduzeće 

Komunalac, da li oni imaju bilo kakav podatak koliko naših građana u neposrednoj blizini 

deponije boluje od karcinoma i drugih malignih bolesti koji su izazvani štetnim isparavanjem 

ili procjeđivanjem? A molimo i da nam se dostavi broj zaraznih oboljenja na ovom području i 

u slivu Moluškog potoka. 

 Takođe, pitao bi Javno komunalno preduzeće Komunalac i Službu za komunalne 

poslove da li imaju podatak koliko je naših sugrađana podleglo od pomenutih oboljenja u 

neposrednoj blizini deponije? Mislim da su oni trebali danas doć sa tim podatkom, pa da nam 

kažu toliko i toliko. Evo ja imam iz glave sad sigurno desetak imena koje neću sad radi zaštite 

javnih podataka da iznosim, al evo imam sad iz glave da nabrojim desetak imena i prezimena 

koji su direktno, znači, oboljeli od uticaja deponije i eksploatacije pijeska. Mislim da su oni 

danas trebali doć sa tim podatkom. Čudi me da niko od tih ljudi ih nije utužio.  

Dalje. Isto tako me interesuje, šta su konkretno učinili prema građanima Moluha, Paša 

Bunara, Mjesne zajednice Solane i Batve? Ima li ikakav ustupak da su oni dobili od ovih 

pomenutih, ovaj, od Komunalca il od ove eksploatacije pijeska? Ima li tu išta ikake društvene 

odgovornosti osim što su im dali bolest i nekima uzeli živote? 

Evo ja bi volio da dobijem ta pitanja. Očekivo sad da će oni danas doć sa ovim 

informacijama, da o ovome porazgovaramo, međutim, kako vidim ovdje je sve u skladu sa 

propisima. Eto, toliko.  

 

ANA PEJIĆ 

 

 Zahvaljujem se. Sljedeći za riječ javio se vijećnik Admir Hasanbašić. Izvolite.  

 

ADMIR HASANBAŠIĆ  

 

 Hvala predsjedavajuća. Kolege u već mnogo toga rekle, al evo ja bi prvo iskoristio 

priliku da čestitam građanima za podnošenje ove inicijative i drago mi je da građani prate Statut 

i ovo je ja mislim druga ili treća inicijativa građana. I ovo je jedan od najboljih načina i da se 

ukaže na probleme koje oni imaju u svojoj lokalnoj zajednici. Zaista, svaka vam čast.  

Što se tiče ove informacije koju ste nam vi dostavili oko raznih dokumenata, to je 

iziskivalo jako, jako puno vremena i naselje Moluhe, konkretno pored ovog problema odvoza 

kvarcnog pijeska, uređenja korita Moluške rijeke, deponije, ima azil pasa koji takođe i stvara 

probleme naselju Paša Bunar. Znači, jako, jako specifično, specifično naselje.  

Međutim, mi ovdje imamo puno problema i trebamo biti konkretni da rješavamo 

probleme koje možemo. Evo iz izlaganja svih kolega možemo vidjeti da je jedan od problema 

imovinsko pravni odnosi kada je u pitanju Moluška rijeka. Mi to moramo krenuti sa 

rješavanjem. Možemo mi pričati o tome pet dana, ali predlažem zaključak da se urgentno 

pokrenu aktivnosti oko rješavanja imovinsko pravnih odnosa, vezani za Molušku rijeku. Znači, 

nećemo više raspravljati hoće li neće. Zna se koja je služba nadležna i da to bude prvi korak. 

Kad se to riješi, onda ide sljedeći korak, planiraju se sredstva u budžetu i to se treba završit.  

Što se tiče same deponije, tu trebamo bit realni. Bit ću brutalno iskren. Shvatam i kolegu 

Sulju i ja graničim upravo sa tim područjem. Deponija zagađuje okolinu, ali da je sad ugasimo, 

nemamo gdje otpad. Znači, mi moramo ovdje riješiti problem i evo ja ću predložiti takođe dva 

konkretna zaključka i kroz izlaganje kolega i samog Sulje, jasno je, jasno se vidi volja da to 

bude kako treba jedna deponija savremena, jer je on spomenuo baš i Beč. Tamo u Beču ima 

ona spalionica otpada. Znači, da to bude nešto kvalitetno urađeno, a druga opcija je da vidimo 

na koji način i koja su finansijska sredstva potrebna da se ta deponija izmjesti, odnosno da se 

otpad odlaže na neko drugo područje, a evo već imamo, znači, informacije da se pravi jedna 

kantonalna deponija.  

Zbog toga ja predlažem sljedeći zaključak, a to je da se nalaže Upravi Javnog 

komunalnog preduzeća Komunalac Tuzla, da napravi detaljnu finansijsku studiju, u kojoj će 

predložiti kako najefikasnije izmjestiti odlaganje komunalnog otpada sa područja Desetine. Ili, 

ovo je sad onaj drugi dio problema. Na koji način napravit (SLAĐANA KRAJINA – Samo 

malo lakše). Ok, ok. Sekretar naš najbolji. Ili na koji način napraviti savremeniju deponiju koja 

neće ugrožavati zdravlje naših građana, jer ovdje je ključno zdravlje. Ključno je zdravlje i 

kažem još jednom. Zaista, ovo Gradsko vijeće svi znamo da će učiniti sve što je u njihovoj 

ingerenciji da pomogne, ne samo građana Moluha, nego građanima cijelog grada Tuzla. I to 

smo vidjeli kroz izlaganje kolege Mirnesa, koji je već odmah spomenuo pranje. Trotoari. Zatim 

i Omer. I Zlatan. I zaista kažem, cilj ove građanske inicijative po meni je već sad postignut, 

samo trebamo raditi konkretne korake, a ne što ja volim često reć „mlatiti praznu slamu“, jer 

od toga nema ništa. 

Evo toliko što se tiče izlaganja Kluba vijećnika Tuzlanske alternative. Hvala.  

 

ANA PEJIĆ 

 

 Zahvaljujem se. Da li se još neko javlja ispred klubova vijećnika? 

 Zaključujem diskusiju klubova vijećnika. 

 Otvaram raspravu vijećnika. Da li se neko javlja? 

 Evo, ja ću pozvati predstavnika građana Mjesne zajednice Solana, obzirom da se javio 

za riječ, tako da, izvolite.  

 

SULJO OSMANOVIĆ – predstavnik Mjesne zajednice Solana  

 

 Uvažena predsjednice hvala na datoj riječi. Poštovani vijećnici, hvala vam što ste mi 

još jednom omogućili priliku da se obratim.  

 Ja sam u samom početku reko prethodnog izlaganja da je ovo kompleksan problem koji 

posljednjih za nas građane Mjesne zajednice traje i više od 60 godina. I ne mislimo ga riješit 

ni za šest dana ni za šest mjeseci, jer smo mi uzeli da ga riješimo temeljito. Il ćemo ga riješit, 

il ga nećemo nikako riješit. I zato smo ovo što gospodin Mirnes kaže i tolerantni, zato što mi 

znamo kako funkcioniše ovo sve. Nismo mi babaroge neke koji su došli, pa sad izmišljamo mi 

toplu vodu da vijećnici moraju radit ovako il onako. Mi samo očekujemo da nas shvatite.  

 Zašto sam tražio odmah riječ ko što gospodin reče, ovaj, Mirnes, vrijeđa me kad neko 

tako brutalno dođe i samo onako baci niz put. Kaže gospodin Mulać: „Imamo mi dozvole“. Ja 

imam dokument evo ga tu kod mene, gdje kaže ministrica Federalnog...ministrica Okoliša 

Federacije: „Nema JKP dozvolu“. Izađe Mulać i kaže ima. Hoćemol da idemo terminologijom? 

Hoćemol da idemo vrijeđanjem jedni drugih? 

 Evo za upravnicu deponije podatak. Ovo je Rješenje o odobravanju plana 

prilagođavanja. Plan prilagođavanja onaj iz 2023., kojeg su ga oni sastavili, nisam ga ja 

sastavio. Kaže ovako: Količina otpada u 2019. u deponiji u godišnjem nivou je 40.565 tona. Pa 

ću preskočit od 2022. 2022. ta količna se povećava na 64.610 tona. Podijelite 64.610 tona na 

365 dana, iako Komunalac ne radi subotom i nedjeljom. To je više od 200 tona skoro dnevno. 

Kako je gospođa uspjela odnosno, evo izvinjavam se gospođi, kako je Javno komunalno 

preduzeće, bez obzira ko tamo radi, ko je upravnik i šta radi, izvinjavam se još jednom što sam 

reko gospođa, kako su oni uspjeli da od 2022. smanje smeće na ispod 100 tona na dnevnom 

nivou za što ne treba okolinska dozvola federalna, al nemojte zaboravit treba kantonalna? I mi 

ćemo to pratit.  

 Sljedeća stvar. Ko ovdje, ja ću reći laže? Pa ako sam ja...ja sam već u jednoj tužbi kad 

je u pitanju kleveta, a ovdje kažem laže. U periodu kaže od 33 godine, evo ga, u 33 godine 

odlaganja otpada na postojećoj sanitarnoj deponiji Desetine zauzeto je 90%. Ovo sve piše 2023. 

raspoložive zapremine nad preostalih 10% odobrenog prostora da bi se odlaganja komunalnog 

otpada operater planira vršit odlaganje do kraja 2024. Evo ga boldirano. Evo ga boldirano. 

Odvoz smeća je trebo po ovom planu biti završen do kraja 2024. A do 2026. kolko važi taj plan 

prilagođavanja da se završe ostali poslovi koji uvjetuju dozvolu za sanaciju, odnosno konačno 

zatvaranje, gdje se provodi posebna Okolinska dozvola i monitoring može bit pet, može bit 

deset godina narednih uticaja na okoliš prilikom zatvaranja deponije. Ona je 2024. trebala 

prestat da vozi kilu smeća gore. Da ne govorim sad ovdje o ažurnosti nekog ko je 20 godina 

skoro direktor dole, da treba da zna šta su dozvole, šta su planovi, šta su projekti. Jest, sve je 

to lijepo plan. Al šta u tom planu kaže kako ti to smeće odlažeš da ono ne bude škodljivo? Jer 

u svakoj dozvoli čak i one...imam ovdje u, u...evo je. Ovo je upotrebna dozvola iz 2000. Zašto 

nju govorim? Odnosno iz 1990. godine. Jedina dozvola upotrebna koju su oni imali. Al na 

godinu dana. Nisu mogli dobit zato što nisu imali građevinsku dozvolu. Nisu mogli dobit ni 

građevinsku dozvolu zato što nisu bili riješili imovisko pravne odnose, a otvorili su deponiju 

96- godine. Izvinjavam se. 86-e godine. Dodajte od 86-e do ove što govori 33 godine, dodajte 

još ovaj 4 godine, dodajte dvije i po godine dovoženja smeća, ovaj, iz Lukavca, u periodu 2003 

– 2005. godina, Lukavac je dovozio smeće na deponiju Desetine u Moluhama. Uzmite 10 

godina dovoženja smeća sa baze „Orao“ SFOR-a, koja je bila gore 10 godina. To smeće sa 

baze „Orao“ se dovozilo u Moluhe. Uzmite sve ono smeće koje se dovozilo a ne potpada pod 

komunalni otpad, građevinski otpad il bilo koji drugi otpad koji se gore deponovo zadnjih 40 

godina. Ta deponija nije prepunjena za još 3; 5 % ko što se navodi ovdje, ona je prepunjena 

prije pet godina 100%. I mi iz tog razloga tražimo da se ovo uzme ozbiljno, da se izvrše analize 

kolko stvarno jeste tačno na kraj krajeva i ovo što ja govorim, a ja znam da tačno govorim. 

Kolko je stvarno ono što govori predstavnici Javnog komunalnog preduzeća?  Zašto je to novi 

problem? Pazite, mi pričamo o nečemu što je trebalo bit završeno. A problem.  

Evo ga zahtjev za izdavanje okolinske dozvole, podnešen Federalnom ministarstvu 

krajem čini mi se 2024. Izradio Rudarski institut Tuzla. Pa ću ja pročitat. Nemojte se ljutit na 

mene. Moram. Kaže ovako: „Za potrebe obezbjeđenja dovoljnog područja za deponovanea 

otpada za naredni period, pokrenut je postupak izrade idejno projektne tehničke dokumentacije 

za proširenje postojeće deponije“. U jednom dokumentu pričaš da je zatvaraš. U drugom pričaš 

da je proširuješ. „Proširenje postojeće deponije na slobodnom dijelu terena nova ploha za 

deponovanje otpada za aktivnosti izgradnje nove sanitarne plohe za buduće odlaganje otpada 

investitor je u postupku pribavljanja određenih dozvola“. Pa pitam sad ovdje koje ste to dozvole 

pribavili bez učešća građana? Služba za komunalne poslove je dužna provest javnu raspravu 

za pokretanje novih postrojenja. Koju dozvolu su dobili bez javne rasprave u našoj mjesnoj 

zajednici? Pa se hvale da su dobili vodnu dozvolu. A u ovoj Okolinskoj dozvoli nema 

ispitivanja ni broja, ni da li ima teških metala i kojih metala ima, iako stoji u Okolinskoj 

dozvoli, pa sad kažem ovo je dokument od 100 stranica da vam ne tražim, zamolio bi vas da 

uzmete u obzir ovo što govorim, da govorim iz ovog dokumenta. Nema podataka koje su to 

štetne tvari u procjednim vodama. Vrše se tamo navodno neke analize, al ih nema. Nisu nam 

dostupne. U ovoj Okolinskoj dozvoli radi se na tome da se pomoću Rudarskog instituta, po 

meni lažnim podacima ishoduje Okolinska dozvola. Za mene je lažni podatak ako neko ne 

uvede pet godina odvoza otpada, a hoće još dvadeset. Za mene je to jednostavna stvar. I zove 

se na bosanskom imenu „Laž“. 

Sljedeća stvar. Kaže ovako. Kaže: „Za ubuduće odlaganje otpada investitor je u 

postupku pribavljanja potrebnih dozvola sanacijom postojeće plohe, koju hoće da završi ove 

godine“. Šta ćeš je sanirat kad hoćeš da je zatvoriš? Mislim, pomozite mi. Nastavniče. 

Izvinjavam se. Sanacija postojeće plohe kaže: „Izgradnja nove plohe za odlaganje otpada 

omogućilo bi se deponovanje komunalnog otpada na narednih 20 godina“. E pa, nije problem. 

Al po zakonu. A ovo nije po zakonu. Ovo nije po zakonu. Da bi novu plohu pravili, da bi novi 

projekat pravili, morate izganjat nove dozvole.  

Hvala. I kažem, imo bi još dosta toga pričat, a neću da oduzimam vrijeme, znam da 

imate puno vremena. Još jednom preporučujem imenovanje radnog tijela. Ne mora se zvat ni 

komisija, u kojoj će uć predstavnici građana. Mi dole imamo, znači, ne radimo mi ovo bez 

Savjeta mjesne zajednice, al ne damo ni da Savjet mjesne zajednice bude nosilac, jer ništa ne 

rade. Al imamo ih uključene s nama. I nije problem, ko god hoće. Zvali smo i vas vijećnike. 

Vi svi znate da smo vas zvali pojedinačno, kako na naše javne skupove, tako i na zborove 

građana. Skupili smo mi Omere više. Taj dan je bilo 200 ljudi na zboru građana. 151 potpis je 

bio. Nisu svi potpisali. Mogu skupiti 4.400 potpisa. Zato vas molim de da ovo ozbiljno 

shvatimo. 

 

ANA PEJIĆ 

 

 Zahvaljujem se. Pozivam predstavnika Javnog komunalnog preduzeća Komunalac da 

odgovori na pitanja. Evo tu je direktor Admir Bećirović. Izvolite.  

 

ADMIR BEĆIROVIĆ – direktor Javnog komunalnog preduzeća 

                                          „Komunalac“ d.o.o. Tuzla 

 

 Pa evo, sve vas srdačno pozdravljam i evo na kraju ovih diskusija sam želio da i ja nešto 

kažem. Ja stvarno u više navrata kad smo gospodin Suljo i ja razgovarali, rekao sam da cijenim 

ono što je on uradio, jel stvarno temeljito je pročitao sve ono što ga je interesovalo i bio je 

uporan sa dobivanjem određenih podataka. Ja želim da kažem da mi u ovoj čitavoj priči sa 

građanima želimo da budemo partneri i sve da kažemo primjedbe, sugestije koje su u granicama 

naših mogućnosti, tehničkih i finansijskih mi prihvatamo. Imamo određene, ovaj, da kažemo 

probleme, koji su jako teško, da kažem, rješivi i upravljanjem otpadom iziskuje jako puno 

finansijskih sredstava. 

 Što se tiče nas mi smo i na početku bili dole na, ovaj, samoj raspravi. Otvoreni smo za 

saradnju i što se tiče evo kad je ne znam, neko je pitao neke benefite, mi jesmo u našem 

preduzeću iz Mjesne zajednice Solana zaposlili negdje oko 65 ljudi.  

Ja bi se ovom prilikom izvinuo ako je bilo, ovaj, ajd da kažem, pogrešnih tumačenja i 

shvatanja. Kolegica je samo iznijela neke dokumente i podatke koje mi, ovaj, trenutno imamo, 



43 
 

ali ako je to, ovaj, protumačeno malo na drugi način, evo ja se izvinjavam i gospodinu 

Ajanoviću isto tako ako, ovaj, izvinjavam se.  

I stvarno da vam kažem, mi smo jedno ozbiljno preduzeće i trudimo se da naš posao 

radimo kako treba. Al sad vam kažem, jako je skup posao, jako je skupa oprema. Ovdje se evo 

postavilo pitanje i elaborata o procjeni da vidimo, znači, kolko to para će koštat da se vozi 

otpad na drugu lokaciju. Evo intenzivno zadnjih godina tražimo. I ovo što smo mi napisali 

određenim...angažovali smo, znači, respektabilne kuće. Prije pet godina Regionalna deponija 

Živinice nije ni bila u planu da se otvori. 95% je bio završen posao i zadnjih pet godina tih 5% 

nisu mogli riješit. Ona je od skora otvorena i mi nismo mogli razmišljat hoćel ona bit otvorena 

il neće i u nekim dokumentima koje smo pravili, radili smo alternativne načine za obezbjeđenje 

dodatnih lokacija. Te dodatne lokacije su ušle u Prostorni plan Tuzlanskog kantona. Međutim, 

mi nismo, ovaj, se dalje pomjerili od idejnih rješenja i idejnih projekata, zato što građani neki 

hoće prodat zemlju, neki neće. Pitanje je eksproprijacija. Pitanje je budžeta. Pitanje je para. 

Prema tome, ja se slažem i ovo sa gospodinom Suljom, sve ono što mi treba da radimo, 

trebamo sjest i razgovarat i, ovaj, upoznat građane. Međutim, da bi došli do te faze da 

razgovaramo s građanima, mi moramo napravit određene faze i određene da kažem iskorake. 

Međutim, sad vam kažem, u tom elaboratu jest bilo na narednih 22...za narednih 20 godina, 

međutim, vidite da i Federacija i država radi u nekim pravcima da se nađu alternativni načini 

upravljanja otpadom i mi ćemo u narednom periodu, već smo radili određena ispitivanja. 

Odvukli smo određene količine nekih stotinjak tona odvukli smo u, ovaj, Regionalnu deponiju 

Živinice. Činjenica je da je to, ovaj, 59 maraka sa PDV-om. 

Međutim, hoću da vam kažem da mi zadnjih godina imamo jedan od najboljih projekata 

primarne selekcije otpada u Bosni i Hercegovini i da smo sa nekih 110 tona primarnom 

selekcijom došli na 90. I u konačnici, cilj i Gradske uprave, administracije, nas u preduzeću da 

se, znači, komplet čitav grad uvede primarna selekcija, kako bi se što više otpada izdvojilo, 

stvorila nova vrijednost, a što manje išlo eventualno negdje, negdje drugo.  

Hoćel nešto bit od obnovljivih izvora energije, zelena enegrija, to ćemo onaj što se kaže 

vidjet u narednom periodu, al isto tako vas molim da date podršku u proširenju primarne 

selekcije otpada, da u konačnici završimo, znači, ovaj, čitav grad. Da svaki građanin ima priliku 

da radi primarnu selekciju, a da na neki način mi pokušamo kroz rad sa nevladinim 

organizacijama raditi na edukaciji građana, na koji način se to radi. Tako da ima se dosta što 

se kaže mogućnosti da se priča i ja vjerujem da za jednu sjednicu se ne može sve tako dobro 

shvatiti da i mi na neki način bi trebali dat odgovore u nekoj pisanoj formi i ja i mi u Komunalcu 

da kažem imamo puno informacija koje bi želili, ovaj, s vama podijelit. I naravno da želimo, 

ovaj, dobru saradnju sa našim građanima. I ja očekujem i tražim podršku i razumijevanje s 

njihove strane, a s naše strane će sigurno, ovaj, dobit podršku ukolko su to u našim 

mogućnostima. Al vi znate da imate i drugih problema koji se ne mogu na tako brz i 

jednostavan način riješit.  

Samo kad se potegne pitanje cijene i kad se potegne pitanje, ovaj, para, onda tu nastane 

problem. Jedan kamion je nekih 300.000 maraka. Mi ukolko budemo išli, a evo to ćemo uradit 

u narednom periodu i kroz plan javnih nabavki i kroz ovaj elaborat koji će vam bit dostupan, 

mi smo već napravili određene, da kažemo, ovaj, pripreme i ideje sa određenim projektima 

kako da uradimo što efikasniji i jeftiniji prevoz otpada na Regionalnu deponiju Živinice. Ja 

sam razgovarao i sa federalnom ministricom i sa kantonalnom. Pitanje je vremena kada će 

se...već su neke općine počele zatvarat svoje deponije i pitanje je vremena kad će se, ovaj, i 

zatvorit sve na našem kantonu. Al morate znat da mi ne možemo zatvorit rad na deponiji 

Desetine. Na deponiji Desetine ima fabrika u kojoj radi 20 ljudi i da u toj fabrici ovaj, znači, 

projekat radi i kroz tu fabriku mi vršimo primarnu selekciju.  

Ono što je najvažnije za građane Mjesne zajednice da mi u narednom periodu 

prestanemo deponovat otpad na tom području i da sve ono što ne može više da se iskoristi, da 

se vozi u Živinice. I to je po meni jedan, ovaj, da kažem naš nekakav plan. Naravno, vidjećemo, 

ovaj, hoćemol ga realizovat.  

Al isto tako, sve što mi budemo...evo ovo što je gospodin Ajanović rekao vezano za 

pranje, mi dva puta sedmično smo prali. Međutim, vidite, u tom korištenju te saobraćajnice ne 

koriste samo Komunalac. Znači, i drugi privredni subjekti koji koriste bi makar mogli nazvat, 

pa reć: „De, evo da vam se plati, operite“. Nije nama sporno, ovaj, vidite, ja nemem, mi 

nemamo problema sa ljudima u mjesnoj zajednici lično. To su sve ljudi koji se bore za svoju 

mjesnu zajednicu. Daju primjedbe. Na vezi smo 24 sata. Al jednostavno, mi od sebe platimo 

jednu turu, jednu plati Služba za komunalne poslove. Pa nije problem, evo mi ćemo i dvije 

ture, al je, ako želimo pomoć da se taj problem riješi, de da onda svi subjekti koje su, učestvuju, 

a ovdje su evo sad recimo dva subjekta, ovaj, da se na neki način to dogovori, da bi građani 

bili tu zadovoljni. Znam, ne traže građani puno i ima tu neke stvari koje mi možemo riješit i ja, 

ovaj, u ovoj čitavoj priči Sulju i inicijativu ovih građana vidim kao partnere i ja tu podržavam 

i ove zaključke.  

Međutim, evo pitanje je bilo upotrebne dozvole. Upotrebna dozvola je bila 89-e, znači 

prije kad je kolko godina imalo. Ne mogu ja od 2007., ja nisam 20 godina, Suljo 17 godina sam 

direktor. (SULJO OSMANOVIĆ - Kasnije si imo plan prilagođavanja 2003., nemoj molim te). 

Što se tiče plana prilagođavanja, vidite, plan prilagođavanja je nešto što je preduslov za 

Okolinsku dozvolu i ja bi zamolio da se sad ne raspravljamo, nego da bi na neki način u pisanoj 

formi dao odgovor, a što se tiče građana i što se tiče Sulje, ja opet pozivam na radni sastanak. 

Vidićemo šta i kako, tako da ne bi ja da, da sad otvaramo bilo kakvu raspravu i svađu, jer ne 

želim da budemo ova strana i ona strana. Ipak svi smo građani ovog grada i radimo isti posao. 

E hvala. 

 

ANA PEJIĆ 

 

 Zahvaljujem se. Pozivam predstavnika Službe za komunalne poslove, izgradnju i 

poslove mjesnih zajednica da odgovori na pitanja koje je bilo za njih tokom diskusija vijećnika.  

 

MILAN ČOLIĆ – predstavnik Službe za komunalne poslove,  

                                izgradnju i poslove mjesnih zajednica 

 

 Pa kolko ja znam za Službu nije bilo pitanja, osim što je vijećnik Mirel Mišković 

očekivo da imamo evidenciju ljudi koji su umrli ili obolili od raka na mjesnoj zajednici. Tu 

evidenciju mi niti vodimo, nit smo mi nadležni za vođenje evidencije, da te podatke možemo 

dati. Hvala. 

 

ANA PEJIĆ 

 

 Zahvaljujem se.  

Dajem pauzu od 15 minuta da može Slađana zaključke pripremit samo.  

(Pauza). 

 

Nastavljamo sa radom sjednice. Molim vas za tišinu.   

S obzirom da nema više prijavljenih vijećnika, zaključujem raspravu vijećnika, te 

pozivam sekretara Gradskog vijeća da pročita zaključke proistekle iz rasprava vijećnika. 

Da li ste za to da zajedno pročita? (Jesmo). U redu. Izvolite Slađana.  

SLAĐANA KRAJINA – sekretar Gradskog vijeća Tuzla 

 

Ovako, ja ću samo kratko pojašnjenje. Tokom rasprave je predloženo niz zaključaka, 

međutim, tamo na kraćem sastanku smo se dogovorili da ipak pripremimo dva onako uopštena 

neka zaključka, imajući u vidu kompleksnost samog ovog problema i potrebu da se uključe 

kako gradonačelnik, tako i resorne službe i javna preduzeća i evo, ajd ovlastili su mene da 

pripremim te zaključke, pa evo ja ću pročitat taj prijedlog. 

- Gradsko vijeće Tuzla zadužuje resorne gradske službe za upravu i javna preduzeća i 

druge organe da za jednu od narednih sjednica Gradskog vijeća Tuzla pripreme detaljnu i 

sveobuhvatnu informaciju o analizi stanja, prijedlogu tehničkih i drugih mjera u vezi faktičkih 

i pravnih mogućnosti postupanja po dostavljenoj Građanskoj inicijativi. 

- Gradsko vijeće Tuzla traži od gradonačelnika, gradskih službi za upravu i javnih 

preduzeća da razmotre sve prijedloge, primjedbe i sugestije date tokom rasprave, kako od 

strane vijećnika tako i od strane predstavnika građana Mjesne zajednice Solana kao i prijedlog 

zaključaka dat u uvodnom izlaganju predstavnika građana Mjesne zajednice Solana, te da se o 

istim očituju u sklopu tražene informacije, te se u tom smislu traži od Stručne službe Gradskog 

vijeća da izvod iz stenograma sa današnje sjednice Gradskog vijeća u dijelu rasprave o 

Građanskoj inicijativi građana Mjesne zajednice Solana dostavi gradonačelniku, Službi za 

komunalne poslove, izgradnju i poslove mjesnih zajednica, Javnom komunalnom preduzeću 

Komunalac Tuzla i Javnom komunalnom preduzeću Vodovod i kanalizacija Tuzla.  

 

ANA PEJIĆ 

 

 Molim vas da se izjasnite.  

 Glasanje je okončano. 

 Konstatujem da su pročitani zaključci usvojeni sa, 

 26 glasova za, nije bilo protiv i nije bilo suzdržanih.  

 

 Ja moram dati pauzu od 10 minuta, obzirom na davanje izjave, jer dosta vijećnika treba 

da da izjavu za medije, vezano za ovu temu.  

(Pauza).      

 

Pozivam vijećnike da uđu u salu, kako bismo nastavili sa radom.  

 

Nastavljamo da radom sjednice. 

 

RAZMATRANJE I DAVANJE SAGLASNOSTI NA PRAVILNIK O 

UNUTRAŠNJOJ ORGANIZACIJI GRADSKIH ORGANA UPRAVE I STRUČNIH 

SLUŽBI GRADA TUZLE 

 

Predlagač: gradonačelnik Grada Tuzla 

Obrađivač: Stručna služba za poslove gradonačelnika 

Materijal su razmatrali: Komisija za statutarna pitanja i propise i klubovi vijećnika. 

 

Kada je u pitanju Pravilnik, obavještena sam da se u materijalu potkrale tehničke greške 

pa ću zamoliti gospođu Slađanu Krajinu, sekretara Gradskog vijeća, da nas upozna o čemu se 

radi. 

SLAĐANA KRAJINA – sekretar Gradskog vijeća Tuzla 

 

 Gradonačelnik Grada Tuzle je kao predlagač 25.08. dostavio obavijest, te zamolio da 

se isprave tehničke greške u materijalu koje je dostavio za sjednicu Gradskog vijeća. U 

materijalu koji je dostavljen za sjednicu Gradskog vijeća prilikom kontrole i pregleda teksta, 

uočene su tehničke greške u Pravilniku o unutrašnjoj organizaciji gradskih organa uprave, 

stručnih službi Grada Tuzle, broj 02/30-A-13112-2025 od 20.08.2025. godine, u članu 31. 

Služba za boračko invalidsku zaštitu, povratak i integraciju raseljenih lica, a koje se ogledaju 

u sljedećem: Na 168. stranici Pravilnika u okviru pozicije 10.1.2. Viši stručni saradnik za 

finansije, u tački d) uslovi u trećoj alineji stoje riječi „završene stručne spreme“, a treba da stoji 

„završene visoke stručne spreme“. I na 173. stranici Pravilnika u okviru pozicije 10.2.2. Viši 

samostalni referent za održivost povratka i readmisiju u tački e) uslovi u trećoj alineji stoje 

riječi „završene srednje stručne spreme“, a treba da stoji završene „više stručne spreme“. 

 U prilogu akta dostavljamo vam ispravljeni materijal, odnosno ispravljene stranice 167, 

168 i 173, 174 Pravilnika o unutrašnjoj organizaciji gradskih organa, upravu i stručnih službi 

Grada Tuzla. Ispravljeni materijal dostavljen je Stručnoj službi Gradskog vijeća i u 

elektronskoj formi. Ispravljeni materijal ste dobili putem e-maila i u materijalu podijeljenom 

pred sjednicu.  

 

ANA PEJIĆ 

 

 Obavještavam vijećnike da je Samostalni sindikat državnih službenika i namještenika 

u organima državne službe, sudskoj vlasti i javnim ustanovama u Federaciji BiH, Sindikalna 

organizacija Grada Tuzla, svojim aktom broj 03-064/2022 od 19.08.25-e godine, obavijestio 

Stručnu službu za poslove gradonačelnika, da nema primjedbi i da je saglasan sa prijedlogom 

Pravilnika o unutrašnjoj organizaciji gradskih organa uprave i stručnih službi Grada Tuzle. 

Ovaj akt ste dobili u materijalu za današnju sjednicu Gradskog vijeća. 

 Da li ima potrebe za uvodnim izlaganjem? (Nema).  

 Da li ima potrebe da se pročitaju izvještaji komisija? (Nema). 

 Otvaram raspravu klubova vijećnika.  

 Vijećnik Senad Mehmedinović. Izvolite.  

 

SENAD MEHMEDINOVIĆ 

 

 Hvala ljepo. Naravno da bez Pravilnika o unutrašnjoj sistematizaciji radnih mjesta mi 

ne možemo ni da znamo unutar jedne organizacije kakav profil zanimanja se gleda. Naravno 

da odmah budemo jasni na početku da će Klub vijećnika NL Sloboda, onaj, podržati ovo i 

podržava, al želim da kažem par riječi. 

 Nisam baš precizno brojao, al mislim da je oko 524 sistematizovana radna mjesta, a 

ako se ne varam u onom proteklom Pravilniku o unutrašnjoj sistematizaciji radnih mjesta da je 

bilo 480, 490 sistematizovano radnih mjesta. Dakle, došlo je do povećanja nekih 30, 40 radnika. 

I mislim da sam podnosio inicijative. Mislim da sam podnosio pitanja i zalažem se i još uvijek 

se zalažem i mislim da taj broj treba da bude veći. Da je neophodno ojačati službe kako bi 

radile ekspeditivnije, na način da se na određena rješenja, odluke, završetak nekih poslova čeka, 

pa možda čak i mjesecima, zato što su dekapacitirani zbog ljudskih resursa. 

 Iz ovog Pravilnika o unutrašnjoj sistematizaciji radnih mjesta može se vidjeti da 

Gradska uprava će u narednom periodu poprilično raditi na digitalizaciji, odnosno na kreiranju 

tog digitalnog prostora, na način predstavljanja najboljih mogućih praksi što se tiče Gradske 

uprave. Pa vidimo tamo i nova radna mjesta koja se odnosi na PR, na multimediju, onaj, što je 

ljepo, zato što to postaje sve više popularno i treba raditi na tim nekim radnim mjestima. Ali 

po meni ima onako malo interesantnih zanimanja, kao što je na primjer referent za obradu 

fotografija, onaj, ne znam šta će obrađivat taj referent i da to treba da bude radno mjesto. To u 

sklopu nekog radnog mjesta. Ja ću sad vam obradit dok s vama razgovaram 100 fotografija uz 

pomoć ove tehnologije 21 stoljeća, a da ne govorimo o nečemu što se zove vještačka 

inteligencija, da možemo da radimo šta hoćemo. Al evo iz ovog se može vidit da se želi raditi 

i na promociji.  

 Izuzetno mi je drago, iako ja često kritikujem Službu za komunalne poslove. Drago mi 

je što će se povećati broj radnih mjesta u Službi za komunalne poslove. Pa drago mi je i u 

Službi za geodetske poslove, jer znam da će i u narednom periodu imati velikog posla oko ove 

eksproprijacije ako se ne varam, ali i zbog ubrzanja predmeta i da dolazi do malo rasterećenja 

posla ovih zaposlenika. Šta mi imamo od toga ako ovi zaposlenici koji već rade pod 

opterećenjem i onda se moraju uzimati bolovanja i onda to nije sve u funkciji, u funkciji 

građana.  

 Žao mi je što je što je jedna od službi, kolko sam mogo viditi, obzirom da je onaj opširan 

dokument, Služba za kulturu, sport, mlade i socijalnu zaštitu, ne znam jel planirano povećanje 

radnih mjesta. Ja nisam tamo vidio, možda jedno. Mislim da ova Služba dobar dio posla radi. 

Pa evo nek samo radi u smislu saradnje sa nevladinim sektorom. Ako se ne varam sad smo i 

ovo oko karata i javnog linijskog prevoza, isto je u nadležnosti ove Službe, tako da mislim da 

je ona opterećena, al nekako se nije obratila pažnja na nju i ostali su možda zanemareni, da ne 

ulazim sad u druge službe, ovaj, ne želim to. Međutim, ono što želim ovdje da potenciram i da 

naglasim da od 524 sistematizovana radna mjesta, nismo vidjeli radno mjesto koje je usmjereno 

na osobe sa invaliditetom i to ukazuje na nedostatak institucionalnog kapaciteta u smislu da se 

sistemski planira, razvija politika inkluzije. Znači, od 524 radna mjesta, ni jedno radno mjesto 

se nije odnosilo na to, a generalno malo sam analizirao i gledao po drugim lokalnim 

zajednicama, uobičajeno je i praksa da postoji makar jedan savjetnik ili referent za pitanja 

osoba sa invaliditetom i ono što često govorim, tj. pristupačnost. 

U razgovoru sa službama, meni je rečeno da postoji Savjet za pitanja osoba sa 

invaliditetom u Gradu Tuzle i to je dobro. I to podržavam. Međutim, drugo je radno mjesto, a 

drugo je Savjet koji radi neke druge stvari.  

I zato predlažem zaključak, a to je da Gradsko vijeće Tuzla predlaže, da ne kažem 

zadužuje, možda predlaže gradonačelniku, da u narednom periodu predloži dopunu Pravilnika 

o unutrašnjoj organizaciji i sitematizaciji radnih mjesta, kojom bi se uvela posebna pozicija, a 

to je Stručni saradnik za inkluziju i prava osoba s invaliditetom. I može da postoji recimo u 

okviru Službe za kulturu, sport, mlade i socijalnu zaštitu.  

Zašto vam ovog govorim? Evo kod nas i na drugim fakultetima Univerziteta u Tuzli, 

već nam izlaze određeni broj studenata sa invaliditetom. Dakle, zašto ti studenti koji završe, 

evo diplomirani, recimo pravnici, socijalni radnici, edukatori rehabilitatori, ne bi bili 

zaposlenici ove Službe, a što im ide u prilog i Zakon o profesionalnoj rehabilitaciji 

osposobljavanju i zapošljavanju osoba s invaliditetom, koji kaže da prilikom konkurisanja na 

radno mjesto, ako konkurišu dvije osobe imaju jednake uslove, daje se prednost osobama sa 

invaliditetom. I s time bi se poslala jedna poruka inkluzivnosti, odnosno da o osobama s 

invaliditetom govore osobe s invaliditetom. Ne da mi pričamo šta oni trebaju, nego oni dobro 

znaju šta trebaju uraditi i mislim da bi to bilo dobro da se uradi u daljem periodu. Dakle, šta je 

cilj zapošljavanjem ovog profila osoba, jeste da se sistematski prati i planira realizacija politika 

i mjera koje se odnose na populaciju osoba s invaliditetom, uključujući pristupačnost, socijalnu 

uključenost i saradnju sa udruženjima. I hvala ljepo.  

 

ANA PEJIĆ 

 

 Zahvaljujem se. Sljedeći za riječ se javio vijećnik Admir Hasanbašić. Izvolite.  

ADMIR HASANBAŠIĆ 

 

 Hvala predsjedavajuća. Naime, kolega Senad je mnogo toga rekao, što sam ja planirao 

i zaista slažem se s ovim njegovim prijedlozima zaključaka i svakako da u svim službama treba 

povećati broj uposlenika, jer zaista treba radi što efikasnijeg rada.  

 Međutim, u pripremi za ovu tačku dnevnog reda, ja sam zatražio od Stručne službe 

Gradskog vijeća podatke o broju održanih sjednica Gradskog vijeća, Kolegija i radnih tijela. I 

dobio sam podatke i zahvaljujem se zaista Stručnoj službi Gradskog vijeća na efikasnosti. 

Podsjetit ću nas sve da smo od početka mandata Gradskog vijeća Tuzla 2024 – 2028. 

godina, značajno intenzivirali aktivnosti Gradskog vijeća Tuzla, Kolegija Gradskog vijeća i 

radna tijela. Ukupno ima 18 komisija, što potkrepljujem činjenicom da je počev od 21.11.2024. 

godine, kada je Gradsko vijeće Tuzla u ovom sazivu održala konstituirajuću sjednicu, održano 

9 redovnih, današnja 10. sjednica i 5 vanrednih. Znači, to je veliki, veliki, broj sjednica i zaista 

želim čestitati Stručnoj službi Gradskog vijeća, koji su nekako na margini svih ostalih službi. 

To javno govorim. A oni su tu nama uvijek na usluzi. Uvijek su efikasni. Uvijek su 

profesionalni. Uvijek su nasmijani. Od ovog ulaza ovdje u salu, do komunikacije gore kad se 

dođe u njihovu službu. I zaista, veliko vam hvala od Kluba vijećnika Tuzlanske alternative.  

Eh, u istom vremenskom intervalu održano je čak 11 sjednica Kolegija Gradskog 

vijeća, 7 redovnih i 4 vanredne, a da ne govorimo o velikom broju, znači, onih silnih sjednica, 

radnih tijela, gdje je obrađeno čak 1.247 materijala, bezbroj naših vijećničkih pitanja, znači, 

vijećničkih inicijativa. Sve to ide preko Stručne službe Gradskog vijeća. 

Posebno se želim zahvaliti našem sekretaru Slađani Krajini. Ja joj kažem „Žena 

institucija“. Zaista, veliko vam hvala, jer ovo Vijeće ne bi moglo da funkcioniše bez vas. Mi u 

bilo kojem trenutku kad tražimo bilo kakvu informaciju, kad tražimo tumačenje Statuta, kad 

tražimo, kad dođemo u neki ćorsokak, vi ste uvijek da izvučete „Asa iz rukava“ i da nam date 

rješenje. Zaista kažem, prava osoba na pravom mjestu i siguran sam da će akobogda da se 

naredni mandat da bude, da se produži i da opet budete sa nama u narednom periodu.  

Imajući sve ovo u vidu, ja ću sada da predložim jedan zaključak. Ja ću Slađo, malo 

bolje zvuči da pročitam, pa ću ti dostavit, ovaj, tekst. 

Gradsko vijeće Tuzla traži od gradonačelnika Grada Tuzle da poduzme mjere iz svoje 

nadležnosti na tehničkom opremanju i kadrovskom jačanju Stručne službe Gradskog vijeća, 

pri čemu je neophodno popuniti sistematizirana i nepopunjena radna mjesta, te imati u vidu 

potrebu hitnog popunjavanja radnih mjesta uposlenika koji u narednom periodu ostvaruju 

pravo na odlazak u mirovinu, a sve sa ciljem da Stručna služba Gradskog vijeća Tuzla zadrži 

postojeći nivo efikasnosti u izvršavanju poslova iz svoje nadležnosti i ostvari daljnje pomake i 

unapređenje u svom radu. 

Zaista znamo vrlo dobro ko radi u ovoj Službi, kakav maksimum daju i mislim da ovaj 

zaključak treba da bude jedan prioritetan, da se to na narednoj sistematizaciji, odnosno uređenju 

Pravilnika o unutrašnjoj sistematizaciji riješi i da damo što veću podršku našoj Stručnoj službi 

Gradskog vijeća. Hvala.  

 

ANA PEJIĆ 

 

 Zahvaljujem se. Sljedeći za riječ se javio vijećnik Mirnes Ajanović. Izvolite. 

 

MIRNES AJANOVIĆ 

 

 Ma ne znam otkud mu naumpade Admiru ova tema sad u okviru ovoga, jer ja rijetko 

kad imam okolnost da se moram pridružit, a da ne mogu još dodatno šta govoriti u smislu da 

je potrebno da se doda. Sve je rekao. Jeste tako. Nisam očekivo da će bit ovakva tema u okviru 

ove tačke dnevnog reda, ali je to dobro upotrijebio da se stavi do znanja. Jeste tako. I prije je 

bilo, ali sad pogotovo u ovom sazivu, nekako kao da im je dato od strane gradonačelnika još 

dodatno nekakvog prava, neobaveze da budu na usluzi svima nama. I to je evidentno. I osjeća 

se. I na usluzi su uvijek. Ne ovdje. Ovo je samo dio rada. Sjednica Gradskog vijeća, a šta sve 

prethodi tome kroz komisije, kroz trpljenje nas svih, kroz naše razne nekakve zahtjeve, 

prijedloge, dokumentaciju i ostalo što je potrebno da se pripremi za sjednicu Gradskog vijeća 

i to potpuno funkcioniše na način kao da se radi o jednom timu nas i njih. A i jeste tako. Tako 

da je pridruženje tu. Meni jedino smeta uz to što imaju pohvale, nagrada je da se to još malo 

pojača, a nigdje ta individualizacija nagrade u smislu da, možel to kako da bude i kroz novac, 

il kroz nagrade konkretne i slično. Ja zaista sad trenutno ne mogu da se izjasnim u smislu ima 

li zakonskih osnov il je to sve nekako zakon propisao gdje je knap, za dodatnu nagradu i poticaj 

i ostalima u odnosu na ovo što se radi u ovoj Službi, jer zaista zaslužuje. Pa eto, ako postoji 

mogućnost, ostavljamo gradonačelniku da procijeni i kroz taj dio stimulacije da se pokaže 

vrednovanje konkretno, jer bez obzira što svi tu su, jer je to njihova radna obaveza, to se ne 

vidi kao radna obaveza, nego kao izvršavanje obaveze u cilju opšteg društvenog značaja svih 

građana Tuzle, a počesto mi to radimo i svih građana Federacije Bosne i Hercegovine. Tako da 

mi je zadovoljstvo da sam imao priliku da čujem da ne mogu dodati ništa gotovo od onoga što 

je on rekao Admir. Senad je to opet fino, on je s druge strane nešto išao. Ali Admir je išao 

konkretno na ovaj dio gdje je i moje zadovoljstvo što mogu kao vijećnik imat tu takvu vrstu 

saradnje, gdje nekad ja čak i pretjerujem u zahtjevima, pa onda dobijem uvijek s druge strane 

odgovor: „Ništa, nije problem, tu smo što god treba“ i taj nekakav prijateljski odnos sa svima 

nama je baš inpresivan. Inače to nije uobičajeno. E sad, dakle, to je očito do tih ljudi koji su tu, 

svih ovih koji rade s nama, pa bil bi lijepo kad bi to mogli još dodatno na nekakav način 

stimulisati, iako nije potrebna stimulacija. Siguran sad da oni imaju sasvim dovoljno 

stimulacije, u smislu da to sve funkcioniše, ali i te konkretne, nekad to izbjegavamo reći te 

nagrade tim ljudima kroz ovo.  

Čak mi dođe da ne pretjerujem, al što da ne, možda i da. Nekad treba i Grad, dajemo 

svima nekakvu nagradu i nekakve plakete i nešto kroz ovo što je sad rečeno i to ostaje na tome 

kroz te neke zaključke. Pa možda inicirat koje već pravite nekakve prigode, pa i toj Službi dat 

tu neku plaketu il šta već. Dal govorimo o povelji eventualno, al da se kroz to valorizuje taj 

rad, a ne samo kroz našu priču.  

A radi ovoga što Admir kaže, priča o narednim mandatima, da mi koji to vidimo one 

koji dolaze, uputimo da je to tako. Da ne bi bili prema tim ljudima, što je vrlo bitno negativni. 

Iako nekad nešto ne stignu, to nije radi toga što neće, nego što je to puno obaveze i puno je nas. 

Dakle, nekad mi i pretjeramo nekad u tim, pa i ja sam nekad prije, pa eto nešto smo ispeglali 

negdje neke stvari, al čovjek nema namjeru, ali ostane posljedica. E hajmo sad to popravljati 

još dodatno je način da drugi koji dolaze ne prave greške koje smo mi pravili, jer se radi o 

ljudima koji zaista se angažuju u cilju zaštite interesa svih građana Tuzle, pa i šire. Hvala. 

Toliko.  

 

ANA PEJIĆ 

 

 Zahvaljujem se.  

 Zaključujem diskusiju klubova vijećnika.  

 Otvaram diskusiju vijećnika.  

 Vijećnica Svjetlana Kakeš. Izvolite. 

 

SVJETLANA KAKEŠ 

 

 Hvala predsjedavajuća. (ANA PEJIĆ – Molim vas, samo za malo tišine).  

 Evo i ja se kao i kolega Mirnes pridružujem duskusiji, ovaj, Hasanbašića i evo ja bih 

željela da skrenem pažnju na još jedan segment vezano za Pravilnik. Isto tako nije baš direktno 

vezano za Pravilnik, ali, ovaj, imam potrebu da skrenem pažnju na jedan dio. 

 Znamo svi evo da je u skladu sa Zakonom o organizaciji organa uprave, Pravilnik 

donosi gradonačelnik, uz saglasnost Gradskog vijeća, a isto znamo da je u ovom Pravilniku 

prethodilo donošenje Odluke o izmjenama i dopunama odluke o organizaciji i djelokrugu rada 

uprave Grada Tuzla, koje je Gradsko vijeće donijelo i kojom je donekle izmijenjen koncept 

unutrašnje organizacije i koje je, taj dokument je zapravo i polazna osnova za donošenje 

Pravilnika o unutrašnjoj organizaciji.  

 Gradonačelnik je prema važećim zakonima rukovodilac organa državne službe i 

obzirom da je on već usvojio ovaj Pravilnik, imajući u vidu i činjenicu i ovo što sam 

napomenula da je Vijeće donijelo Odluku o izmjeni odluke o organizaciji djelokruga rada 

uprave Grada Tuzle, smatram da i mi kao vijećnici trebamo dat saglasnost na ovaj akt i time 

iskazati podršku i povjerenje gradonačelniku kao rukovodiocu, da unutrašnju orgnizaciju uredi 

onako kako smatra da će bit najefikasnija i najbolje izvršavati poslove i zadatke koji su pred 

njima, a zapravo, evo vidjeli smo iz ovih diskusija i pred nama kao lokalnoj upravi.  

 Ja bih željela skrenut pažnju na jedan segment, a tiče se položaja vatrogasaca i 

utvrđivanja posebnog dodatka na plaću zbog posebnih uvjeta rada. Vjerovatno ste svi propratili 

i obaviješteni da je zbog presude Ustavnog suda Bosne i Hercegovine u Federalnom parlamentu 

u proceduri izmjena Zakona o zaštiti od požara i vatrogastvu na način da se brišu članovi 112. 

i 114. Zzakona, kojima su se garantovali dodaci na plaću vatrogascima u iznosu od, skrećem 

pažnju na ovo, od 30%, zbog specifičnih uvjeta rada. S obzirom da se radi o presudi Ustavnog 

suda, po Apelaciji jednog broja općina i gradova, vjerujem da će do donošenja izmjena ovog 

Zakona vrlo brzo i doći. Kako ne bismo došli u situaciju da se zbog ove izmjene Zakona 

vatrogascima smanjuje plaća, a da bismo ostali u okvirima Zakona, izlaz iz ove situacije se 

nalazi u Zakonu o plaćanju i naknadama u organima Federacije, koji propisuje da vatrogasci 

imaju pravo na dodatak na plaću u iznosu do 30%. Da bi se ovo pravo ostvarilo, potrebno je da 

u Pravilnik o unutrašnjoj organizaciji budu naznačeni poslovi, odnosno radna mjesta kojima se 

utvrđuje pravo na ovaj dodatak po osnovu posebnih uvjeta rada. S toga je veoma važno da je u 

ovom Pravilniku to pravo već utvrđeno za vatrogasce, kao za još neka druga radna mjesta, u 

skladu sa važećim zakonima i to je veoma pohvalno. Naredni korak je vjerovatno da se 

Pravilnikom...da se donese novi Pravilnik o plaćama i da se tim Pravilnikom o plaćama i 

naknadama odredi visina dodataka na plaću za ova radna mjesta koja su to u ovom Pravilniku 

o sistematizaciji naznačena.  

 Sudeći po dosadašanjem odnosu rukovodstva Grada prema vatrogascima, vjerujem da 

će gradonačelnik nastaviti pružati maksimalnom zakonu propisanu podršku u iznosu od, a ne 

do, u iznosu od 30% dodatka na plaću, ali je važno takođe smatram da i mi kao Gradsko vijeće 

izrazimo svoj stav i damo takođe i našu podršku i zato predlažem sljedeći zaključak. 

 Gradsko vijeće traži da se, bez obzira na eventualnu izmjenu Zakona o zaštiti od požara 

i vatrogastvu, vatrogascima i ostalim službenicima i namještenicima u vatrogasnoj jedinici, 

prilikom donošenja Pravilnika o plaćama i naknadama, čije će izmjene uslijediti nakon 

donošenja Pravilnika o unutrašnjoj organizaciji, dodijeli maksimalan dodatak na plaću zbog 

posebnih uvjeta rada u iznosu od 30%, te da se, u skladu s tim i ostalim službenicima i 

namještenicima koji su primali naknadu po osnovu posebnih uvjeta rada, u skladu sa Zakonom 

o zaštiti od požara i vatrogastvu, iznos dodatka na plaću ne umanjuje, odnosno da se ista visina 

dodatka nastavi primjenjivati u skladu sa odredbama Zakona o plaćama i naknadama u 

organima vlasti Federacije. 

 Da ne dužim, smatram da nema potrebe da objašnjavam koja je uloga i značaj 

vatrogasaca i evo to bi bio moj prijedlog zaključka.  

ANA PEJIĆ 

 

 Zahvaljujem se. Sljedeći za riječ javio se vijećnik Senad Mehmedinović. Izvolite. 

 

SENAD MEHMEDINOVIĆ 

 

 Pola minute (ANA PEJIĆ – Izvolite). Obzirom što je Svjetlana sad govorila o veoma 

bitnoj stvari, a želim čisto onako zbog javnosti da se zna i evo zbog zaposlenih u javnim 

ustanovama. Kad je riječ o ovom Pravilniku o platama, a evo da znaju svi vijećnici odgovor 

koji sam dobio, koji sam tražio vijećničkim pitanjem, a to je da sam predložio inicijativu da se 

u svim javnim ustanovama povećaju plate za 30%, obzirom da nam ide Budžet Grada Tuzle i 

evo informacija za šest javnih ustanova čiji je osnivač Grad Tuzla, Centar za socijalni rad, 

Tuzlanska razvojna agencija, Centar za kulturu, Javna ustanova za predškolski odgoj i 

obrazovanje „Naše dijete“, Gradski stadion „Tušanj“ i Gradske apoteke. Da bi se svim 

zaposlenim povećala plata na 30%, neophodno je na nivou godine da se izdvoji Budžetom 

2.800.000 Konvertibilnih maraka. Pa evo pozicijo, možete to da predložite, a mi iz opozicije 

ćemo svakako to podržat. Hvala.  

 

ANA PEJIĆ 

 

 Zahvaljujem se. Obzirom da nema više prijavljenih vijećnika, zaključujem diskusiju 

vijećnika, te predlažem da Gradsko vijeće Tuzla da saglasnost na Pravilnik o unutrašnjoj 

organizaciji gradskih organa uprave i stručnih službi Grada Tuzle. 

 Sada stavljam na izjašnjavanje ovaj prijedlog, te vas molim da se izjasnite. 

 Glasanje je okončano. 

 Konstatujem da je sa 25 glasova za, bez glasova protiv u suzdržanih,  

 

Gradsko vijeće dalo saglasnost na PRAVILNIK O UNUTRAŠNJOJ ORGANIZACIJI 

GRADSKIH ORGANA UPRAVE I STRUČNIH SLUŽBI GRADA TUZLE, te pozivam 

sekretara da pročita zaključke proistekle iz diskusija. 

 Da li ste za da u paketu glasamo? (Jesmo). U redu. Izvolite Slađana.  

 

SLAĐANA KRAJINA – sekretar Gradskog vijeća Tuzla 

 

- Gradsko vijeće Tuzla sugeriše gradonačelniku Grada Tuzle da u narednom periodu 

Gradskom vijeću na saglasnost dostavi dopunu Pravilnika o unutrašnjoj organizaciji gradskih 

organa uprave i stručnih službi Grada Tuzle kojom bi se uvela posebna pozicija “stručni 

saradnik za inkluziju i prava osoba sa invaliditetom”. 

- Gradsko vijeće Tuzla traži od gradonačelnika Grada Tuzle da poduzme mjere iz svoje 

nadležnosti na tehničkom opremanju i kadrovskom jačanju Stručne službe Gradskog vijeća, 

pri čemu je neophodno popuniti sistematizirana i nepopunjena radna mjesta, te imati u vidu 

potrebu hitnog popunjavanja radnih mjesta uposlenika koji u narednom periodu ostvaruju 

pravo na odlazak u mirovinu, sve sa ciljem da Stručna služba Gradskog vijeća zadrži postojeći 

nivo efikasnosti u izvršavanju poslova iz svoje nadležnosti i ostvari daljnje pomake i 

unapređenja u svom radu. 

- Gradsko vijeće Tuzla traži da se, bez obzira na eventualnu izmjenu Zakona o zaštiti 

od požara i vatrogastvu, vatrogascima i ostalim službenicima i namještenicima u vatrogasnoj 

jedinici, prilikom donošenja Pravilnika o plaćama i naknadama, čije će izmjene uslijediti nakon 

donošenja Pravilnika o unutrašnjoj organizaciji, dodijeli maksimalan dodatak na plaću zbog 

posebnih uvjeta rada u iznosu od 30%, te da se, u skladu s tim, ni ostalim službenicima i 

namještenicima koji su primali naknadu po osnovu posebnih uvjeta rada, u skladu sa Zakonom 

o zaštiti od požara i vatrogastvu, iznos dodatka na plaću ne umanjuje, odnosno da se ista visina 

dodatka nastavi primjenjivati u skladu sa odredbama Zakona o plaćama i naknadama u 

organima vlasti Federacije Bosne i Hercegovine. 

 

ANA PEJIĆ 

 

 Molim vas da se izjasnite o pročitanim zaključcima. 

 Glasanje je okončano. 

 Konstatujem da su pročitani zaključci usvojeni sa, 

 25 glasova za, nije bilo protiv i nije bilo suzdržanih.  

 

 Prelazimo na sljedeću tačku dnevnog reda: 

 

 RAZMATRANJE I USVAJANJE ODLUKE O DAVANJU SAGLASNOSTI ZA 

ZAKLJUČENJE UGOVORA O REGULISANJU MEĐUSOBNIH PRAVA I OBAVEZA 

U VEZI SA POVJERAVANJEM NA UPRAVLJANJE I KORIŠTENJE JAVNIH 

DOBARA, KOMUNALNE I DRUGE INFRASTRUKTURE I OBJEKATA 

 

Predlagač: gradonačelnik Grada Tuzla. 

Obrađivač: Služba za komunalne poslove, izgradnju i poslove mjesnih zajednica. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za komunalne poslove i pitanja mjesnih zajednica i klubovi 

vijećnika. 

Da li ima potrebe za uvodnim izlaganjem? 

Da li ima potrebe da se pročitaju izvještaji komisija? 

Otvaram raspravu klubova vijećnika.  

Zatvaram raspravu klubova vijećnika.  

Otvaram raspravu vijećnika.  

Zatvaram raspravu vijećnika, te stavljam na izjašnjavanje ODLUKU O DAVANJU 

SAGLASNOSTI ZA ZAKLJUČENJE UGOVORA O REGULISANJU MEĐUSOBNIH 

PRAVA I OBAVEZA U VEZI SA POVJERAVANJEM NA UPRAVLJANJE I 

KORIŠTENJE JAVNIH DOBARA, KOMUNALNE I DRUGE INFRASTRUKTURE I 

OBJEKATA, te vas molim da se izjasnite. 

Glasanje je okončano. 

Konstatujem da je pročitana Odluka usvojena sa, 

25 glasova za, nije bilo protiv i nije bilo suzdržanih.  

 

Prelazimo na sljedeću tačku dnevnog reda:  

 

RAZMATRANJE I USVAJANJE ODLUKE O IZMJENI I DOPUNAMA 

ODLUKE O UTVRĐIVANJU CJENOVNIKA SVIH VRSTA VOZNIH KARATA ZA 

SVE KATEGORIJE PUTNIKA JAVNOG LINIJSKOG PREVOZA NA PODRUČJU 

GRADA TUZLE 

 

Predlagač: gradonačelnik Grada Tuzla. 

Obrađivač: Služba za ekonomski razvoj, poduzetništvo i poljoprivredu. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za komunalne poslove i pitanja mjesnih zajednica i klubovi 

vijećnika. 

Da li ima potrebe za uvodnim izlaganjem? 

Da li ima potrebe da se pročitaju izvještaji komisija? 

Otvaram raspravu klubova vijećnika.  

Vijećnica Svjetlana Kakeš. Izvolite.  

 

SVJETLANA KAKEŠ  

 

 Evo ja u ime Kluba SDP-a. Svi znamo s kakvim smo se problemima Grad, 

gradonačelnik, gradske službe i Gradsko vijeće suočili početkom ove godine u vezi sa 

organizacijom javnog linijskog prevoza i smatram da smo svi zajedno uključujući i savjete 

mjesnih zajednica, za relativno kratko vrijeme došli do u ovom momentu najboljih rješenja i tu 

bih naročito istakla zalaganje i trud gradonačelnika i gradskih službi koji su pripremali 

prijedloge odluka i drugih akata, a svakako i kolega i kolegica vijećnika koji su takođe svojim 

prijedlozima doprinijeli iznalaženje u ovom momentu najprihvatljivijih rješenja u skladu sa 

finaijskim i pravnim mogućnostima.  

 Iz nedavno objavljenih prvih pokazatelja koje je objavila Služba za komunalne poslove, 

vidi se da smo na dobro putu, da napokon imamo javni prevoz prilagođen potrebama i 

mogućnostima građana. Prilikom donošenja odluke o utvrđivanju cjenovnika svih vrsta voznih 

karata za sve kategorije putnika javnog linijskog prevoza, usvojili smo zaključak da se njena 

realizacija prati, analizira i da najkasnije za 90 dana, a ja mislim da možda već krajem ovog 

mjeseca ističe taj rok, pristupimo potrebnim izmjenama i dopunama odluke u skladu sa 

relevantnim pokazateljima i isustvima iz njene tromesječne primjene. I vjerujem da smo mi svi 

već i do danas dobili mnogo povratnih informacija od građana. Imamo i neka svoja lična 

iskustva i da smo dobili određene primjedbe i sugestije, ali smatram da bi bilo kokretno i 

svrsishodno da sačekamo da prođe ovaj rok od 90 dana i da nakon sveobuhvatne analize 

pristupimo eventualnim analizama i dopunama.  

S toga predlažem ako se slažu ostale kolege i kolegice da se danas suzdržimo od davanja 

novih prijedloga za izmjene i da sačekamo ovu analizu i da se tada aktivno uključimo u dodatno 

unapređenje postojećih rješenja u odluci i u drugim aktima vezanu, vezanim za organizaciju 

javnog prevoza.  

Međutim, izmjene koje danas imamo pred sobom su takve vrste da prema našem 

mišljenju, zavređuju da im se pristupi odmah i prije dogovorenog roka od 90 dana i to kako iz 

aspekta zakonske regulative, tako i iz aspekta socijalne osjetljivosti. 

Klub SDP-a podržava izmjene i dopune sadržane u prijedlogu ove odluke, iz razloga 

što zbog njihovog karaktera zavređuju da im se pristupi odmah i bez odlaganja. Prva izmjena 

se odnosi na uvrštavanje osoba sa invaliditetom, 90 i 100% u kategorije osoba koje imaju pravo 

na besplatan prevoz. Činjenica jeste da je znatan dio osoba sa visokim invaliditetom kroz druge 

kategorije već obuhvaćen ovom odlukom, bilo da su penzioneri ili osobe u stanju socijalne 

potrebe, a dobar dio nažalost nije u mogućnosti, nažalost ni koristiti javni prevoz. Ali naša 

ljudska obaveza je da pokažemo socijalnu osjetljivost prema jednoj od najosjetljivijih 

kategorija, da pokažemo da osobe sa invaliditetom nisu na margini i da imaju našu podršku. 

Posebno podržavamo što se izmjena odnosi na sve osobe sa invaliditetom, 90 i 100%, bez 

obzira na uzrok i način nastanka invaliditeta, čime sprečavamo diskriminaciju i usklađujemo 

naše akte sa UN Konvencijom o pravima osoba sa invaliditetom, čijom ratifikacijom se i Bosna 

i Hercegovina obavezala na osiguravanje jednakih prava svim osobama sa invaliditetom, bez 

obzira na uzrok i način nastanka invaliditeta. 

Zašto smatramo da ove osobe trebaju bit posebno tretirane bez obzira na njihov 

materijalni status? Iz razloga što svaka osoba sa invaliditetom bez obzira dal se radi o tjelesnom 

il mentalnom nedostatku slijepoj il gluhoj osobi i slično, svi imaju potrebu za značajnim 

dodatnim troškovima za razne vrste pomagala, lijekova, terapija, tuđe njege i pomoći, 

asistenata i slično. I njihovi troškovi života su u svakom slučaju znatno veći od potreba i 

troškova osoba koje nemaju ovu vrstu poteškoća.  

Ovim putem se zahvaljujemo Savjetu osoba sa invaliditetom, svim članovima i 

članicama kojei su nam svojim obraćanjem ukazali na ovu problematiku i koji svojim 

djelovanjem opravdavaju odluku gradonačelnika o formiranju ovog savjeta, kao savjetodavnog 

tijela gradonačelnika. Druga izmjena se odnosi na usklađivanje propisa, sa propisima iz oblasti 

porezne politike i tu nemamo šta posebno dodati, jer je to naša zakonska obaveza. 

Klub SDP-a će prihvatiti i glasati za ove predložene izmjene.  

Ujedno predlažemo i sljedeći zaključak:  

Kako bismo u narednom periodu došli do još bolje organizovanog javnog linijskog 

prevoza, gradonačelniku i nadležnim gradskim službama, naročito Službi za ekonomski razvoj, 

poduzetništvo i poljoprivredu i Službi za komunalne poslove, izgradnju i poslove mjesnih 

zajednica, predlažemo da se prilikom predstojećeg pristupanja analiziranju primjene Odluke o 

utvrđivanju cjenovnika svih vrsta voznih karata za sve kategorije putnika na području grada 

Tuzle i drugih akata kojima se reguliše ova oblast o ovoj temi, prethodno organizuje rasprava 

na Kolegiju Gradskog vijeća, kako bi se u pripremi analize u razmatranju, eventualnih 

primjedbi, mogle uzeti i sve informacije do kojih su došli i vijećnici i vijećnice kroz kontakte 

sa građanima, te na osnovu njih pristupilo potrebnim izmjenama i dopunama akata.  

 

ANA PEJIĆ 

 

 Zahvaljujem se. Sljedeći za riječ se javio vijećnik Senad Mehmedinović. Izvolite.  

 

SENAD MEHMEDINOVIĆ 

 

 Prije svega, drago mi je što je, što su članovi Kolegija prije svega pozitivno odgovorili 

na ovu odluku, jer na sastanku Kolegija koji je bio prošli put, mi smo raspravljali o ovom 

prijedlogu i bili su predstavnici službi, jer naravno da je za očekivat, možda i u narednom 

priodu, evo već sad da i druge kategorije stanovništva žele da ostvare isto ovo pravo i mi smo 

donijeli jel tako zaključak da će se to razmotriti u narednom periodu, da vidimo kojim pravcem 

će teći ovo već što ostvaruju prava. 

 Naravno da neko ko se bavi populacijom osoba s invaliditetom, da podržavam ovu 

odluku, da podržavam prijedlog Savjeta za osobe s invaliditetom i Udruženja koje je to iniciralo 

i mislim da slobodno mogu da kažem da danas ono što mi radimo jeste da glasamo za jednu 

socijalnu, pa možda da kažem tako i inkluzivnu mjeru kojom se proširuju prava na besplatan 

prevoz osoba s invaliditetom. Dakle, s osobama različite vrste stepena invaliditeta 90% i 100%. 

I veoma bitna stvar koja je napisana u ovoj odluci, a to je bez obzira na uzrok nastanka 

invaliditeta. Često se u javnom prostoru vodi debata oko uzroka vrste invaliditeta, pa onda 

imamo civilne žrtve i ratne vojne invalide, gdje ne ostvaruju se ista prava, a s ovim ovdje smo 

mi pokazali, dakle, da su sve osobe sa određenim stepenom invaliditeta jednake bez obzira o 

uzroku invaliditeta koji dovodi.  

 Dalje, sa ovom današnjom odlukom, mi smanjujemo socijalnu isključenost i ovo 

Gradsko vijeće potvrđuje brigu o ranjivim kategorijama onoliko koliko mi možemo da to 

uradimo. Zašto je bitno da donesemo ovu odluku i to je navedeno tamo u dopisu svjeta. 

Pretežno osobe sa visokim stepenom invaliditeta, a on se odnosi na 90 i 100%. Pored toga što 

većinom ostvaruju pravo na tuđu njegu i pomoć, vi svi ovdje koji sad sjedite i koji ste manje il 

više vezani za obrazovanje i školovanje, znate da sad ima nešto što se nazivaju personalni 

asistenti. Kod nas su oni prisutni u školama. Međutim, u drugim gradovima se u Zakonu o 

socijalnoj zaštiti prepoznaje uloga personalnog asistenta gdje se određenoj vrsti i stepenu osobe 

sa određenom vrstom stepena invaliditeta dodjeljuje „personalni asistent“ koji joj pomaže u 

aktivnostima svakodnevnog života i shodno stepenu i vrsti invaliditeta, toliko se sati dodjeljuje 

„personalni asistent“. Zašto ovo govorim? Ovo govorim da iako kod nas nije zakonski riješeno, 

osobe sa 90 i 100% invaliditeta imaju takozvane svoje pratioce, kojim pomažu u aktivnostima 

svakodnevnog života i oni pored toga što bi plaćali kartu za sebe, da nismo uradili ovu odluku, 

moraju da plaćaju kartu i za osobu koja je s njom u praksi, tako da je ovo dobro što danas 

radimo. 

 I želim da naglasim sljedeće. Da glasanjem ove odluke mi možemo da kažemo 

slobodno da se uklađujemo sa evropskom praksom. Zašto? Zato što u svim evropskim 

zemljama postoje ili olakšice ili besplatan javni linijski prevoz za populaciju osoba sa 

invaliditetom. 

 I još jednom. Drago mi je što je Savjet to predložio. Drago mi je Udruženje što je 

predložilo. Drago mi je što je Kolegij prepoznao važnost ove odluke i predloženo da se uvrsti 

u današnju tačku dnevnog reda i naravno, očekujem da će ona biti usvojena danas. Hvala.  

 

ANA PEJIĆ 

 

 Zahvaljujem se. Sljedeći za riječ javio se vijećnik Mirnes Ajanović. Izvolite.  

 

MIRNES AJANOVIĆ 

 

 Hvala. Ma evo ja ovo gledam drugačije. Što će uopšte ovdje...(ANA PEJIĆ – Možete. 

Izvinjavam se). Dakle, zašto uopšte u odluci stoji bez obzira na uzrok nastanka invaliditeta, 

ako se kaže osobe sa 90 i 100% invaliditeta? Što će uopšte ovaj dio? Što uopšte stoji neka vrsta 

naznake diskriminacije nekih osoba sa invaliditetom. Evo ko je obrađivač ovoga što je radio? 

Ako osoba ima invaliditet, nema uopšte potrebe stajat bez obzira na uzrok. Jedan dio problema. 

Senad je to rekao na način da je to dobro što je tako, ali sad mene interesuje kao vijećnika, a 

gdje to postoji diskriminacija, ako je neko 100% invalid? Ili osoba sa invaliditetom? Negdje u 

nekim okolnostima postoje ratni civili, ali što se mene tiče ovdje, evo kao predsjednik Komisije 

za ljudska prava, ovdje se završava osobe sa 90 ili 100% invaliditetom. I nema rasprave više. 

Nema potrebe bez obzira na uzrok.  

Drugo. Šta je sa osobama 80 i 70 koje se teško kreću? Zašto sad oni se izostavljaju? 

Nije to problem autobus kad je već...pa neće ni oni sami ulazit kad je špica. Kad se već kreću, 

zašto ne mogu ni oni da uđu u autobus i da se prevezu besplatno? Niži invaliditet? 

Smatram i zaključak je da, dakle, evo danas ovo usvajamo, pa nemožemo mijenjat. 

Nemamo mogućnost Amandmana. Bilo je u okviru avgusta i svega. Da odmah prilikom prve 

dalje izmjene uključimo faktički sve osobe sa invaliditetom. Ne ulazit bez obzira na uzrok, ne 

interesuje me. On je osoba sa invaliditetom, koje imaju otežano kretanje i slično. I time mi 

rješavamo problem, jer u tome jeste svrha prevoza. On ne može da se kreće, kao što se kreće 

osoba koja nema invaliditet. I on po meni treba da bude korisnik besplatan u smislu prevoza.  

E sad drugi problem. Evo svi mi pričamo ovdje o ovom, pa stoji čak i u obrazloženju. 

Kaže, oni su morali plaćat kartu i za sebe i za tu osobu koja je s njima, jer ove osobe od 90 i 

100% sigurno imaju pratioca. Šta, on mora platit kartu? Opet to ide na teret te osobe, ako 

nekoga mora povest sa sobom, da bi se prevezao od tačke A do B, mora platit za njega. Šta 

smo uradili? Šta će reć, ostat ću ja kod kuće, jer ja nemam da platim za lice to drugo, jer tuđa 

njega i pomoći su minimalne. Mizerne. Nedostatne. Fali u ovoj odluci i to. Ništa nismo uradili, 

ako su lica 100% invaliditeta. Damo, idi besplatno autobusom. Kako će doć do autobusa? Kako 

će uć u autobus? Kako će kad izađe iz autobusa ići dalje? Potpuno je odluka koja je 

neprovodiva. Ovo je neprovodiva odluka. Ovakva nije mogla proći. Amandmane nemamo 

mogućnost prošlo je. Na sljedećoj sjednici nek ide izmjena svega ovoga. Ova osoba koja ide, 

ima sa sobom lice koje ima iskaznicu. Da je pratilac. Tuđa njega i pomoć već kako je 

definisano. Ta osoba mora imat besplatan prevoz, jer ide s tom osobom. Ide iz te svrhe. Iz tih 

razloga. 90, 100% znači nepokretna osoba. Predlažem da ide i ta inicijativa. I oko ovoga. A 

onda možemo reć da smo napravili nešto korisno, a ovako ni polovično nije. Ovo ništa nije. 

Jesmo smanjili za njega cijenu, ali ostavili taj gorak ukus u ustima kako kažu il otežavajuću 

okolnost, mora platiti za onog koji će s njim. I radije će ostat kod kuće, nego plaćat, a treba mu 

prevoz. Treba ako ništa da ne samo zbog obaveza da mora doktoru il šta, da prođe gradom. Bar 

autobusom, gore, dole, da malo ode, da nije ta monotonija samo vezana za kolica il već šta je 

kako je, invalidska. Dakle, da omogućimo da i kroz to imamo tu neku empatiju prema tim 

ljudima koji su u takvom stanju. Ovako nismo zadovoljili. Lice koje je s njim mora biti isto 

lice izuzeto od plaćanja karte. Hvala.  

 

ANA PEJIĆ 

 

 Zahvaljujem se. Replika. Vijećnik Senad Mehmedinović. Izvolite.  

 

SENAD MEHMEDINOVIĆ 

 

 Ma ja evo samo par stvari, obzirom da smo mi na Kolegiju raspravljali o ovome, a 

Mirnes je bio spriječen, pa čisto onaj obrazloženje, zašto smo mi ovo onaj uradili. Dakle, ovo 

je predložio Savjet i mi smo rekli, da ajde sad, jer smo mi...prvo se raspravljalo da li postoji 

uopšte mogućnost da se sad u ovoj odluci izmijeni na 90 i 100% invaliditeta, s obzirom na 

sredstva koja će biti neophodna da se obezbijede za ovu namjeru. I onda smo se na Kolegiju 

usglasili da to ide na 90 i 100% i mislim da je bio zaključak da u narednom periodu se analizira 

sve ovo i da onda se još uvedu nove kategorije, tako da Mirnes isto ko da je bio na tom Kolegiju, 

jer ovo sad predlaže što smo mi pričali upravo na sjednici Kolegija, pa čisto onako i radi 

javnosti da se zna da smo mi razgovarali i razmišljali o tim stvarima i mi očekujemo u 

narednom periodu da po zaključku dobijemo izvještaj službe, da vidimo kako ide utrošak 

sredstava i da pored ovih kategorija se uvedu još neke. Stoji komentar da nema potrebe 

naglašavat u odluci u odnosu na uzrok invaliditeta. To bi moglo se samo stavljati da je bilo za 

civilne žrtve rata i da ne postoji drugo, onda mi možemo govoriti o uzroku invaliditeta. Kad 

kaže se 90 i 100%, znači bez obzira na koju vrstu 90 i 100% imaš stepen invalidnosti prema 

nalazu Instituta za medicinsko vještačenje i ti ćeš da ostvaruješ svoje pravo. Meni je itekako 

drago da mi i osobe s invaliditetom 50, 60%, 70%, da sve to uvedemo u pravo, pa čak i ove 

koji će biti njihovi pratioci. 

 I da se ne javljam više. Imao bih jedan prijedlog zaključka, obzirom da mi uvodimo u 

ove kategorije kroz odluku. Prijedlog zaključka bi bio koji volio da se dostavi GIPS-u, a to je, 

da obzirom da će Grad Tuzla izdvajati sredstva i za populaciju osoba s invaliditetom, da 

Gradsko i prigradsko preduzeće pristupi postepenom uvođenju pristupačnih autobusa (ANA 

PEJIĆ – Malo sporije). Da GIPS pristupi postepenom uvođenju pristupačnih autobusa 

prilagođenih osobama s invaliditetom, starijim osobama i roditeljima s djecom u kolicima. 

Dakle, imaju oni autobusi koji se napravi pristupačna rampa da bi se moglo onaj ući sa 

kolicima. Hvala ljepo. To je to.  

 

ANA PEJIĆ 

 

 Zahvaljujem se. Da li se još neko javlja za diskusiju vijećnika? 

Zaključujem diskusiju vijećnika, te stavljam na izjašnjavanje ODLUKU O IZMJENI I 

DOPUNAMA ODLUKE O UTVRĐIVANJU CJENOVNIKA SVIH VRSTA VOZNIH 

KARATA ZA SVE KATEGORIJE PUTNIKA JAVNOG LINIJSKOG PREVOZA NA 

PODRUČJU GRADA TUZLE, te vas molim da se izjasnite. 

Glasanje je okončano. 

Konstatujem da ODLUKA O IZMJENI I DOPUNAMA ODLUKE O UTVRĐIVANJU 

CJENOVNIKA SVIH VRSTA VOZNIH KARATA ZA SVE KATEGORIJE PUTNIKA 

JAVNOG LINIJSKOG PREVOZA NA PODRUČJU GRADA TUZLE usvojena sa, 

25 glasova za, nije bilo protiv i nije bilo suzdržanih. 

 

Zamolit ću sekretara da pročita zaključke proistekle iz diskusija. Da li ste za da glasamo 

u paketu? (Da). U redu.  

 

SLAĐANA KRAJINA – sekretar Gradskog vijeća Tuzla 

 

- Kako bismo u narednom periodu došli do još bolje organizovanog javnog linijskog 

prevoza, gradonačelniku i nadležnim gradskim službama, naročito Službi za ekonomski razvoj, 

poduzetništvo i poljoprivredu i Službi za komunalne poslove, izgradnju i poslove mjesnih 

zajednica, Gradsko vijeće Tuzla predlaže da se prilikom predstojećeg pristupanja analiziranju 

primjene Odluke o utvrđivanju cjenovnika svih vrsta voznih karata za sve kategorije putnika 

javnog linijskog prevoza na području grada Tuzle i drugih akata kojima se reguliše ova oblast, 

o ovoj temi prethodno organizuje rasprava na Kolegiju Gradskog vijeća, kako bi se u pripremi 

analize u razmatranje mogle uzeti i sve informacije do kojih su došli i vijećnici i vijećnice kroz 

kontakte sa građanima. 

- Gradsko vijeće Tuzla traži od predlagača i obrađivača da se prilikom prve naredne 

izmjene Odluke o utvrđivanju cjenovnika svih vrsta voznih karata za sve kategorije putnika 

javnog linijskog prevoza na području grada Tuzle, uključe sve osobe sa invaliditetom, koje 

imaju otežano kretanje i slično, kao i da se omogući besplatan prevoz osobama - pratiocima 

osoba sa 90% i 100% invaliditetom. 

- S obzirom da će Grad Tuzla izdvajati sredstva i za populaciju osoba sa invaliditetom, 

Gradsko vijeće Tuzla traži od Gradskog i prigradskog saobraćaja d.d. Tuzla da pristupi 

postepenom uvođenju pristupačnih autobusa prilagođenih osobama sa invaliditetom, starijim 

osobama i roditeljima sa djecom u kolicima. 

 

SENAD MEHMEDINOVIĆ 

 

 Slađana, molim vas. (ANA PEJIĆ – Može. Izvolite). Ovaj drugi zaključak na kraju 

samo kako ste... 

 

SLAĐANA KRAJINA – sekretar Gradskog vijeća Tuzla 

 

Da se prilikom prve naredne izmjene ove Odluke, uključe sve osobe sa invaliditetom, 

koje imaju otežano kretanje i slično. To je prijedlog vijećnika Ajanovića (SENAD 

MEHMEDINOVIĆ – Izvinjavam se. Uključe sve osobe...uključe sve bez obzira na vrstu 

invaliditeta i onda smo zaokružili sve. Znači, nebitno koja vrsta invaliditeta). Bez 

obzira...(SENAD MEHMEDINOVIĆ - Znači, vrsta invaliditeta može bit oštećenje sluha, može 

bit oštećenje vida). Je li vrsta...(SENAD MEHMEDINOVIĆ – Bez obzira na vrstu invaliditeta. 

Znači, različite su vrste invaliditeta). Dobro. (SENAD MEHMEDINOVIĆ – E. I to da sad)... 

A koje imaju otežano kretanje. Jel može tako? (SENAD MEHMEDINOVIĆ – Dobro). Dobro. 

Kao i da se omogući besplatan prevoz osobama, pratiocima osoba sa 90 i 100% invaliditeom. 

I ovaj treći je za autobuse. U redu.  

ANA PEJIĆ 

 

 Stavljam na izjašnjavanje pročitane zaključke, te vas molim da se izjasnite. 

 Glasanje je okonč...U stvari nije. Dejan nije glasao.  

 Glasanje je okončano. 

 Konstatujem da su pročitani zaključci usvojeni sa, 

 25 glasova za, nije bilo protiv i nije bilo suzdržanih.  

 

 Prelazimo na sljedeću tačku dnevnog reda:  

 

RAZMATRANJE I USVAJANJE ODLUKE O PRESTANKU VAŽENJA 

ODLUKE O KRITERIJIMA I POSTUPKU ZA OSTVARIVANJE PRAVA NA 

REFUNDIRANJE DIJELA TROŠKOVA GRADSKOG I PRIGRADSKOG PREVOZA 

IZ BUDŽETA GRADA TUZLE 

 

Predlagač: gradonačelnik Grada Tuzla. 

Obrađivač: Služba za kulturu, sport, mlade i socijalnu zaštitu. 

Materijal su razmatrali: Komisija za statutarna pitanja i propise, Komisija za 

ekonomske odnose i klubovi vijećnika. 

Da li ima potrebe za uvodnim izlaganjem? (Nema). 

Da li ima potrebe da se pročitaju izvještaji komisija? (Nema).  

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika. 

Zatvaram raspravu vijećnika. 

Stavljam na izjašnjavanje ODLUKU O PRESTANKU VAŽENJA ODLUKE O 

KRITERIJIMA I POSTUPKU ZA OSTVARIVANJE PRAVA NA REFUNDIRANJE 

DIJELA TROŠKOVA GRADSKOG I PRIGRADSKOG PREVOZA IZ BUDŽETA GRADA 

TUZLE, te vas molim da se izjasnite. 

Glasanje je okončano. 

Konstatujem da je pročitana odluka usvojena sa, 

26 glasova za, nije bilo protiv i nije bilo suzdržanih.  

 

Prelazimo na sljedeću tačku dnevnog reda: 

 

RAZMATRANJE I USVAJANJE ODLUKE O BRATIMLJENJU GRADA 

TUZLE I OPŠTINE ORTACA IZ REPUBLIKE TURSKE 

 

Predlagač: gradonačelnik Grada Tuzla. 

Obrađivač: Stručna služba za poslove gradonačelnika. 

Materijal su razmatrali: Komisija za statutarna pitanja i propise, Komisija za saradnju 

sa jedinicama lokalne uprave i samouprave i klubovi vijećnika. 

Da li ima potrebe za uvodnim izlaganjem? (Nema). 

Da li ima potrebe da se pročitaju izvještaji komisija? (Nema).  

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika. 

Zatvaram raspravu vijećnika, te stavljam na izjašnjavanje ODLUKU O 

BRATIMLJENJU GRADA TUZLE I OPŠTINE ORTACA IZ REPUBLIKE TURSKE, te vas 

molim da se izjasnite. 

Glasanje je okončano. 

Konstatujem da je pročitana odluka usvojena sa, 

26 glasova za, nije bilo protiv i nije bilo suzdržanih. 

 

Prelazimo na sljedeću tačku dnevnog reda:  

 

RAZMATRANJE I USVAJANJE:  

a) ODLUKE O RASPISIVANJU JAVNOG OGLASA ZA IZBOR I 

IMENOVANJE ČLANOVA  UPRAVNIH ODBORA IZ REDA STRUČNIH RADNIKA 

ZAPOSLENIH U JAVNIM USTANOVAMA ČIJI JE OSNIVAČ GRAD TUZLA (SA 

TEKSTOM JAVNOG OGLASA) 

b) ODLUKE O UTVRĐIVANJU POSEBNIH USLOVA I KRITERIJA ZA 

IZBOR I IMENOVANJE ČLANOVA  UPRAVNIH ODBORA IZ REDA STRUČNIH 

RADNIKA ZAPOSLENIH U JAVNIM USTANOVAMA ČIJI JE OSNIVAČ GRAD 

TUZLA 

c) RJEŠENJA O IMENOVANJU KOMISIJE ZA IZBOR ČLANOVA 

UPRAVNIH ODBORA IZ REDA STRUČNIH RADNIKA ZAPOSLENIH U JAVNIM 

USTANOVAMA ČIJI JE OSNIVAČ GRAD TUZLA 

 

Predlagač: gradonačelnik Grada Tuzla. 

Obrađivač: Služba za ekonomski razvoj, poduzetništvo i poljoprivredu. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo, Komisija za izbor i imenovanja (pod c) i 

klubovi vijećnika. 

Da li ima potrebe za uvodnim izlaganjem? (Nema). 

Da li ima potrebe da se pročitaju izvještaji komisija? (Nema).  

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika. 

Zatvaram raspravu vijećnika, te stavljam na izjašnjavanje ODLUKU O 

RASPISIVANJU JAVNOG OGLASA ZA IZBOR I IMENOVANJE ČLANOVA  

UPRAVNIH ODBORA IZ REDA STRUČNIH RADNIKA ZAPOSLENIH U JAVNIM 

USTANOVAMA ČIJI JE OSNIVAČ GRAD TUZLA (SA TEKSTOM JAVNOG OGLASA), 

te vas molim da se izjasnite. 

Glasanje je okončano. 

(AZRA FEUKIĆ - Ponovite glasanje). Jel treba da se ponovi glasanje? 

Možete da ponovimo glasanje.  

Molim vas da se izjasnite ponovo. Dejane, hajde vi glasajte. 

Glasanje je okončano. 

Konstatujem da je pročitana odluka usvojena sa,  

16 glasova za, nije bilo protiv i 10 suzdržanih.  

 

Nastavljamo dalje. Stavljam na izjašnjavanje Odluku o utvrđivanju posebnih uslova 

i...Može malo tišine, molim vas. ODLUKU O UTVRĐIVANJU POSEBNIH USLOVA I 

KRITERIJA ZA IZBOR I IMENOVANJE ČLANOVA  UPRAVNIH ODBORA IZ REDA 

STRUČNIH RADNIKA ZA 

POSLENIH U JAVNIM USTANOVAMA ČIJI JE OSNIVAČ GRAD TUZLA, te vas 

molim da se izjasnite. 

Glasanje je okonačno. 

Konstatujem da je pročitana odluka usvojena sa, 

15 glasova za, nije bilo protiv i 11 suzdržanih.  

 

Stav...Može...Dajem pauzu od 10 minuta. (Pauza).  

 

Nastavljamo sa radom sjednice. Poslovnička. Vijećnik Mensur Alić. Izvolite.  

 

MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

 

 Tražim da se ponovi glasanje zbog toga što ja nisam glaso malo prije. Nisam 

(SLAĐANA KRAJINA – Vi ste glasali, ali nije evidentirano. Mi smo sad provjerili)...Nije 

evidentiran moj glas. Provjereno je. Ja sam...(SLAĐANA KRAJINA – Ne, ne, a) ostaje, b). 

Zato što nismo još završili tačku. Nije zatvorena, pa se može poništiti).  

 

ANA PEJIĆ 

 

 Stavljam na izjašnjavanje ODLUKU O UTVRĐIVANJU POSEBNIH USLOVA I 

KRITERIJA ZA IZBOR I IMENOVANJE ČLANOVA  UPRAVNIH ODBORA IZ REDA 

STRUČNIH RADNIKA ZAPOSLENIH U JAVNIM USTANOVAMA ČIJI JE OSNIVAČ 

GRAD TUZLA, te vas molim da se izjasnite. 

 (SLAĐANA KRAJINA – Usmjerite molim vas prema govornici. Mensure i vi trebate 

prema govornici). 

 Glasanje je okončano. 

 Konstatujem da je pročitana odluka usvojena sa,  

 16 glasova za, nije bilo protiv i 10 suzdržanih.  

 

Stavljam na izjašnjavanje RJEŠENJE O IMENOVANJU KOMISIJE ZA IZBOR 

ČLANOVA UPRAVNIH ODBORA IZ REDA STRUČNIH RADNIKA ZAPOSLENIH U 

JAVNIM USTANOVAMA ČIJI JE OSNIVAČ GRAD TUZLA, te vas molim da se izjasnite. 

Glasanje je okončano. 

Konstatujem da je pročitano rješenje usvojeno sa,  

 16 glasova za, nije bilo protiv i 10 suzdržanih.  

 

 Prelazimo na sljedeću tačku dnevnog reda: 

 

RAZMATRANJE I USVAJANJE ODLUKE O IZMJENI ODLUKE O 

USLOVIMA, KRITERIJIMA I POSTUPKU DODJELE SREDSTAVA ZA 

SUFINANSIRANJE MJERA POBOLJŠANJA ENERGIJSKE EFIKASNOSTI I 

SMANJENJA AEROZAGAĐENJA NA PODRUČJU GRADA TUZLE 

 

Predlagač: gradonačelnik Grada Tuzla. 

Obrađivač: Služba za prostorno uređenje i zaštitu okoline. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline i klubovi vijećnika. 

Da li ima potrebe za uvodnim izlaganjem? (Nema). 

Da li ima potrebe da se pročitaju izvještaji komisija? (Nema).  

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika. 

Zatvaram raspravu vijećnika, te stavljam na izjšnjavanje ODLUKU O IZMJENI 

ODLUKE O USLOVIMA, KRITERIJIMA I POSTUPKU DODJELE SREDSTAVA ZA 

SUFINANSIRANJE MJERA POBOLJŠANJA ENERGIJSKE EFIKASNOSTI I 

SMANJENJA AEROZAGAĐENJA NA PODRUČJU GRADA TUZLE, te vas molim da se 

izjasnite.  

Glasanje je okončano. 

Konstatujem da je pročitana odluka usvojena sa,  

26 glasova za, nije bilo protiv i nije bilo suzdržanih.  

 

Sljedeća tačka dnevnog reda: 

 

RAZMATRANJE I USVAJANJE ODLUKE O DAVANJU PRETHODNE 

SAGLASNOSTI NADZORNOM ODBORU JP „GRADSKA VETERINARSKA 

STANICA“ D.O.O TUZLA ZA IMENOVANJA VRŠIOCA DUŽNOSTI DIREKTORA 

DRUŠTVA 

 

Predlagač: gradonačelnik Grada Tuzla. 

Obrađivač: Nadzorni odbor JP „Gradska veterinarska stanica“ d.o.o. Tuzla i Služba za 

ekonomski razvoj, poduzetništvo i poljoprivredu. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo i klubovi vijećnika. 

Da li ima potrebe za uvodnim izlaganjem? (Nema). 

Da li ima potrebe da se pročitaju izvještaji komisija? (Nema).  

Otvaram raspravu klubova vijećnika. 

Vijećnik Senad Mhmedinović. Izvolite. 

 

SENAD MEHMEDINOVIĆ 

 

 Dobro. Klub vijećnika će podržati ovu Odluku o davanju prethodne saglasnosti 

Nadzornom odboru, ali želim samo da kažem par stvari, a to je prije svega da ova praksa oko 

donošenja odluka za raspisivanje konkursa i donošenju Odluke o davanju saglasnosti za v.d., 

mislim da se treba stati u kraj više toj praksi.  

Mislim da smo u prošlom sazivu, mislim, donijeli jedan zaključak kojim smo obavezali 

članove nadzornih odbora da na vrijeme raspisuju konkurse za izbor direktora da se ne 

dovodimo u situaciju da se moraju imenovati v.d. Ja ne vidim zbog čega se to radi. Zašto mi 

imenujemo v.d.? Po meni, zaista, članovi nadzornih odbora trebaju da snose odgovornost za 

nešto što ne urade kako treba. Nije član nadzornog odbora osoba koja samo treba da diže...Oni 

su odgovorni za poslovanje tog preduzeća ili ustanove. I mi sad imamo praksu, nije ovo samo 

na Veterinarskoj stanici. Govorim generalno. Imamo praksu da se direktori imenuju za v.d. 

Formalno pravno, formalno pravno je to ok, na način da se može uraditi. Međutim je loša 

pravna praksa da se raspisuje konkurs pri isteku onog koji ima mandat. A gledajte, nadzorni 

odbor je odgovoran za to imenovanje i poslovanje. I zbog čega se to radi? 

Ja ću predložit jedan zaključak i koji mislim da sam čak možda ga i ja predložio u 

prošlom sazivu, al evo ovaj, tako je kako je. 

Dalje. Ne uvažavajući vrijednost gospodina koji će biti imenovan, ali moram da kao 

neko ko je u visokom obrazovanju, moram da prokomentarišem ovu biografiju koja je na nekih 

15, 17 stranica i koja je impozantna u akademskom smislu, ali u smislu za imenovanja 

direktora, mislim da nije osim ovo na dva lista što je napisano vezano za radno mjesto za 

gospodina koji je aplicirao. Ne znam koliko su vijećnici čitali materijal i čitali ovu biografiju, 

koju ponavljam impozantna, ali spisak objavljenih naučnih i stručnih radova, evo ovdje ima 

kolega koji se bave s ovim stvarima, ja mislim da je ovaj dio samo zaljepljen sa nekog 

imenovanja u izbor da li redovnog profesora ili emeritusa. I Gradsko vijeće nit imenuje redovne 

profesore, a nit imenuje emerituse. Dakle, to nema veze nikakve sa radom ovog Gradskog 

vijeća i mislim da je ovaj višak materijala za ovu sjednicu, da je ovo apsolutno neophodno, jer 

sam ubijeđen da iz ovog dijela je samo izbrisan, ovo je samo preuzeto od komisije gdje je bio 

određeni izbor i samo na kraju fali obrazloženje, kojim se kaže, da komisija u sastavu tom i 

tom, predlaže tu i tu osobu u imenovanje za redovnog profesora ili za emeritusa na određenom 

uiverzitetu. Mislim da to jest impozantno, ali za ovo Gradsko vijeće je da je apsolutno 

nepotrebno. Sedamdesetjednogodišnjak. Mislim da bi se i tu trebala malo praksa da promijeni. 

Imamo mi mlađeg svijeta, kopetentnog svijeta, kojem treba se dati prilika da rukovode, da 

upravljaju, a ukoliko je nekom stalo da bude direktor, nek bude direktor bez portfelja. 

Predlažem zaključak, a to je da Gradsko vijeće Tuzle zadužuje nadzorne odbore svih 

javnih preduzeća i ustanova, čiji je osnivač Grad Tuzla, da najmanje tri mjeseca prije isteka 

mandata direktora pokrene... Jel može Slađana? Pokrene proceduru raspisivanja javnog 

konkursa za izbor i imenovanje direktora, kako bi se izbjegla potreba za imenovanjem vršilaca 

dužnosti i osigurala pravovremena i transparentna kadrovska politika. Hvala.  

 

ANA PEJIĆ 

 

 Zahvaljujem se. Sljedeći za riječ javio se vijećnik Mirnes Ajanović. Izvolite.  

 

MIRNES AJANOVIĆ 

 

 Ja, sad opozicija protiv opozicije. Ja. Moram, moram 20 godina sam ja u ovom Vijeću 

s tim čovjekom, Jasminom Ferizbegovićem. Mensur pamti zajedno sa mnom. Ja ga malo 

pamtim duže nego Mensur, al Mensur isto ovaj kompenzirao je i prošlim mandatom. Čovjek 

je tu bio bitke s nama kad niko nije smio za zaštitu građana protiv raznih bolesti za ono...svašta 

smo naučili s njim, kako to prelazi na ljude, gdje šta treba uraditi.  

Mi smo jedan od prvih gradova koji je riješio problem pasa lutalica, pa su onda drugi 

počeli istovarat te pse kod nas u Tuzli kad smo mi mislili da smo riješili. Pa opet smo jedan od 

prvih gradova koji je riješio problem pasa lutalica da ih ne ubijaju, nego da ih izvoze. I to rade. 

Napravili su Veterinarsku stanicu koja je respektabilna i u okolnostima kada Kanton 

radi protiv njih, otom potom, to će bit vjerovatno jedna od tema na narednim sjednicama, 

možda i kad bude izvještaj, gdje im oduzimaju prava koja moraju imati kao javna ustanova, u 

odnosu na određene neke privatne ili interesne ili slično. Ipak je uspio napraviti respektabilnu 

Veterinarsku stanicu. Ukoliko znam on je i...Ne bih sad dalje o predsjednik Federalnog nivoa 

veterirana, al... 

Evo recimo, ipak bih ja bez obzira na godine. Ima jedna anegdota sa mnom, koje mi je 

jedan rekao šta ja hoću kao mlad, nešto argumentujem, pa nije mogao kontraargumentovati, pa 

me napao što sam mlad. Pa sam ja njemu rekao, sistem te penzionisao, šta ti hoćeš. Kasnije 

sam s tim čovjekom postao dobar prijatelj, jer je razumio u stvari da je on pogriješio. Ja sam 

gledao uvijek da ne napravimo na tu grešku, da sve gdje god imamo mogućnost i ja forsiram 

mlade, dajem prostor, prenosim znanje. Evo sad imam priliku, evo, već je konkurs za docenta 

na drugi način, ali i da poštujem to iskustvo, te jude koji su radili, koji ne moraju biti odstranjeni 

za tim činjenicama da su eto u nekim godinama. Da njihovo znanje iskoristimo jer sam bio u 

brojnim situacijama gdje radi samo te okolnosti godina izgubimo nešto što je brilijantno, 

dragocjeno i dobijemo kasnije okolnost gdje sve ide u rasulo jer je to došlo u trenutku kad 

nemamo adekvatnu zamjenu. 

Ja sam ovo gledao ovaj ovdje, bez obzira šta je kako je, šta je odakle kopirano. To je 

to. Nek kopira neko drugi ako može od bilo čega ili bilo kakve nekakve mogućnosti da se 

kopira. Ovo je ipak, nije petnest, četrdeset sedam stranica sitno kucanih biografije. Ko ovo 

ima? Uz sve ovo. Nastavno -pedagoški rad kad bi išli. Kad bi počeo sad pričat samo o nazivima, 

doprinos razvoja, afirmacije naučne -stručne oblasti. Idem otpozadi. Mentorstvo. Doprinos 

razvoju, izbora u zvanje, gdje je i tu davao doprinos. Strani međunarodni skupovi. Nisam htio 

ulazit u ovo. Ja razumijem kolegu Senada, ali evo ja i ovo pratim duže vremena i s tim 

čovjekom sam i kad je bio mlađi i kad je sad stariji, malo manje mlađi, et, šta sad. Dakle, ja bih 

ipak to drugačije. Imamo znanje, iskustvo. Naučne radove. Međunarodno usavršavanje. 

Edukaciju svih naših veterinara. Borbu. Suprostavljanje. Pravovremeno iniciranje. Dakle, ovo 

nije obična biografija. Ona je zaista neobična. Prvo na 47 stranica, al pozitivno. Ovo je život. 

Putopis, šta je radio neko ko je bio vođa, šef Veterinarske stanice Tuzla koja je poznata u cijeloj 

Bosni i Hercegovini i šire. Posvećen je struci, istraživanju, zajednici. Fascinantna jeste 

biografija. Lijepo je imati kad trebate napisati biografiju, pa neko se nađe, kaže, mogu napisat 

tri četri rečenice, i to je sve. A ovdje imamo 47 stranica. Nemoguće dakle nabrojati. Evo ja sam 

pokušao samo par stvari šta je sve uradio Jasmin Ferizbegović u svojoj struci. Ovo je sve struka. 

To je ono što on radi kao veterinar. Došao do vrha. Educira druge. Uspostavio je sistem koji 

funkcioniše, a to je bitno. Mi prije nismo ni razmišljali o tome kao vijećnici koliko je to bitno 

za naše zdravlje. Koliko te Zoonoze mogu napraviti problem svima nama, pa i na kraju i štetu, 

ukoliko se na vijeme ne poduzmu mjere, ukoliko strada stočni fond ili svašta nešto što je vezano 

za veterinu. Dakle, ova Veterinarska stanica koja je pod njegovim vodstvom bila nije samo 

institucija. Ona je postala i stub povjerenja. Profesionalizma.  

I zato kad govorimo o Ferizbegoviću, ja bih ipak to išao s ove pozicije poštovanja, da 

ovakva osoba radi našeg interesa, ne njegovog, treba ostati na čelu ove institucije.  

To što se desilo da je istekao mandat, pa nije se stiglo na vrijeme, razumijem i ovaj 

prijedlog da treba nešto uraditi prije, ali nekad se dese neke okolnosti, radi se, ide se dalje i 

onda u jednom trenutku, joj kaže, ja zaboravio registrovat auto, a vozio dva dana s njim i to sto 

kamera. I šta sad treba neko da te ubije, da ti oduzme vozačku dozvolu, jer kolko je sedam onih 

kaznenih bodova ode vozačka. Zastalno uzimaju vozačku. Što, zato što sam zaboravio dva dana 

registrovat auto. Radim non stop, trčim, ganjam, sve. Nema veze, pravno, fizičko lice. Nisu 

stigli na vrijeme provest postupak izbora imenovanja. Zato imamo situaciju da se stavi vršilac 

dužnosti. Dakle, zakonski način obezbjeđenja funkcionisanja Veterinarske stanice sa ovakvim 

čovjekom. Nije ovo dakle puka formalnost produženje ovog mandata. Strateška odluka u cilju 

interesa zaštite zdravlja svih nas i svega onoga što znači veterina na području Tuzle i šire i 

dokaz da cijenimo iskustvo, znanje i da čuvamo to što je dragulj.  

Ne treba ovo sad ostavit da bude penzija. Treba prenositi na druge. Vidim da radi, da 

ide. Ja malo pratim, dođem, obiđem, kao što obilazim i ostale ustanove, ali ovo jeste ne samo 

nagrađivanje rezultata, nego čuvanje čovjeka koji je vitalan, mnogo vitalniji nego što izgleda, 

što se tiče godina. Ja evo sad gledam godište i iskreno malo me začudilo ovaj broj godina. 

Mislio sam da je tebi Senade ono greškom, pa si izgovorio broj godina. Ne izgleda tako. On 

izgleda vrlo vitalan. Drži se. Aktivan. Maksimalno vitalan. Neko ko bez pretjerivanja može 

imati 15 do 20 godina manje, po pitanju svega onoga što radi i ja ne bih taj mozak prepustio 

penziji.  

Dakle, ovo nije samo u interesu nikakvog ličnog interesa, nego interesa svih nas da 

sačuvamo osobu koja čuva ugled i zdravlje našeg grada i da pokažemo šta znači stručnost. Evo 

ova će od 47 stranica da bude kontinuitet, pa dok evo, nama je dobro. (MENSUR ALIĆ – Ajd 

završi). Da završim? Nemoj mi ba Mensure dirat, tebi i njemu šta fali. Gledaj ga. Ima nas i sa 

godinama koji smo dosta vitalniji i ne treba to biti prepreka. Kažu odma godina i nema više 

penzija, il ne postojiš, il kaže nisi više ni za fudbala, nisi za ovog, nisi za onog, a čojk može 

trčat kolko hoćeš. Govorim uopšteno o svemu. Dakle, ne treba biti prepreka ta godina. Neko 

se osjeća s godinama i 40 zdrobljen. Nije više nizašta. Jedva čeka da ode u penziju i kaže, meni 

je dobra, dosta. Znam dosta prijatelja policajaca, kaže, ma ja uživam evo 30, 40 godina sam u 

penziji. Šta bolan? Šta, kaže, otišo s četrdeset i nešto i gotovo. Dakle, neko hoće.  

Ovaj čovjek daje nama pravo da mi raspolažemo s njim i dalje i ja pozivam da to pravo 

prihvatimo u opštem interesu svih nas. Toliko.  

 

ANA PEJIĆ 

 

 Zahvaljujem se. Zaključujem diskusiju klubova...Ispred kluba? Diskusiju kluba 

vijećnika. 

 Otvaram diskusiju vijećnika. 

 Jel se vi javljate? Vijećnica Dragana Berberović. Izvolite.  

 

DRAGANA BERBEROVIĆ GAGRO – vijećnik Naše stranke 

 

 Evo ovako. Ja bih samo da dodam na ovo, ovaj, da pitam, bez obzira, ovdje je 

impozantna biografija i ok, u jednu ruku se slažem da znanje treba da se prenosi, ali bi samo 

voljela da dodamo jedan zaključak koji bi možda u budućnosti mogo da se primijeni. 

 Znači, da se na...ne mogu imenovati na upravljačku poziciju javnih poduzeća i javnih 

ustanova svih onih koji su stekli uvjere za mirovinu.  

Šta mi poručujemo mladim i sposobnim ljudima da oni nisu dovoljno dobri, il ne znam 

šta? Mladi, sposobni, puni elana, puni novih vizija i svega mogu da doprinesu poboljšanju svih 

segmenata života, znači, u svim javnim poduzećima i javnim ustanovama. 

Znači, molim vas da zaštitimo mlade i obrazovane ljude. Dajmo im fer i poštenu, ovaj, 

šansu da ostanu ovdje i da rade onaj posao koji vole i za koje su se školovali.  

Ljudi koji treba da idu u mirovinu, neka idu u mirovinu. Hvala im za sve što su odradili. 

Zaslužili su mirovinu i treba da uživaju u njoj. Eto.  

 

ANA PEJIĆ 

 

 Dal se još neko javlja? 

 Vijećnik Admir Hasanbašić. Izvolite. 

 

ADMIR HASANBAŠIĆ 

 

 Hvala predsjedavajuća. Evo javljam se vezano za konstataciju koleginice Dragane. Ja 

kako znam Zakon o privrednim društvima, odnosno javnim preduzećima, ne definiše da ne 

može biti neko ko je ispunio uslove za penziju, imenovan na, znači, tu poziciju rukovodioca, 

tako da bih ja sad možda iskoristio priliku da pozovemo nekog iz Stručne službe, jer ne bih 

želio da donosimo mi, da glasamo za neki zaključak ukoliko se on kosi sa zakonom. Ja 

razumijem koleginicu, u pravu je treba dat mladima šansu, ali nekog iz Stručne službe da nam 

dođe, da nam samo obrazloži ovo da li može, znači, osoba koja ima uslove za penziju da bude 

imenovana na rukovodeću poziciju? Hvala.  

 

ANA PEJIĆ 

 

 Zahva...Možel bez dobacivanja, molim vas. Replika. Vijećnica Dragana Berberović. 

Izvolite.  

DRAGANA BERBEROVIĆ GAGRO  

 

 Kolega, nije u pitanju da li može, da li ne može. Imaju zakoni koji se trebaju poštovati 

i ok. Ali šta je fer i šta je moralno? Šta mi činimo za mlade? Kako im pokazujemo da su poželjni 

da ostaju ovdje, tako što zapošljavamo ljude koji su stekli uvjete za mirovinu? Pa dajte kolega, 

nemojte, molim vas. 

 

ANA PEJIĆ 

 

 Replika. Vijećnik Admir Hasanbašić. Izvolite. 

 

ADMIR HASANBAŠIĆ 

 

 Ja vas razumijem. Ja vas podržavam. Trebamo dati šansu mladima. Međutim, ja kao 

vijećnik nikada neću podržati neki zaključak koji se kosi sa zakonom. Zato ćemo sada biti 

načisto kada nam neko iz službe, znači, da obrazloženje. Ako kažu da može, onda je ok. Znači, 

po meni ja samo želim da poštujem zakon. Hvala koleginice. 

 

ANA PEJIĆ 

 

 Replika. Vijećnik Mirnes Ajanović. Izvolite.  

 

MIRNES AJANOVIĆ 

 

 Ma, mi ulazimo sad u nešto što je već zabrana diskriminacije. Ova rasprava je direktno 

kršenje Zakona o zabrani diskriminacije BiH. Člana 6. Odnosi sena sve institucije u državi. Od 

vijeća, kantona, svih. Dakle, neko mora ko ima zakonsko pravo bit isključen, jer neko smatra 

da on to ko ne treba, a da bi neko drugi dobio. Ovdje biramo osobu koja to sad u ovom trenutku 

može vodit. Imal alternativa drugog nekog? Ime i prezime ko je sad tog kalibra da može da 

preuzme i da kaže, bolji je od ovog, a ne da se eliminiše neko ko je dobar, zato što eto ima 

toliko godina.  

Mislim da ovo opet ulazimo u politiku njihove stranke, njihove predsjedavajuće koja 

ne zna da je 25 rimski 25, nego XXL, kako ona kaže,  XXL za Amandman. Šta? Jel je trebalo 

prije šutnut u penziju il šta slično? Dakle, ne možemo diskriminaciju pravit. Ja sam protiv 

diskrimincije. Imate li ime i prezime Meho Mehić je bolji od njega, ima bolju biografiju, 

rezultate, napravit će nam bolje instituciju. Ok. A ne diskriminirati nekoga ko ima pravo zato 

što ima toliko godina. To je protupropisno i čak krivično djelo po Krivičnom zakonu Federacije 

Bosne i Hercegovine, zabranjena diskriminacija.  

 

ANA PEJIĆ 

 

 Replika. Vijećnik Mensur Alić. Izvolite.  

 

MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

 

 Pa ja bih vas samo zamolio da ako može bez nismo od jutros imali replika uopšte, a već 

nam vrijeme prolazi, da malo smanjimo te replike. Ništa nećemo doprinijet ako repliciramo i 

dalje ulazimo, bit će sve teže i teže, jer riječ za riječ povlači. A meni jednostavno moramo 

shvatit da mi ne biramo direktora sad u naredne četri godine. Mi glasamo za v.d. direktora koji 

traje šest mejseci. Nakon šest mjeseci bit će odluka ovdje druga, onda ćemo vidjet. Ne može 

meni niko sa mojih 72 godine sad zabranit da ne budem direktor. Ne može, jer osjećam se još 

sposoban da mogu radit. Prema tome, biramo na šest mjeseci i ja bi vas zamolio da završimo 

(SLAĐANA KRAJINA – Ovdje mi ne biramo. Ovdje uopšte ne biramo. Ovdje se daje 

saglasnost nadzornom odboru). Pa naravno. Čim damo saglasnost, to je biramo. Mislim, to se 

zna kako ide. Zato bih vas zamolio da odustanemo od replika i da krenemo na glasanje, da 

idemo dalje, da završimo ovo Vijeće malo ranije nego što smo planirali. Hvala.  

 

ANA PEJIĆ 

 

 Vijećnik Nedžad Jusić. (NEDŽAD JUSIĆ – Odustajem). Odustajete.  

 Da li ima potrebe da gospođa Alma Halilović ispred Službe da obrazloženje, obzirom 

da je Admir tražio obrazloženje. 

 

ADMIR HASANBAŠIĆ 

 

Samo malo. Može. Neka ovo uđe, jako bitno. Jako bitno. Ja bi (ANA PEJIĆ – Molim 

vas, bez dobacivanja. Malo tišine)...Evo od ranijeg iskustva uvijek se dešava ova priča oko 

izbora i imenovanja, odnosno davanja saglasnosti Gradskog vijeća. Znam da je to bilo i prije 

tri četri mjeseca. I evo ja bi zamolio da ovu dilemu razriješimo za naredna imenovanja, odnosno 

davanje saglasnosti Gradskog vijeća, pa bi ja zamolio Almu Halilović samo, znači, (ANA 

PEJIĆ – Može, može) da u jednoj rečenici da kaže da li je to po zakonu. Eto. Hvala. 

 

ANA PEJIĆ 

 

 Može, može. Zamolit ću samo gospođu Halilović da da kratko obrazloženje. 

 

ALMA HALILOVIĆ – pomoćnik gradonačelnika za Službu za ekonomski razvoj,  

                                        poduzetništvo i poljoprivredu 

 

 Sve vas ljepo pozdravljam. Nema niti jedna odredba u zakonima koji regulišu izbor 

direktora koja ograničava, u smislu godina, izbor direktora. I u tom smislu, znači, nismo 

posmatrali ni ovo imenovanje za poziciju vršioca dužnosti, a ni ubuduće.  

Čak u Zakonu o radu postoji jedan dio koji direktora izuzima od ostalih radnika i 

određene odredbe se ne odnose na direktora. Znači, onako kako je pripremljena, stojimo u tom 

smislu da je ona zakonita i da nema prepreka da se na ovakav način imenuje lice koje je starije 

od 65 godina.  

 

ANA PEJIĆ 

 

 Zahvaljujem se. Dragana, vi ostajete pri vašem zaključku? Izvolite. 

 

DRAGANA BERBEROVIĆ GAGRO 

 

 Ja sam naglasila ljudi koji su stekli uvjete za mirovinu. Znači, ovdje se potencira dobna 

granica. Samo sam rekla, znači, ljudi koji su stekli uvjete za mirovinu. Znači, imaju, ispunili 

su to sve, imaju sve da mogu otići, a mladima prepustiti to radno mjesto. Ne vidim u čemu je 

tu prolem.  

ANA PEJIĆ 

 

 U redu. Vijećnik Send Mehmedinović. Izvolite. 

 

SENAD MEHMEDINOVIĆ 

 

 Ništa, znači, ja sam na početku, nama je veoma jasno da mi glasamo za davanje 

saglasnosti i ja sam rekao bar u ime Kluba vijećnika da ćemo mi to da podržimo, al želim samo 

ovdje da naglasim nešto da, bogatstvo je u različitosti. Znači, svako od nas ovdje je iznio svoje 

mišljenje i mi treba da poštujemo mišljenje jedni drugih. Znamo koja je uloga pozicije. Znamo 

koja je uloga opozicije. Nama to apsolutno ništa ne smeta, al ne treba apsolutno na neki način 

ukazivat ljudima šta, kako, na koji način da govore. Dakle, ako neko predloži zaključak, 

predloži, stavimo ga na glasanje, prođe, ne prođe, doviđenja, prijatno. Ja apsolutno razumijem 

kolegu Admira šta je htio s ovim da postigne i to je na mjestu skroz ok, da se izađe, da kaže i  

nama je jasno da nema prepreke u smislu i ne treba da bude diskriminacije po pitanju godina i 

po pitanju bilo čega. Kad dođe vrijeme da se daje saglasnost za imenovanje direktora, stavlja 

se tačka na glasanje. Glasa se i to je to. Al, pod diskusijom, neka svako od vijećnika koji se 

javi iznese svoje mišljenje da mi vidimo kako ko to sve artikuliše i da znamo. Eto, to je to. 

Hvala. 

 

ANA PEJIĆ 

 

 Zahvaljujem se. Zaključujem diskusiju vijećnika i stavljam na izjašnjavanje ODLUKU 

O DAVANJU PRETHODNE SAGLASNOSTI NADZORNOM ODBORU JP „GRADSKA 

VETERINARSKA STANICA“ D.O.O TUZLA ZA IMENOVANJA VRŠIOCA DUŽNOSTI 

DIREKTORA DRUŠTVA, te vas molim da se izjasnite. 

 Glasanje je okončano. 

 Konstatujem da je pročitana odluka usvojena sa, 

 20 glasova za, nije bilo protiv i 5 suzdržanih. 

 Dajem 10 minuta pauzu vezano za zaključke da može Slađana pripremit. (Pauza). 

 

 Nastavljamo sa radom. Molim vas za tišinu i koncentraciju.  

Da li ste za to da glas...da li ste za to da glasamo u paketu za zaključke? (Jesmo). U 

redu. 

Molim sekretara Slađanu Krajinu da pročita (SLAĐANA KRAJINA – Jeste li rekli 

ne?). Jeste rekli da ili ne? (Ne) Ne. Molim, glasat ćemo pojedinačno. Izvolite Slađana.  

 

SLAĐANA KRAJINA – sekretar Gradskog vijeća Tuzla 

 

 Prvi prijedlog zaključka: 

-Gradsko vijeće Tuzla zadužuje nadzorni odbor javnih preduzeća i upravni odbor javnih 

ustanova, čiji je osnivač i suosnivač Grad Tuzla, da najmanje tri mjeseca prije isteka mandata 

aktuelnog direktora preduzeća odnosno ustanove pokrenu proceduru raspisivanja javnog 

oglasa za izbor i imenovanje direktora, kako bi se izbjegla potreba za imenovanjem vršioca 

dužnosti direktora i osigurala pravovremena i transparentna konkursna procedura. 

 

ANA PEJIĆ 

 

 Evo poslovnička. Mensur Alić. Izvolite.  

MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

 

Pošto je podijeljeno mišljenje, ja tražim da se stavi na glasanje da li pojedinačno ili u 

paketu da se usvaja. Molim vas, imamo po Poslovniku pravo na to.  

 

SLAĐANA KRAJINA – sekretar Gradskog vijeća Tuzla 

 

Ne možemo to. Ne možemo to. Mi u paketu možemo glasat samo ako su...Ja ću pojasnit. 

Znači, mi u paketu se može glasati o (ANA PEJIĆ – Molim vas za tišinu) zaključcima...U 

paketu, kako se kaže to. U paketu se može glasat o zaključcima samo ako ste svi saglasni da se 

glasa u paketu. Dovoljno je samo da jedan vijećnik kaže da se glasa posebno i glasa se posebno. 

Ne možemo se o tome izjašnjavati.  

 

ANA PEJIĆ 

 

 U redu je. Molim vas da se izjasnite o pročitanom zaključku. (SENAD 

MEHMEDINOVIĆ – Koji zaključak?). (SLAĐANA KRAJINA – Vaš zaključak Senade). 

(SENADMEHMEDINOVIĆ – Hvala). 

 Glasanje je okončano. 

 Konstatujem da je pročitani zaključak dobio potrebnu većinu sa, 14 glasova za 

(SLAĐANA KRAJINA – Ma nije četrnest. Šesnest).  

Nije dobio potrebnu većinu sa, 

 14 glasova za, 1 protiv i 10 suzdržanih.  

 

 Zamolit ću Slađanu da pročita drugi zaključak. 

 

SLAĐANA KRAJINA – sekretar Gradskog vijeća Tuzla 

 

 Prijedlog drugog zaključka je: 

 -Da se ne mogu imenovati na upravljačku poziciju direktora javnih preduzeća i javnih 

ustanova čiji je osnivač ili suosnivač Grad Tuzla, osobe koje su stekle uvjete za mirovinu.  

 

ANA PEJIĆ 

 

 Molim vas da se izjasnite. 

 Glasanje je okončano.  

 Konstatujem da pročitani zaključak nije dobio potrebnu većinu, 

 14 suzdržanih, nije bilo protiv i 11 za.  

 

 Prelazimo na sljedeću tačku dnevnog reda:  

 

 RAZMATRANJE PRIJEDLOGA ZA UVOĐENJE PRODUŽENJA 

REGISTRACIJE VOZILA U STANICAMA ZA TEHNIČKI PREGLED VOZILA U 

CILJU UBRZANJA PROCESA I SMANJENJA ADMINSITRATIVNIH GUŽVI 

 Predlagač je Mirnes Ajanović, vijećnik Bosanske stranke, te pozivam vijećnika 

Ajanovića da obrazloži upućenu inicijativu. Izvolite. 

MIRNES AJANOVIĆ 

 

 E hvala. Sad malo sjedite. Saslušajte. Ovo je okolnost koju smo mi već raspravljali 

nekolko puta kroz moje inicijative, a inicirano je raznim problemima gdje vidite redove kao da 

idu na koncert. Stotine metara red je ispred MUP-a. Evo ovo ljeto bio većinom i ja mislim 

svima kad vam neko kaže idi da izvadiš CIPS, ja mislim da nema ništa gore. Za ličnu kartu il 

nešto moraš. Šta ćeš? A za ovaj CIPS, ti ne možeš preko reda one sve ljude obilazit ili nešto 

slično. A većinom su ovi ovakvi slučajevi pogotovo produženje registracije vozila. I vi u 

okolnostima platite dakle osiguranje, izvršite tehnički, razne one naknade od ne znam više od 

čega šta, cestarina, ovog, onog. I čekate pečat i onaj stiker. Da zalijepite. I nema nekolko dana. 

Deset dana. Duže. I onda dolazi jel gotov il nije, pa opet u red, pa opet u red. Kad bude gotov, 

to je sluđivanje. E onda posljedice nekog u tom stanju kaže kopiraj ti da si ti to sve platio, jer 

ti si platio, ti imaš auto koje je registrovano. I onda dobije čovjek kao što je recimo moram reć 

baš slučaj Sud u Gračanici. Znam kod koje sudije. Preko 100 prekršaja sudija je morala rješavat, 

jer se radi o sticaju prekršaja. Mi to zovemo produženi prekršaj. Nije pravni propisom 

definisani naziv, al je kolokvijalno tako, gdje sudija u sticaju, dakle, ne može sve sabrati, nego 

otprilike daje jedan prekršaj. To je već praksa po jednom danu. A ovo se govori o situaciji 

dakle kad evo registruje ili zaboravio registraciju, a desi se svakome. Zaista se može desiti da 

čovjek jednostavno zaboravi registrovat auto. I šta sad? Treba ga ubit. Oduzet mu vozačku 

dozvolu trajno, jer se ovdje pored novčanih kazni uzimaju za svaki taj evidentirani prekršaj 

gdje vas kamera uhvati i kazneni bodovi i samim time vi u jednom danu gubite trajno vozačku. 

Morate ponovo polagat. Apsurdno je. E da bi mi to riješili, ja sam evo već sam rekao u saradnji 

još sa drugim licima, analizirao ovo stanje i zaključili smo da mi ne trebamo ništa izmišljat 

nego primijeniti praksu iz susjednih zemalja, recimo iz Hrvatske, jer ovdje imamo frustraciju 

građana i gubitak povjerenja u institucije. Plate obaveze. Ne mogu koristiti svoje vozilo. Svoju 

privatnu imovinu. Ne mogu otići na posao. Odvući dijete. Roditelja. Prevesti se. Privredni 

subjekti trpe štetu. Dakle, imamo više okolnosti, pa i ovaj rizik o prekršajnih sankcija. 

Povećanje gužvi. Dodatne frustracije. 

 E sad kako to riješiti? Opet kažem. Jednostavno. Primijenimo ono što je u Hrvatskoj. 

Kod njih od 1. januara 2018. godine, gotovo da me dođe nešto sramota što nismo prije ovo 

stavili, al eto tako je kako je. Ima Pravilnik o registraciji i označavanju vozila. Zakon o 

sigurnosti prometa na cestama. Oni to sve rješavaju kroz stanice za tehnički pregled vozila. I 

prvu registraciju vozila. Dakle, kad platite osiguranje, sve obaveze, donesete to sve na tehnički 

pregled. Pregleda se auto jel tehnički ispravno. I dobijete vi saobraćajnu dozvolu. Ovjerenu. 

Taj stiker i sve ostalo. A oni su svi uvezani u sistemu MUP-a i to funkcioniše, jer je mnogo 

više tih stanica za tehnički pregled vozila, nego što vi u MUP-u morate doć na jedan šalter.  

 Ovdje sam stavio i linkove tih njihovih objava kako je to prva registracija, produženje, 

promjena vlasništva, zamjena prometnih dozvola, izdavanje rezervnih onih pokusnih izvoznih 

pločica, tablica. Ovo sam stavio njihove termine da bi bilo, jer je prepisano od njih i odjava 

vozila. Sve se vrši tu. I još sam stavio kako je to definisano kod njih i kroz način informacionog 

sistema digitalizacije. Kako je to doneseno i kroz razne evropske agencije. Kako je to rezultat 

u praksi. Nema gužve. Jednostavno. To je kao što odemo i sad na tehnički pregled. To relativno 

brzo mi završimo i tu bi dobili produženje vozačke, odnosno saobraćajne i idemo dalje. Ne 

razmišljamo.  

 E sad, prijedlog za Tuzlanski kanton, evo malo skraćujem. Da mi obratimo se zaključke 

ne morate pisati. Ima ovo u mom dopisu, pa možete skinuti, ja, već ste poslali svima nama.  

Da uputimo zahtjev da Vlada TK-a analizira ovo, da izvrši provjere, pilot projekat, da 

uzme jednu stanicu za tehnički pregled kako bi to bilo da se pokuša kao pokusno napraviti, pa 

da idemo za početak samo produženje registracije, ako ne misle da treba i registracija prva 

recimo. Evo nek za sad ide. To bi zaista smanjilo troškove, odnosno gužve. Prva registracija, 

eto nek bude u MUP-u, a sva ostala produženja ide kroz tehnički pregled. Nakon tehničkog 

pregleda uvezati to u jedan digitalni sistem koji je vrlo jednostavno. To zna svaki IT tehničar. 

Da bi se educirali zaposleni, opremile stanice potrebnim informatičkim infrastrukturama, a to 

je kompjuter, šta, ništa više. Praktično povezivanje sa centralnim registrom MUP-a. I tu bi bilo 

direktno riješeno. Ako treba sedmično nek odnese one papire sve u MUP, pa ako hoće, ako im 

trebaju, il da ovi čuvaju ovamo. Naravno, to sve ide kroz plan implementacije, nadležnost 

koordinacije. Ta pilot faza, tehničko funkcionisanje sistema, brzina razvoja podataka, 

kapaciteti stanica za tehnički pregled. Zadovoljstvo građana u praksi dal to oni žele. Ako bi to 

prošlo, onda idemo na kompletno uspostavljanje toga na cijelom kantonu u svim opštinama i 

gradovima, pa ako hoće neki drugi gdje to fali, edukacija će već kroz to proći. Predviđeni efekti 

su skraćivanje čekanja, smanjenje prekršajnih kazni, veća efikasnost i transparentnost 

postupka. Primjena uspješnog modela kakav već funkcioniše u Evropskoj Uniji. Dugoročne 

društvene koristi. Pravna sigurnost građana. Smanjenje administrativnih gužvi. Troškova. 

Bolja organizacija rada. Podizanje ugleda i samog MUP-a. Olakšavanje svakodnevnog života.  

I evo prijedlog zaključaka: 

Da zadužimo Vladu kantona da donese odluku kojom ovlašćuje stanice za tehnički 

pregled, obavljaju produženje važenja saobraćajne dozvole (registracijr vozila) neposredno 

nakon obavljenog tehničkog pregleda i plaćanja svih zakonom propisanih obaveza, ako je 

moguće i prvu registraciju, osigura da ovlaštene stanice budu povezane na jedinstveni 

informacijski sistem za automatsku evidenciju i obradu podataka, uvrsti budžetska sredstva za        

ulaganje u potrebnu informatičku infrastrukturu, edukaciju, prihvaćanje standarda. Naravno, 

sve na račun Budžeta. Neće to bit nešto povećano, naročito već onaj kad tamo radi, samo još 

radi dodatnu manipulaciju, u smislu da kad izdavam papir da ste tehnički ispravni, udari pečat 

i izda stiker. Eto to je sav posao. I evidentira to negdje. I da nama Vlada ja sam razmišljao koji 

period, pa sam stavio 3 mjeseca od ovog zaključka i dostavljanja. Njima treba dok oni upale, 

sažvaću to sve. Ako uspiju da nam dostave informaciju, odgovor o provedenim aktivnostima, 

implementaciji i efektima provođenja ovog modela. Eto. Toliko.  

 

ANA PEJIĆ 

 

 Zahvaljujem se. Otvaram raspravu klubova vijećnika.  

 Zatvaram raspravu klubova vijećnika. 

 Otvaram raspravu vijećnika. 

 Vijećnik Denis Bećirović. Izvolite.  

 

DENIS BEĆIROVIĆ – vijećnik Demokratske fronte – DF 

 

 Hvala predsjedavajuća. Evo koristim priliku sve da vas srdačno pozdravim vas, 

sekretara, dopredsjedavajućeg, kolegice, kolege vijećnike, predstavnike medija, predstavnike 

stručnih službi. 

 Ja bih se samo kolega ovdje nadovezao za ovu pozitivnu inicijativu da se ovo isto sve 

što ste naveli uputi i IDDEEA-i, obzirom da je IDDEEA nadležna za izdavanje ovih 

dokumenata, praćenje ovih procesa i da je IDDEEA kao državno tijelo upućena u inicijativu 

koje je kolega Ajanović predložio. Hvala.  

 

ANA PEJIĆ 

 

 Zahvaljujem se.  

Da li se još neko javlja od vijećnika? 

 Zaključujem raspravu vijećnika, te molim sekretara da pročita zaključke koji su 

proistekli iz diskusija.  

 

SLAĐANA KRAJINA – sekretar Gradskog vijeća Tuzla 

 

 Hoćemol onda ovdje stavit, ako se slažete, pošto je IDDEEA, znači, Vladu Tuzlanskog 

kantona i IDDEA-u da u okviru svojih nadležnosti? (ANA PEJIĆ – U paketu zaključke sve?). 

Jedan je zaključak. (ANA PEJIĆ – Aha. Jedan. U redu).   

 -Gradsko vijeće Tuzla zadužuje Vladu Tuzlanskog kantona i IDDEEA-u da detaljno 

analiziraju prijedlog za uvođenje produženja registracije vozila u stanicama za tehnički pregled 

vozila u cilju ubrzanja procesa i smanjenja administrativnih taksi, te u okviru svojih nadležnosti 

da:  

- donese Odluku kojom se ovlašćuju stanice za tehnički pregled vozila da obavljaju 

produženje važenja saobraćajne dozvole (registraciju vozila) neposredno nakon obavljenog 

tehničkog pregleda i plaćanja svih zakonom propisanih obaveza (osiguranje, ceste, okoliš i dr.), 

a ako je moguće i prvu registraciju vozila; 

- osigura da ovlaštene stanice budu povezane na jedinstveni informacijski sistem za 

automatsku evidenciju i obradu podataka o tehničkom pregledu i registraciji, po uzoru na 

hrvatski model uveden 2018. godine. 

- utvrdi budžetska sredstva za: 

- ulaganje u potrebnu informatičku infrastrukturu, 

- edukaciju uposlenika stanica za tehnički pregled, 

- prihvat standarda i procedura kroz odabrane pilot-stanice, sa ciljem postupnog širenja 

na cijeli Tuzlanski kanton i 

- u roku od tri (3) mjeseca (MIRNES AJANOVIĆ – Stavite i šire. Izvinjavam se ako 

mogu. I šire). U roku od (3) mjeseca od dana dostavljanja ovog zaključka, dostavi informaciju, 

stavit ću informaciju umjesto izvještaj, Gradskom vijeću Tuzla o provedenim aktivnostima, 

implementaciji i efektima provođenja ovog modela. 

 

ANA PEJIĆ 

 

 Poslovnička. Vijećnica Berisa Ahmetović. Izvolite. 

 

BERISA AHMETOVIĆ 

 

 Ne znam dal griješim, al mislim da mi ne možemo ni zadužit Vladu ni IDDEEA-u. 

Možda terminološki malo drugačije, na način da tražimo ili neki drugi termin, al mislim da ne 

možemo zadužiti te institucije. (MIRNES AJANOVIĆ – Ne protivim se. Svejedno. Tražimo. 

Predlažemo. Šta god). 

 

ANA PEJIĆ 

 

 U redu. Stavljam na izjašnjavanje pročitani zaključak. 

 (SLAĐANA KRAJINA – Predlaže Vladi i IDEEA-i jel?). Predlaže. 

 Molim vas da se izjasnite. 

 Glasanje je okončano. 

 Konstatujem da je pročitani zaključak usvojen sa,  

 25 glasova za, nije bilo protiv i nije bilo suzdržanih. 

 

 Poslovnička. Vijećnik Mensur Alić. Izvolite.  

MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

 

 Pauzu od pet minuta tražim. (Pauza). 

 

ANA PEJIĆ 

 

 Molim vijećnike da uđu u salu kako bismo nastavili sa radom. 

  

Prelazimo na sljedeću tačku dnevnog reda:  

 

RAZMATRANJE I USVAJANJE:  

a) ODLUKE O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA SPECIJALIZIRANA 

PRODAVNICA“KORZO” VL. ŠIMIĆ DARIO, TUZLA 

b) ODLUKE O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA FONDACIJA TUZLANSKE ZAJEDNICE 

c) ODLUKE O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA SDA STRANKA DEMOKRATSKE AKCIJE 

- GRADSKI ODBOR TUZLA 

d) ODLUKE O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA “ENA 91” D.O.O. TUZLA 

e) ODLUKE O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA “VODENI SVIJET” D.O.O. TUZLA 

f) ODLUKE O DAVANJU U ZAKUP POSLOVNIH PROSTORIJA 

NEPOSREDNOM POGODBOM CRVENOM KRIŽU TUZLANSKOG KANTONA 

 

Predlagač: gradonačelnik Grada Tuzla. 

Obrađivač: Služba za ekonomski razvoj, poduzetništvo i poljoprivredu. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo i klubovi vijećnika. 

Da li ima potrebe za uvodnim izlganjem? (Nema). 

Da li ima potrebe da se pročitaju izvještaji komisija? (Nema). 

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika.  

Zaključujem raspravu vijećnika i stavljam na izjašnjav...Da li ste za to da glasamo u 

paketu? (Jesmo). 

Stavljam na izjašnjavanje pod: 

a) ODLUKU O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA SPECIJALIZIRANA PRODAVNICA“KORZO” 

VL. ŠIMIĆ DARIO, TUZLA 

b) ODLUKU O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA FONDACIJA TUZLANSKE ZAJEDNICE 

c) ODLUKU O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA SDA STRANKA DEMOKRATSKE AKCIJE - 

GRADSKI ODBOR TUZLA 

d) ODLUKU O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA “ENA 91” D.O.O. TUZLA 

e) ODLUKU O DAVANJU SAGLASNOSTI NA ZAKLJUČENJE UGOVORA O 

ZAKUPU POSLOVNE PROSTORIJE SA “VODENI SVIJET” D.O.O. TUZLA 

f) ODLUKU O DAVANJU U ZAKUP POSLOVNIH PROSTORIJA 

NEPOSREDNOM POGODBOM CRVENOM KRIŽU TUZLANSKOG KANTONA, te vas 

molim da se izjasnite. 

Glasanje je okončano. 

Konstatujem da su pročitane odluke usvojene sa, 

24 glasa za, nije bilo protiv i nije bilo suzdržanih.  

 

Prelazimo na sljedeću tačku dnevnog reda: 

 

RAZMATRANJE I USVAJANJE ODLUKE O IZBORU NAJPOVOLJNIJIH 

PONUDA ZA ZAKUP POLJOPRIVREDNOG ZEMLJIŠTA U VLASNIŠTVU 

DRŽAVE NA PODRUČJU GRADA TUZLE 

 

Predlagač: gradonačelnik Grada Tuzla. 

Obrađivač: Služba za ekonomski razvoj, poduzetništvo i poljoprivredu. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za poduzetništvo i klubovi vijećnika. 

Da li ima potrebe za uvodnim izlganjem? (Nema). 

Da li ima potrebe da se pročitaju izvještaji komisija? (Nema). 

Otvaram raspravu klubova vijećnika. 

Zatvaram raspravu klubova vijećnika.  

Otvaram raspravu vijećnika.  

Zatvaram raspravu vijećnika, te stavljam na izjašnjavanje ODLUKU O IZBORU 

NAJPOVOLJNIJIH PONUDA ZA ZAKUP POLJOPRIVREDNOG ZEMLJIŠTA U 

VLASNIŠTVU DRŽAVE NA PODRUČJU GRADA TUZLE, te vas molim da se izjasnite. 

Glasanje je okončano. 

Konstatujem da je pročitana Odluka usvojena sa, 

25 glasova za, nije bilo protiv i nije bilo suzdržanih.  

 

Sljedeća tačka:  

 

RAZMATRANJE I USVAJANJE ODLUKE O IZMJENI I DOPUNI ODLUKE 

O JAVNIM PARKIRALIŠTIMA NA PODRUČJU GRADA TUZLE 

 

Predlagač: gradonačelnik Grada Tuzla. 

Obrađivač: Služba za komunalne poslove, izgradnju i poslove mjesnih zajednica. 

Materijal su razmatrali: Komisija za statutarna pitanja i propise i klubovi vijećnika. 

Da li ima potrebe za uvodnim izlaganjem? (Nema). 

Da li ima potrebe da se pročitaju izvještaji komisija? 

Otvaram raspravu klubova vijećnika. Vijećnik Mirnes Ajanović. Izvolite.  

 

MIRNES AJANOVIĆ 

 

 Puna podrška prijedlogu. Samo nekoliko informacija. Imamo prijedlog Komisije za 

ljudska prava sa zadnje sjednice, gdje...obzirom da je od strane građana izražen stav da neće 

kod B-4 na Stupinama da se gradi parking, odluka da parkinga neće biti. Dakle, da ne bi bilo 

još, to je već doneseno prije više od mjesec dana. Dakle, tu se parking neće graditi. Građani ne 

žele. Parkinga neće biti. Ići će tamo gdje građani žele. Jedna od preporuka jeste i Komisiji za 

ljudska prava su na zadnjem zaključku, da to ako je moguće, ako je gradsko zemljiše, ako je 

na raspolaganju, da ide tu podzemna, nadzemna i slično garaža, na prostoru istočno od Gradske 

uprave. Ima tamo taj dio zemljišta koji se nalazi, da se izvrši provjera u kakvom je stanju po 

pitanju vlasništva, jer veliki broj građana dolazi u Gradsku upravu, nema gdje parkirati. Zaista 

je frustrirajuće, nemaju gdje ni uposlenici se parkirati. I preko puta je Sud. Ogromna je gužva. 

Na tom prostoru je u zadnje vrijeme gotovo nemoguće naći parking.  

 Gradska uprava mora imati određen parking za one koji dolaze da izvrše usluge. Ovo 

ne znači da će se odustati od parkinga pred UKC-om. Dakle, ovo je dodatni parking koji je 

nezavisan od tog parkinga kad se riješe ti problemi sa UKC-om il šta je već nastalo. Iće gradnja 

parkinga i gore. Ovo je parking koji će biti zamjena za onaj koji je trebao da bude pred B-4. 

 Prijedlog da ide pred tu Gradsku upravu, odnosno, sa te istočne strane, ako eventualno 

ne može, makar pred Filozofskim fakultetom, ali ovamo je mnogo korisnije, jer ljudi tu dolaze 

da izvrše svoje obaveze i zaista bi bilo primjereno da grad ima parking, povoljan parking na 

tom mjestu gdje će ljudi ostavit svoje vozilo i završiti sve što mu treba u Gradskoj upravi.  

 I evo još nekoliko stvari. U razgovoru sa ovim povlaštenim  sa kartama, sa direktorom 

Nedžadom Malikićem. Mi smo evo razgovarali i ja sam, bio sam da se zna da sam izvršio 

obaveze prema tim građanima, mi imamo svi koji smo vlasnici stanova povlaštenu kartu u 

području svojih zgrada. Međutim, dešava se od kada su te građevine napravljene te zgrade, tu 

i uposlenici koji rade u vremenu kad mi recimo odemo sa vozilima na drugo mjesto, pa negdje 

morate parkirati opet, tu su ljudi koji dođu ujutro i rade na prostoru gdje su te zgrade, a nemaju 

povlaštene karte. Morali bi plaćati četri stotine maraka godišnje, što je puno. Pa evo direktor 

bit će ili sada ili će biti u narednom periodu, rješenje i za te ljude. Već su u pregovorima da i 

oni imaju pravo na povlaštenu kartu. Pa recimo i, i firme koje ne mogu biti vezane sa vozilom 

samo za jednu saobraćajnu oznaku odnosno jednu saobraćajnu dozvolu. Da ima mogućnost. 

Ovo su prijedlozi. Ako već nije. Nisam ih napisao. Pa ako može onaj uopšteni da se dostavi 

službi, SIK-u i ostalim, svima kome ide, ako je potrebno i gradonačelniku. Da ide se ka tome 

da određene firme koje imaju obavezu za korištenje recimo na jednom parkingu, nekoliko 

vozila u zamjeni, recimo Rent a Car takođe mogu proć na takav način, da ne moraju imati 

vozilo sa određenom saobraćajnom tablicom, nego da mogu taj prostor koristiti za izmjenu više 

vozila, a time bi pomogli i tim ljudima, da mogu koji su takođe tu deceniju ili više eventualno 

oko tih objekata ili novih, sasvim svejedno, iskoristiti tu mogućnost i imati tu povlaštenu kartu 

koja bi bila malo skuplja od ove fizičke, ali opet primaljivija i povoljnija nego ova opšta koja 

nije povlaštena. Hvala. Toliko. Pa mogu prijedlozi u smislu samo generalnog zaključka ovog 

što je sad rečeno, da ne morate ponavljati. (SLAĐANA KRAJINA – Komisije za ljudska 

prava). Ima zaključak Komisije za ljudska prava. I taj prijedlog Komisije i ovo što je sad 

rečeno. Hvala.  

 

ANA PEJIĆ 

 

 Zahvaljujem se. 

 Da li se još neko javlja za riječ? 

 Samir Mulaosmanović. Izvolite. Ispred Kluba SDP-a. 

 

SAMIR MULAOSMANOVIĆ – vijećnik SDP – Socijaldemokratske partije  

                                            Bosne i Hercegovine 

 

Hvala. Samo da se zahvalim ovom prilikom gospodinu Nedžadu, a i gradonačelniku, 

pošto smo o ovome pričali prije dva tri mjeseca intenzivno po pitanju povlaštenih karata za 

firme.  

Bezrezervno su to podržali. Izašli su u susret. Ima tu još dosta ideja. Kolega Ajanović 

je isto rekao nešto oko toga. Trenutna formulacija je da firma može imati bez obzira jel DOO 

ili je obrt ili ugostiteljska radnja, znači može imati samo jednu kartu na jedno auto. 

Ja sam insistiro ako bude neka opcija, pošto DOO firme obično imaju više auta, ali 

trenutno to nije u mogućnosti zbog broja parkinga. Može se doći u neki drugi problem. Ali 

svejedno. Korak po korak nešto se rješava i jako mi je drago što su saslušali i bez rezerve 

krenuli u ostvarenje toga, jer mislim da nikad nije bilo u redu da samo po CIPS-u možemo 

ostvarivati neka prava. Treba to sagledat malo drugačije. Ovo je jedan odličan korak kako 

možemo ić dalje rješavati neke druge probleme, da ne bude samo CIPS početak i kraj svijeta.  

Tako da još jednom čestitke i zahvale i gospodinu Malikiću i gradonačelniku na tome. 

Hvala.  

 

ANA PEJIĆ 

 

 Zahvaljujem se. Da li se još neko javlja ispred klubova vijećnika? 

 Zaključujem raspravu klubova vijećnika. 

 Otvaram raspravu vijećnika.  

 Zaključujem raspravu vijeć...Izvinjavam se. Vijećnica Dragana Berberović. Izvolite. 

 

DRAGANA BERBEROVIĆ GAGRO 

 

 Ja sam već imala jednu inicijativu i dalju ću, ovaj, ustrajati na tome da građani Tuzle 

imaju pravo da se zaustave bilo gdje u gradu, da izvrše neke kratke obaveze, bez da im se ne 

naplaćuje parking.  

Zato sam podnijela inicijativu da se uvede petnesto minutni brzi parking. Da se označe 

ta mjesta. Takođe sam imala inicijativu da za poduzetnike znači i poslovne prostore budu 

obilježena jedna do tri mjesta, kako bi oni mogli da povoljnije vrše svoju djelatnost i da su 

pristupačni kupcima. Takođe imamo pojavu u toku ljeta, znači, da vi u cijelom gradu možete 

da kružite, nemate gdje da se zaustavite. Zato je bitno da imamo te brze parkinge na kojima 

možete ostati samo 15 minuta, završiti nešto. 

Svakako raduje me što se radi na poboljšanju pitanja parkirnog prostora u Tuzli i 

svakako ću dati svoju podršku, ali i dalje ću istrajati u tome i nadam se da će nadležne službe, 

gradonačelnik i gospodin Malkić, imati sluha da građani trebaju osjetiti svoj grad, a ne da im 

se za svako zaustavljanje i za svaku radnju koju trebaju na brzinu riješiti, naplaćuje karta. To 

mi nije u redu i na tome ću istrajati. 

 

ANA PEJIĆ 

 

 U redu. Da li se još neko javlja od vijećnika? 

Zaključujem raspravu vijećnika i stavljam na izjašnjavanje ODLUKU O IZMJENI I 

DOPUNI ODLUKE O JAVNIM PARKIRALIŠTIMA NA PODRUČJU GRADA TUZLE, te 

vas molim da se izjasnite.  

Glasanje je okončano. 

Pročitana Odluka je usvojena sa, 

23 glasa za, nije bilo protiv i nije bilo suzdržanih.  

 

Prelazimo na (SLAĐANA KRAJINA – Zaključak)...A ima zaključak? Izvinjavam se.  

SLAĐANA KRAJINA – sekretar Gradskog vijeća Tuzla 

 

- Gradsko vijeće Tuzla traži od gradonačelnika Grada Tuzle, Službe za komunalne 

poslove, izgradnju i poslove mjesnih zajednica i JKP „Saobraćaj i komunikacije - Tuzla” d.o.o 

Tuzla da razmotre prijedloge, sugestije i zaključke Komisije za ljudska prava i slobode i u 

prilogu ćemo dostavit ove zaključke. 

 

ANA PEJIĆ 

 

 Molim vas da se izjaniste o pročitanom zaključku. 

 Glasanje je okončano.  

 Konstatujem da je pročitani zaključak dobio potrebnu većinu sa, 

23 glasa za, nije bilo protiv i nije bilo suzdržanih.  

 

Prelazimo na sljedeću tačku dnevnog reda: 

 

RAZMATRANJE I USVAJANJE IMOVINSKO-PRAVNIH AKATA: 

a)  ODLUKA O PRODAJI NEKRETNINE U SUVLASNIŠTVU GRADA TUZLE 

NEPOSREDNOM POGODBOM RADI OBLIKOVANJA GRAĐEVINSKE PARCELE 

ZA IZGRADNJU STAMBENO POSLOVNOG OBJEKTA SA PRIPADAJUĆIM 

VANJSKIM UREĐENJEM U ULICI HENDEK BROJ 20A U TUZLI. 

b) RJEŠENJE O IMENOVANJU KOMISIJE ZA PROVOĐENJE POSTUPKA 

PREGOVARANJA ZA PRODAJU NEKRETNINE U SUVLASNIŠTVU GRADA 

TUZLE NEPOSREDNOM POGODBOM RADI OBLIKOVANJA GRAĐEVINSKE 

PARCELE ZA IZGRADNJU STAMBENO POSLOVNOG OBJEKTA SA 

PRIPADAJUĆIM VANJSKIM UREĐENJEM U ULICI HENDEK BROJ 20A U TUZLI 

c) ODLUKA O PRODAJI NEKRETNINE U VLASNIŠTVU GRADA TUZLE 

NEPOSREDNOM POGODBOM I DAVANJU SAGLASNOSTI NA ZAKLJUČENJE 

UGOVORA O PRODAJI  

d) ODLUKA O PRODAJI NEKRETNINE U VLASNIŠTVU GRADA TUZLE 

NEPOSREDNOM POGODBOM I DAVANJU SAGLASNOSTI NA ZAKLJUČENJE 

UGOVORA O PRODAJI  

e) ODLUKA O UTVRĐIVANJU JAVNOG INTERESA ZA IZGRADNJU 

DIONICE ŠIĆKI BROD – ĐURĐEVIK NA TRASI CESTE TUZLA-SARAJEVO, 

PODDIONICA 1 (LOT 1), OD KM 0+300 DO KM 5+400 L=5,10 KM 

f) ODLUKA O STAVLJANJU VAN SNAGE ODLUKE O POVJERAVANJU 

NEKRETNINA U VLASNIŠTVU GRADA TUZLA NA UPRAVLJANJE I 

KORIŠTENJE JKP „SAOBRAĆAJ I KOMUNIKACIJE-TUZLA“ D.O.O. TUZLA  

 

Predlagač: gradonačelnik Grada Tuzla. 

Obrađivač: Služba za geodetske i imovinsko – pravne poslove. 

Materijal su razmatrali: Komisija za statutarna pitanja i propise, Komisija za 

ekonomske odnose, Komisija za prostorno uređenje i zaštitu okoline, Komisija za izbor i 

imenovanja (pod b) i klubovi vijećnika. 

Da li ima potrebe za uvodnim izlaganjem? (Nema).  

Da li ima potrebe da se pročitaju izvještaji komisija? (Nema). 

Otvaram raspravu klubova vijećnika. 

Vijećnica Svjetlana Kakeš. Izvolite. 

SVJETLANA KAKEŠ 

 

 Ja ću zbog ovog vremena, pripremila sam i neko uvodno obrazloženje, al neću ga čitat, 

bit će svima jasno iz predloženog zaključka.  

 Predlažem zaključak da se u vezi sa provođenjem imovinsko-pravnih postupaka 

vezanih za izgradnju putnih pravaca kojima će se unaprijediti putna povezanost Tuzle i 

Tuzlanskog kantona, Gradsko vijeće podržava odluku gradonačelnika da se poveća broj 

izvršilaca u Službi za geodetske i imovinsko-pravne poslove koji će najvećim dijelom raditi na 

provođenju imovinsko-pravnih postupaka za potrebe unapređenja putne komunikacije, tj. 

putne deblokade, te predlaže da Gradska uprava nastavi pratiti dinamiku rješavanja predmeta i 

da se, ukoliko se ukaže potreba, broj izvršilaca na ovim poslovima nastavi usklađivati sa 

potrebama, kako se zbog eventualne opterećenosti izvršilaca postupaka u Gradskoj upravi 

Tuzla ne bi dovela u pitanje izgradnja putnih pravaca koji će Tuzlu i TK izvesti iz putne 

izolacije. 

 

ANA PEJIĆ 

 

 Zahvaljujem se. 

 Da li se još neko javlja ispred klubova vijećnika? 

 Zaključujem raspravu klubova vijećnika. 

 Otvaram raspravu vijećnika.  

 Zatvaram raspravu vijećnika, te stavljam na izjašnjavanje...Da li ste saglasni da u 

paketu glasamo? Znači, pojedinačno da se glasa? U redu. 

Stavljam na izjašnjavanje ODLUKU O PRODAJI NEKRETNINE U 

SUVLASNIŠTVU GRADA TUZLE NEPOSREDNOM POGODBOM RADI 

OBLIKOVANJA GRAĐEVINSKE PARCELE ZA IZGRADNJU STAMBENO 

POSLOVNOG OBJEKTA SA PRIPADAJUĆIM VANJSKIM UREĐENJEM U ULICI 

HENDEK BROJ 20A U TUZLI, te vas molim da se izjasnite. 

Glasanje je okončano. 

Konstatujem da je pročitana Odluka usvojena sa, 

21 glasom za, nije bilo protiv i 1 suzdržani.  

 

Stavljam na izjašnjavanje RJEŠENJE O IMENOVANJU KOMISIJE ZA 

PROVOĐENJE POSTUPKA PREGOVARANJA ZA PRODAJU NEKRETNINE U 

SUVLASNIŠTVU GRADA TUZLE NEPOSREDNOM POGODBOM RADI 

OBLIKOVANJA GRAĐEVINSKE PARCELE ZA IZGRADNJU STAMBENO 

POSLOVNOG OBJEKTA SA PRIPADAJUĆIM VANJSKIM UREĐENJEM U ULICI 

HENDEK BROJ 20A U TUZLI, te vas molim da se izjasnite. 

Glasanje je okončano. 

Konstatujem da je pročitano Rješenje usvojeno sa, 

22 glasa za, nije bilo protiv i 1 suzdržani.  

 

Stavljam na izjašnjavanje ODLUKU O PRODAJI NEKRETNINE U VLASNIŠTVU 

GRADA TUZLE NEPOSREDNOM POGODBOM I DAVANJU SAGLASNOSTI NA 

ZAKLJUČENJE UGOVORA O PRODAJI,  te vas molim da se izjasnite. 

Glasanje...Mensure vi niste glasali (MENSUR ALIĆ – Pa ne znam više ni za što 

glasam). Glasanje je okončano. 

Pročitana Odluka je usvojena sa, 

21 glasom za, nije bilo protiv i 1 suzdržani.  

Stavljam na izjašnjavanje ODLUKU O PRODAJI NEKRETNINE U VLASNIŠTVU 

GRADA TUZLE NEPOSREDNOM POGODBOM I DAVANJU SAGLASNOSTI NA 

ZAKLJUČENJE UGOVORA O PRODAJI, te vas molim da se izjasnite. 

Glasanje je okončano. Pročitana Odluka je usvojena sa, 21 glasom za, nije bilo protiv i 

1 suzdržani. Molim vas bez dobacivanja (SLAĐANA KRAJINA – Jel Emir glasao?). Emir nije 

na sjednici. (SLAĐANA KRAJINA – Kako nije sjedi. Poništite zadnje. Mora glasat svaki 

vijećnik koji je u sali). A što Emire niste glasali? (EMIR ĆEHAJIĆ – Ma jesam, al eto nešto 

nije u redu).  

Molim vas da ponovo glasate.  

Glasanje je okončano. 

Konstatujem da je pročitana Odluka usvojena sa, 

22 glasa za, nije bilo protiv i 1 suzdržan. 

 

Stavljam na izjašnjavanje ODLUKU O UTVRĐIVANJU JAVNOG INTERESA ZA 

IZGRADNJU DIONICE ŠIĆKI BROD – ĐURĐEVIK NA TRASI CESTE TUZLA-

SARAJEVO, PODDIONICA 1 (LOT 1), OD km 0+300 DO KM 5+400 L=5,10 km. Molim 

vas da se izjasnite. Glasanje je okončano. Konstatujem da je pročitana Odluka usvojena sa, 22 

glasa za, nije bilo protiv i nije bilo suzdržanih. (SLAĐANA KRAJINA – Ado nije glasao. Ado 

nije glasao). Kako nije? Dvadesetdvoje. Haj molim vas da ponovimo glasanje. (SLAĐANA 

KRAJINA – Dajte molim vas, pratite, nije se pojavilo svjetlo. Ado nije glaso sigurno). Ja sam 

mislila da jest. (SLAĐANA KRAJINA – Ne mogu tom brzinom. Pratite jel se pojavi). Haj 

molim vas pratite za sebe, jer ne mogu sve upratit. (SLAĐANA KRAJINA – Ne može 

predsjedavajuća sve upratit). 

Glasanje je okončano. 

Konstatujem da je pročitana Odluka usvojena sa, 

23 glasa za, nije bilo protiv i nije bilo suzdržanih. 

 

Stavljam na izjašnjavanje ODLUKU O STAVLJANJU VAN SNAGE ODLUKE O 

POVJERAVANJU NEKRETNINA U VLASNIŠTVU GRADA TUZLA NA UPRAVLJANJE 

I KORIŠTENJE JKP „SAOBRAĆAJ I KOMUNIKACIJE-TUZLA“ D.O.O. TUZLA, te vas 

molim da se izjasnite. 

Glasanje je okončano. 

Konstatujem da je pročitana Odluka usvojena sa, 

23 glasa za, nije bilo protiv i nije bilo suzdržanih. 

 

Zamolit ću sekretara da pročita zaključke koji su proistekli iz diskusije. 

 

SLAĐANA KRAJINA – sekretar Gradskog vijeća Tuzla 

 

 Prijedlog zaključka:  

- U vezi sa provođenjem imovinsko-pravnih postupaka vezanih za izgradnju putnih 

pravaca kojima će se unaprijediti putna povezanost Tuzle i Tuzlanskog kantona, Gradsko vijeće 

Tuzla podržava odluku gradonačelnika da se poveća broj izvršilaca u Službi za geodetske i 

imovinsko-pravne poslove koji će najvećim dijelom raditi na provođenju imovinsko-pravnih 

postupaka za potrebe unapređenja putne komunikacije, tj. putne deblokade, te predlaže da 

Gradska uprava Grada Tuzle nastavi pratiti dinamiku rješavanja predmeta i da se, ukoliko se 

ukaže potreba, broj izvršilaca na ovim poslovima nastavi usklađivati sa potrebama, kako se 

zbog eventualne opterećenosti izvršilaca odnosno voditelja postupaka u Gradskoj upravi Tuzla 

ne bi dovela u pitanje izgradnja putnih pravaca koji će Tuzlu i Tuzlanski kanton izvesti iz putne 

izolacije. 

ANA PEJIĆ 

 

 Molim vas da se izjasnite o pročitanom zaključku.  

 Glasanje je okončano. 

 Konstatujem da je pročitani zaključak usvojen sa,  

 23 glasa za, nije bilo protiv i nije bilo suzdržanih.  

 

Prelazimo na sljedeću tačku dnevnog reda:  

 

RAZMATRANJE I USVAJANJE ODLUKE O DODJELI JAVNIH PRIZNANJA 

U 2025. GODINI 

 

Predlagač: Komisija za odlikovanja i priznanja. 

Obrađivač: Stručna služba Gradskog vijeća. 

Materijal su razmatrali: Komisija za statutarna pitanja i propise i klubovi vijećnika. 

Da li ima potrebe za uvodnim izlaganjem? (Nema). 

Da li ima potrebe da se pročitaju izvještaji komisija? (Nema).  

Otvaram raspravu klubova vjećnika. 

Zatvaram raspravu klubova vijećnika. 

Otvaram raspravu vijećnika.  

Zatvaram raspravu vijećnika, te stavljam na izjašnjavanje ODLUKU O DODJELI 

JAVNIH PRIZNANJA U 2025. GODINI, te vas molim da se izjasnite. 

Glasanje je okončano. 

Konstatujem da je ODLUKA O DODJELI JAVNIH PRIZNANJA U 2025. GODINI 

usvojena sa, 

20 glasova za, nije bilo protiv i 3 suzdržana. 

 

Prelazimo na sljedeću tačku dnevnog reda: 

 

INICIJATIVA ZA DONOŠENJE ODLUKE O KOMUNALNIM TAKSAMA  

 

Predlagač: Mirza Malkočević, vijećnik Naroda i pravde NIP, 

 

te pozivam Mirzu da nam obrazloži upućenu inicijativu. Izvolite Mirza.  

 

MIRZA MALKOČEVIĆ  

 

 Eh, hvala vam puno. Pozdrav još jednom svima. Pokušat ću da budem kolko je moguće 

kratak. Već smo probili sve termine. 

 Pa, evo ovako čisto radi se o komunalnoj taksi koja je već prošla u Bihaću i krenuli su 

evo mi smo bili drugi. Ostali gradovi na području Federacije krenuli su da se uvede taksa na 

sve igre na sreću. Mislim da je to jedna pravo dobra praksa, pogotovo evo samo ćemo pročitat 

par informacija kolko u suštini mi imamo jedan veliki problem sa ovisnosti o kockanju i koliko 

u suštini para naši građani uplaćuju na igre na sreću. 

 Prema evidenciji Porezne uprave Federacije Bosne i Hercegovine u periodu januar – 

juni 2025. godine, prerađivači igara na sreću, klađenja ostvarili su ukupno promet u iznosu od 

743 miliona, polugodišnji promet u blagom je padu u odnosu na prvih šest mjeseci prošle 

godine kad je on iznosio više od 800 miliona maraka. Podsjetimo građane 

Federacije...podsjet...Pardon. Građani Federacije su u 2024. godini prokockali 1,6 milijardi 

maraka. Podaci po kantonima govore da je TK na igre na sreću u TK, na igre na sreću potrošeno 

132,9 miliona. U prvih pola godine ukupno iznosi isplaćenih dobitaka su 637 hiljada, od čega 

je oporezovano samo 112 hiljada maraka ili 17,6% s obzirom da se na pojedinačne dobitke od 

100 Konvertibilnih maraka u Federaciji Bosne i Hercegovine ne plaća porez. Već znamo dobili 

smo informaciju da su naše službe zajedno sa gradonačelnikom krenule u izradu još par 

komunalnih taksi i takse na igre na sreću, tako da mislim neću dužit, ali evo nadamo se da ćemo 

do kraja, tj. na narednoj sjednici ili na oktobarskoj sjednici već imat spremno sve i da možemo 

da krenemo (Slađana Krajina govori bez uključenog mikrofona op.a.). Može. Može.  

Eto toliko. Ne bi dužio. Imam još dosta, al evo već smo probili sve termine. U suštini 

znamo sve šta je. Hvala.  

 

ANA PEJIĆ 

 

 Zahvaljujem se.  

 Otvaram raspravu klubova vijećnika.  

 Vijećnik Senad Mehmedinović. Izvolite.  

 

SENAD MEHMEDINOVIĆ 

 

 Jesmo se umorili, al ovo je veoma bitna tačka dnevnog reda, tako da kolega Mirza 

čestitam ti na prijedlogu i na ovoj inicijativi. Mislim da prvo treba biti hrabar, obzirom da na 

ogroman lobi kladioničarski što se tiče ovih stvari. I evo ja sam već slušao neke intervjue tih 

što vode i oni će krenut u svoju pravnu bitku vezano za ovo, zato što je to poprilično dobar 

udarac za njih. 

 Zašto je bitna ova odluka? Ovo je ja mislim jedna od rijetkih odluka za koje ćemo mi 

glasati, a koja ima takozvani fiskalni značaj. Šta to znači? To znači da otvara novi prihod za 

budžet i zato ćemo mi kao Klub vijećnika NL „Sloboda“ biti jedni od onih koji će podržati ovu 

odluku. Ja sam davo izjave za medije po pitanju ovog prijedloga odluke i ono što želim ovdje 

da kažem, a reko sam to i medijima, da problem kockanja je ogroman problem naročito za 

populaciju maloljetnika.  

Moram opet spomenuti fakultet na kojem radim, gdje su naši profesori sa Edukacijsko 

– rehabilitacijskog fakulteta realizovali jedno ozbiljno istraživanje na reprezentativnom uzorku 

ispitanika i to istraživanje je bilo na području Sarajeva i Tuzle. Obuhvatilo hiljadu maloljetnika. 

I od hiljadu maloljetnika 9% je razvilo takozvani kockarski poremećaj. 9%. Znači, to je 90 

maloljetnika koji se moraju liječiti od ovisnosti. Pošto je to na reprezentativnom uzorku 

ispitanika, možete sami uzeti matematiku i računati po hiljadu kad se dodaje šta mi dobijemo.  

Drugo. I što možda nekad možemo otvoriti pitanje, a to je zašto se ne realizuje zakon 

ni primjenjuje u praksi koji govori koliko metara moraju kladionice da budu udaljene od 

školskih objekata i vjerskih objekata. Zašto se šuti po tom pitanju? Zar je toliko jak taj 

kladioničarski lobi da mi ne možemo da utičemo na to da škole budu udaljene od kladionice 

shodno zakonu koji je donešen? I zato kažem da je ovo veoma hrabra inicijativa od kolege 

Mirze, pa evo i mi ćemo bit hrabri koji ćemo je podržati. A drugo doći će nova sredstva u 

budžet Grada Tuzle.  

S tim u vezi, iako sam evo čuo od kolege Mirze, da se radi već odluka, za koju evo mi 

ovdje i ne trebamo da znamo, obzirom da tek trebamo da usvojimo ovaj prijedlog, ja ću 

predložiti tri zaključka Slađana koja vam mogu donijet tu da ne kucate sad, kako god hoćete. 

Dobro. 

Dakle, prvi zaključak bi bio da se zadužuje gradonačelnik Grada Tuzle da u saradnji sa 

resornim službama pripremi prijedlog nove odluke o komunalnim taksama, kojom će se uvesti 

obaveza plaćanja komunalne takse za priređivače igara na sreću. Iako smo dobili informaciju 

da se radi na toj odluci, al zvanično mi nemamo tu informaciju Slađana, jel tako? 

Druga. Odlukom trebaju da budu obuhvaćene sve vrste igara na sreću, uključujući slot 

aparate, klasične i elektronske igre na sreću, te poslovne prostore u kojima priređivači igara na 

sreću posluju.  

Da sredstva prikupljena po osnovu ovih taksi trebaju biti usmjerena u budžet sa 

isključivom namjenom finansiranja projekata od interesa za građane, uz osiguranje pune 

transparentnosti trošenja. 

Hvala ljepo. 

 

ANA PEJIĆ 

 

 Zahvaljujem se. Replika. Vijećnik Mirza Malkočević. Izvolite. 

 

MIRZA MALKOČEVIĆ 

 

 E hvala. Prije svega, hvala kolegi na ovako lijepim riječima. Ja moram se samo 

nadovezat da sam ja u kad sam predavo inicijativu da sam i dostavio službama kako  je to Bihać 

uraradio, kako je izmijenio svoje komunalne takse, pa su, evo nadamo se da će već krenut sa 

naplatom. I moram da pročitam nažalost ovaj podatak. Nisam htio stvano da dužim, al evo 

kolko je to poražavajuće da je Bosna i Hercegovina država sa najviše registriranih kladionica 

u Evropi sa više od 3.200 uplatnih mjesta, na kojem se ostvaruje enormni prihodi, al većina 

njih ne plaća poreze, objavio je Forbes 2024. godine. I još nešto. Najbolja potvrda toga je 

činjenica da se jedna kladionica u 2024. godini, probila među pet najuspješnijih kompanija u 

Federaciji Bosne i Hercegovine, mjereno prema neto dobiti. Prema zvaničnim finasijskim 

podacima ova kompanija zabilježila je neto dobit od 51,8 miliona maraka, čime je zauzela peto 

mjesto na Listi najprofitabilnijih firmi u Federaciji Bosne i Hercegovine, a samo godinu ranije 

ostvarila je dobit od 46,4 miliona maraka, što ukazuje na kontinuirani rast i stabilno poslovanje 

i naravno sve veći problem u našoj Bosni i Hercegovini. Toliko. Hvala. 

 

ANA PEJIĆ 

 

 Zahvaljujem se. Diskusija. Vijećnik Dejan Kovačević. Izvolite. Molim vas za tišinu. 

 

DEJAN KOVAČEVIĆ 

 

 Hvala predsjedavajuća. Neću ja dugo duljit, ovaj, evo puna potpora kolegi Mirzi 

Malkočeviću, al evo danas smo otvorili temu stvarno koja pogađa veliki broj naših sugrađana 

o kojoj se premalo govori, a to je ovisnost o kockanju igrama na sreću. 

 Nažalost, mi smo jedni od rijetkih gradova, a evo mogu reć županija, ovaj, koji nemamo 

Zavod za ovisnosti, u stvari Zavod za borbu protiv ovisnosti bilo kojeg tipa, dal zbog 

zloupotrebe psihoaktivnih supstanci, kockanje il bilo koje druge, tako da je to stvarno 

poražavajuće.  

 Ko što je kolega reko Bosna i Hercegovina je nažalost među državama sa najvećim 

brojem kladionica po glavi stanovnika. Gotovo da nema naselja bilo urbanog ili ruralnog, ovaj, 

i najmanjeg sela u kojem ne postoji barem jedna kladionica. Igre na sreću su dostupne na 

svakom koraku, a ono što je poražavajuće svima i djeci i starima, mladima i adolescentima, 

dostupne su domovima preko interneta, preko mobilnih aplikacija i slično, što je poražavajuće. 

To znači da su djeca i mladi, a i odrasli pod stalnim iskušenjem i pritiskom da se kockaju.  

 Evo kad smo otvorili temu ovisnosti, kockanje se mnogima čini kao razonoda ili način 

da se zaradi brza ili laka dobit, bilo to uplaćivanjem tiketa za loto ili nešto drugo. Međutim, 

kod velikog broja ljudi ona prerasta u ovisnost. 

 Iz sektora iz koje ja dolazim, iz dravstvene struke, radim na Klinici za psihijatriju i 

svaki dan se susrećem sa pacijentima koji boluju od ovisnosti raznih, tipa evo između ostalog 

i ovisnosti o kockanju. Vjerujte da ne bi niko poželio, ovaj, da bude na njihovom mjestu i da 

proživljavaju ono što oni proživljavaju. 

 Dok država ostvaruje prihode od poreza na igre na sreću, mi ne smijemo zatvarati oči, 

ne smijemo nikad zaboraviti da su društveni troškovi mnogo veći od narušenog zdravlja, do 

raspadnutih porodica. Znači, to mi svi zaboravili.  

Zato evo skratit ću, skratit ću dalje diskusiju, samo ću predložit jedan zaključak da 

ispred Gradskog vijeća Grada Tuzla, prema nadležnim institucijama, prema Vladi Tuzlanskog 

kantona, prema Ministarstvu zdravlja, evo i Zavodu za javno zdravstvo, ne znam da li je i on 

nadležan za to, da pokrene inicijativu da se oformi Zavod za ovisnosti u stvari Zavod protiv 

ovisnosti bilo kog tipa. Evo, pod nazivom, Zavod za liječenje ovisnosti svih tipova. Hvala. 

Toliko.  

 

ANA PEJIĆ 

 

 Zahvaljujem se. Replika. Vijećnik Mirza Malkočević. Izvolite. 

 

MIRZA MALKOČEVIĆ 

 

 Evo ja ću samo brzo, ovaj, da se nadovežem na kolegin zaključak, ovaj, moram na 

inicijativu gospodina Šekiba Umihanića, u Skupštini Kantona, pokrenuta je kao inicijativa 

samo da se osnuje Zavod za bolesti o ovisnosti. Ne znamo dokle je došlo. Još ništa nije urađeno, 

al treba da kažem opet, to je bila njeg...pa ne znam sad, evo, može s tim zaključkom da idemo, 

da čisto dobijemo i odgovor, dokle su došli sa procedurom osnivanja tog Zavoda.  

 

ANA PEJIĆ 

 

 Zahvaljujem se. Replika. Vijećnik Dejan Kovačević. Izvolite.  

 

DEJAN KOVAČEVIĆ 

 

 Ništa. Hvala kolega. Nisam imao tu informaciju. Evo prije svega javna zahvala, ovaj, 

gospodinu Umihaniću i prije svega direktoru Ustanove iz koje dolazim. 

 

ANA PEJIĆ 

 

 Zahvaljujem se.  

 Da li se još neko javlja? 

 Zaključujem diskusiju vijećnika, te ću zamolit sekretara da pročita zaključke proistekle 

iz diskusija. 

 Hoćemol u paketu glasat? (Hoćemo). 

 

SLAĐANA KRAJINA – sekretar Gradskog vijeća Tuzla 

 

-Gradsko vijeće Tuzla traži od gradonačelnika i resornih službi da za septembarsku ili 

oktobarsku sjednicu Gradskog vijeća Tuzla pripreme i Gradskom vijeću dostave na razmatranje 

i usvajanje prijedlog odluke o komunalnim taksama. 

-Gradsko vijeće Tuzla zadužuje gradonačelnika Grada Tuzle da u saradnji sa resornim 

službama pripremi prijedlog nove odluke o komunalnim taksama kojom će se uvesti obaveza 

plaćanja komunalne takse za priređivače igara na sreću. 

-Odlukom trebaju da budu obuhvaćene sve vrste igara na sreću, uključujući slot aparate, 

klasične i elektronske igre na sreću te poslovne prostore u kojima priređivači igara na sreću 

posluju. 

-Sredstva prikupljena po osnovu ovih taksi trebaju biti usmjerena u budžet Grada Tuzle 

sa isključivom namjenom finansiranja projekata od interesa za građane, uz osiguranje pune 

transparentnosti trošenja. 

-Gradsko vijeće Tuzla traži od Vlade Tuzlanskog kantona i Ministarstva zdravstva 

Tuzlanskog kantona da dostave informacije o tome dokle se došlo sa realizacijom inicijative 

za osnivanje Zavoda za liječenje ovisnosti. 

 

ANA PEJIĆ 

 

 Molim vas da se izjasnite o pročitanim zaključcima. 

 Glasanje je okončano. 

 Konstatujem da su pročitani zaključci usvojeni sa, 

 23 glasa za, nije bilo protiv i nije bilo suzdržanih. 

 

 Prelazimo na sljedeću tačku dnevnog reda:  

 

 RAZMATRANJE IZVJEŠTAJA KOMISIJE ZA IZBOR I IMENOVANJA  

 

 Zamolit ću sekretara Slađanu Krajinu da nam pročita prijedloge. 

 

SLAĐANA KRAJINA – sekretar Gradskog vijeća Tuzla 

 

 Komisija za izbor i imenovanja je razmatrala prijedlog Kluba vijećnika Naše stranke za 

izbor člana Savjeta MZ Gornja Lipnica i člana Savjeta MZ Jala, te usvojila sljedeći zaključak.  

Komisija za izbor i imenovanja je razmotrila, te Gradskom vijeću Tuzla na 

izjašnjavanje upućuje prijedlog Kluba vijećnika Naše stranke da se: 

- Jelica Divković izabere na dužnost člana Savjeta MZ Gornja Lipnica; 

- Emanuela Tadić Mehinović izabere na dužnost člana Savjeta MZ Jala, 

 

pa molim da stavite na izjašnjavanje prijedlog Kluba vijećnika Naše stranke. 

 

ANA PEJIĆ 

 

 Stavljam na izjašnjavanje prijedlog. Dragana, glasajte. 

 Glasanje je okončano. 

 Konstatujem da je pročitani prijedlog dobio potrebnu većinu sa,  

 23 glasa za, nije bilo protiv i nije bilo suzdržanih.  

 

SLAĐANA KRAJINA – sekretar Gradskog vijeća Tuzla 

 

 Komisija za izbor i imenovanja je razmatrala prijedlog Kluba vijećnika SDA – Stranke 

demokratske akcije za ispravku tehničkih grešaka prilikom dostavljanja prijedloga kandidata 

za izbor predsjednika i članova savjeta mjesnih zajednica na području grada Tuzle, te usvojila 

sljedeći zaključak: 

 Komisija za izbor i imemovanja predlaže Gradskom vijeću Tuzla da se zbog 

štamparskih grešaka načinjenih prilikom dostavljanja prijedloga kandidata za izbor 

predsjednika i članova savjeta mjesnih zajednica na području grada Tuzle od strane političkog 

subjekta Stranke demokratske akcije izvrši: 

       - izmjena Rješenja o izboru predsjednika i članova Savjeta Mjesne zajednice Gornja Tuzla 

(„Službeni glasnik Grada Tuzla“ broj 7/25 i 9/25), na način da se u tački I Rješenja mijenja 

redni broj 4. tako da isti umjesto „Sejid Hadžibeganović“ glasi „Sejid H.Beganović“; 

      - izmjena Rješenja o izboru predsjednika i članova Savjeta Mjesne zajednice Ljubače 

(„Službeni glasnik Grada Tuzla“ broj 7/25), na način da se u tački I Rješenja mijenja redni broj 

6. tako da isti umjesto „Mevludin Ferhatović“ glasi „Mevludin Fehratović“; 

      - izmjena Rješenja o izboru predsjednika i članova Savjeta Mjesne zajednice Mramor 

(„Službeni glasnik Grada Tuzla“ broj 7/25), na način da se u tački I Rješenja mijenja redni broj 

2. tako da isti umjesto „Jasmin Hadžimustafić“ glasi „Jasmin H.Mustafić“. 

 

ANA PEJIĆ 

 

 Molim vas da se izjasnite o pročitanim prijedlozima.  

 Glasanje je okončano. 

 Konstatujem da su pročitani prijedlozi usvojeni sa,  

 23 glasa za, nije bilo protiv i nije bilo suzdržanih.  

 

SLAĐANA KRAJINA – sekretar Gradskog vijeća Tuzla 

 

 Komisija za izbor i imenovanja je razmatrala prijedlog Kluba vijećnika Tuzlanske 

alternative za ispravku tehničke greške prilikom dostavljanja prijedloga kandidata za izbor 

predsjednika i članova savjeta mjesnih zajednica na području grada Tuzle, te usvojila sljedeći 

zaključak: 

Komisija za izbor i imenovanja predlaže Gradskom vijeću Tuzla da se zbog štamparske 

greške načinjene od strane Tuzlanske alternative, prilikom dostavljanja prijedloga kandidata za 

izbor predjednika i članova savjeta mjesnih zajednica na području grada Tuzle, izvrši izmjena 

Rješenja o izboru člana Savjeta Mjesne zajednice Kreka („Službeni glasnik Grada Tuzla“ broj 

8/25), na način da se u tački I Rješenja mijenja ime i prezime izabranog člana, te da se isto 

umjesto „Šefik Čivić“ glasi „Šefik Ćivić“. 

 

ANA PEJIĆ 

 

 Molim vas da se izjasnite o pročitanom prijedlogu.  

 Glasanje je okončano. Molim vas, samo za još malo koncentracije. 

 Pročitani prijedlog je usvojen sa,  

 23 glasa za, nije bilo protiv i nije bilo suzdržanih.  

 

SLAĐANA KRAJINA – sekretar Gradskog vijeća Tuzla 

 

 Komisija za izbor i imenovanja je razmatrala prijedlog Kluba vijećnika Narod i pravda 

za izmjenu člana Komisije za poduzetništvo, te je usvojila sljedeći zaključak: 

-Komisija za izbor u imenovanja je razmotrila, te Gradskom vijeću Tuzla na 

izjašnjavanje upućuje prijedlog Kluba vijećnika Narod i pravda da se: 

           - Suzana Ostojić razriješi dužnosti člana Komisije za poduzetništvo, a da se na dužnost 

člana Komisije za poduzetništvo (ANA PEJIĆ – Molim vas, bez dobacivanja) izabere Amra 

Bašić, pa molim da stavite na izjašnjavanje prijedlog Kluba vijećnika Narod i pravda. 

ANA PEJIĆ 

 

 Molim vas da se izjasnite o pročitanom prijedlogu. Molim vas bez dobacivanja. 

 Glasanje je okončano. 

 Pročitani prijedlog je usvojen sa, 

 23 glasa za, nije bilo protiv i nije bilo suzdržanih.  

 

 Pod: 

 

 TEKUĆIM PITANJIMA imamo: 

a) Obavještenje JU Narodno pozorište Tuzla o razlozima prolongiranja izrade  

izvještaja o radu i poslovanju za 2023. godinu 

                     

Obrađivač: JU Narodno pozorište Tuzla, 

 

te konstatujem da je ovo Gradsko vijeće Tuzla primilo k znanju pod Obavještenje Javne 

ustanove Narodno pozorište Tuzla o razlozima prolongiranja izrade izvještaja o radu i 

poslovanju za 2023. godinu. 

 

Zahvaljujem se vijećnicima, predlagačima i obrađivačima materijala, Stručnoj službi 

Gradskog vijeća i zaključujem 10. redovnu sjednicu Gradskog vijeća Tuzla.  

 

(S obzirom da je dnevni red iscrpljen i 10. redovna sjednica Gradskog vijeća Tuzla 

zaključena ista je završena u 21:24 sati.) 

 

 

 

STENOGRAM SAČINILA:                                                 P R E D S J E D A V A J U Ć I  

   

        Selma Suljkanović                                                                   Ana Pejić, BA prava 


